
1.0 ᓇᐃᓈᖅᓯᒪᓪᓗᑎᒃ ᐅᓂᒃᑳᑦ 
 
ᓯᕗᓂᐊᒍᑦ ᐱᓂᖃᓚᐅᖅᓯᒪᑎᓪᓗᒍ ᓴᐳᔾᔨᓯᒪᓇᓱᖕᓂᖅ 1917-ᒥ (Burch, 1977), ᐅᒥᖕᒪᐃᑦ ᐅᓄᕐᓂᖏᑦ ᐅᐊᓕᓂᐅᑉ 
ᐅᑭᐅᖅᑕᖅᑐᐊᓂ ᐊᖑᓇᓱᒃᑕᐅᕙᓚᐅᖅᑐᑦ ᐱᑕᖃᕈᓐᓃᑲᓴᑦᑎᐊᖅᖢᑎᒃ. ᐃᒪᐃᒃᑲᓗᐊᖅᑎᓪᓗᒍ ᖃᐅᔨᒪᔭᐅᔪᑦ 
ᐃᓱᖃᕋᓗᐊᖅᑎᓪᓗᒋᑦ ᐱᔭᐅᔪᓐᓇᖅᑐᑦ ᖃᓄᐃᓕᖓᓕᕐᓂᖏᑦᑕ ᐅᒥᖕᒪᐃᑦ ᑕᐅᕙᓂ ᑲᓇᖕᓇᖅᐸᓯᖕᒥ ᐃᓗᐃᓪᓕᕐᒥ (Fournier 
ᐊᒻᒪᓗ Gunn, 1998), ᐅᓄᕐᓂᐅᔪᑦ ᓄᓇᕘᓗᒃᑖᑲᓴᖕᒥ ᒫᓐᓇᐅᔪᖅ ᐅᓄᖅᓯᕙᓪᓕᐊᕗᑦ ᖃᐅᔨᒪᔭᐅᔪᑐᖃᐅᓂᕐᒧᑦ ᐅᖓᓯᖕᓂᖏᑦ. 
ᕿᑭᖅᑖᓗᖕᒥ ᐊᖑᓇᓱᒃᐸᒃᑐᑦ ᓇᓗᓇᐃᖅᓯᒪᓕᕐᒪᑕ ᐱᑕᖃᕐᓂᖅᓴᐅᓕᕐᓂᖓᓂᒃ ᑕᑯᓯᒪᓪᓗᑎᒃ ᐅᒥᖕᒪᖕᓂᒃ ᖃᓂᒋᔭᖏᓐᓂ 
ᓄᓇᓕᖏᑦᑕ ᑕᒪᓐᓇᓗ ᓇᓗᓇᐃᖅᓯᕗᖅ ᑕᒪᒃᑯᐊ ᓂᕐᔪᑎᑦ ᐅᓄᖅᓯᕚᓪᓕᕐᓂᖏᓐᓂᒃ ᓇᓃᓐᓂᕆᔭᖏᓐᓂ ᐊᕐᕌᒍᓂ 
ᐅᓄᖅᑑᓕᖅᑐᓂ.    
 
ᕿᑭᖅᑖᓗᖕᒥ ᐅᒥᖕᒪᖕᓂᒃ ᐊᐅᓚᑦᑎᔪᓐᓇᕈᓐᓇᕐᓂᕐᒧᑦ ᐸᕐᓇᐅᑦ ᐃᑲᔫᑕᐅᓂᐊᕐᒪᑦ ᐱᓕᕆᔾᔪᑎᒃᓴᓄᑦ ᐃᑲᔫᑕᐅᓗᓂ ᓄᓇᕘᒥ 
ᐅᒪᔪᓕᕆᔨᒃᑯᑦ ᐊᐅᓚᑦᑎᔪᓐᓇᕐᓂᕐᒧᑦ ᑲᑎᒪᔨᖏᓐᓂᒃ, ᕿᑭᖅᑖᓗᖕᒥ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᓐᓂᒃ, ᓄᓇᕘᒥ ᒐᕙᒪᒃᑯᑦ 
ᐊᕙᑎᓕᕆᔨᒃᑯᖏᓐᓂᒃ ᐊᒻᒪᓗ ᓄᓇᕘᒥ ᑐᙵᕕᒃᑯᑦ ᑎᒥᖓᓐᓂᑦ. (ᑐᙵᕕᒃᑯᑦ ᐆᒪᔪᓕᕆᔨᖁᑎᖏᓐᓂᒃ), 
ᓴᐳᔾᔨᓯᒪᓇᓱᑦᑎᐊᕆᐊᖃᕐᓂᕐᒧᑦ, ᐱᓗᐊᖅᑕᐃᓕᒪᑎᑦᑎᓂᕐᒧᑦ ᐊᒻᒪᓗ ᐊᐅᓚᑦᑎᓂᕐᒧᑦ ᐅᒥᖕᒪᖕᓂᒃ ᕿᑭᖅᑖᓗᖕᒥ ᐊᕕᒃᓯᒪᓂᐅᔪᒥ. 
ᐃᒃᐱᐊᕐᔪᒃ, ᐊᐅᓱᐃᑦᑐᖅ ᐊᒻᒪᓗ ᖃᐅᓱᐃᑦᑐᖅ ᑭᒐᖅᑐᐃᖕᒪᑕ ᐱᖓᓲᔪᓂᒃ ᓄᓇᓕᖕᓂᒃ ᐊᖑᓇᓱᓲᓂᒃ ᐅᒥᖕᒪᖕᓂᒃ ᐊᒻᒪᓗ 
ᑭᒡᒐᖅᑐᖅᑕᐅᒋᕗᑦ ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓂᑦ ᑖᓱᒪᙵᑦ ᐊᖑᓇᓱᒃᑐᓕᕆᔨᒃᑯᖏᑦᑕ ᐅᖃᖅᑎᑦᑎᔨᖓᓐᓂᑦ. 
ᐃᓄᐃᑦ ᖃᐅᔨᒪᔭᑐᖃᖏᑦ ᐊᒪᓗ ᓄᓇᓕᖕᓂᑦ ᖃᐅᔨᒋᐊᕈᑕᐅᔪᑦ ᐊᑐᓕᖅᑎᑕᐅᕙᓪᓕᐊᓂᐊᖅᐳᑦ ᐱᕙᓪᓕᐊᓂᕐᓄᑦ ᑖᔅᓱᒧᖓ 
ᐊᐅᓚᑦᑎᔪᓐᓇᕈᒪᓂᕐᒧᑦ ᐸᕐᓇᐅᑎᒥ. ᓄᓇᓖᑦ ᐃᓚᐅᑎᑕᐅᓂᖏᑦ ᑲᔪᓯᓂᐊᖅᑐᑦ ᐃᑲᔪᕐᓂᖃᕐᓗᑎᒃ ᖃᐅᔨᒪᔾᔪᑎᒃᓴᐅᓗᑎᒃ 
ᖃᓅᔭᕆᐊᖃᕐᓂᕐᒧᑦ ᐅᒥᖕᒪᐃᑦ ᐊᐅᓚᑕᐅᔭᕆᐊᖃᕐᓂᖏᓐᓄᑦ ᑕᐅᕙᓂ ᕿᑭᖅᑖᓗᒃ ᐊᕕᒃᓯᒪᓂᐅᔪᒥ.      
 
ᑐᕌᒐᕆᔭᖓᑦ ᐊᐅᓚᑦᑎᔪᓐᓇᕈᒪᓂᕐᒧᑦ ᐸᕐᓇᐅᑎᑉ ᐃᒪᐃᑐᒪᓪᓗᑎᒃ ᓴᐳᔾᔨᓯᒪᓗᑎᒃ, ᐱᓗᐊᖅᑎᑦᑎᑦᑕᐃᓕᒪᓗᑎᒃ ᐊᒻᒪᓗ 
ᐊᐅᓚᓪᓗᒋᑦ ᐅᒥᖕᒪᓕᕆᓃᑦ ᑲᔪᓯᔪᓐᓇᑦᑎᐊᖅᑐᑎᒍᑦ ᐱᓕᕆᑎᓪᓗᒋᑦ ᑲᑐᔾᔨᖃᑎᒌᖕᓂᒃᑯᑦ ᑕᒪᒃᑯᓂᖓ ᐊᐅᓚᑦᑎᔩᑦ 
ᐱᓕᕆᑎᑕᖏᓐᓂᒃ ᑲᑐᔾᔨᖃᑎᒌᒃᑐᓂᒃ.  ᓯᕗᓪᓕᖅᐸᐅᔭᐅᔪᒪᔪᑦ ᒪᑯᐊᖑᔪᑦ ᐊᓯᔾᔩᓂᖅ ᐅᒪᔪᓕᕆᓂᕐᒧᑦ ᐱᖁᔭᕐᓃᑐᓂᒃ ᒪᓕᒐᕐᓂᒃ 
ᐱᔾᔪᑎᓖᑦ ᐊᑐᓕᖔᕋᔭᖅᑐᓂᒃ ᐊᐅᓚᑦᑎᔪᓐᓇᕐᓂᕐᒧᑦ ᑭᒡᓕᒋᔭᐅᔪᓂᒃ, ᐲᖅᑎᑦᑎᓂᖅ ᖃᖓᒃᑰᕈᑕᐅᕙᒃᑐᓂᒃ ᓈᒪᖕᓂᖅᓴᐅᔪᓄᑦ 
ᐊᒻᒪᓗ ᐊᑐᓕᖁᔭᐅᔪᓕᐅᕐᓂᖅ ᖃᔅᓯᕌᕈᓐᓇᕐᓂᕐᒧᑦ ᑲᑎᖦᖢᒋᑦ.  ᐱᓕᕆᔾᔪᑎᖃᓕᕐᓂᐊᕐᓂᕐᒧᑦ ᐸᕐᓇᐅᑦ ᐱᓕᕆᐊᖑᓚᐅᖅᑐᖅ 
ᓴᖅᑭᑦᑎᔭᕆᐊᖃᕐᓂᕐᒧᑦ ᑖᔅᓱᒥᖓ ᐸᕐᓇᐅᒻᒥᒃ ᑭᓯᐊᓂ ᐱᓕᕆᖃᑎᒌᓂᑦ ᐱᓕᕆᐊᖑᔪᒃᓴᐅᑕᐅᕙᖕᒪᑦ ᑕᒪᓐᓇ 
ᑲᒪᖃᑦᑕᕆᐊᖃᕐᓂᖅ ᐊᐅᓚᑦᑎᔪᓐᓇᕈᒪᓂᕐᒧᑦ ᐸᕐᓇᐅᑦ ᐊᕐᕌᒍᑕᒫᑦ ᐱᓕᕆᐊᖑᕙᒡᓗᓂ ᐅᕝᕙᓘᓐᓃᑦ ᐱᔭᕆᐊᖃᕌᖓᑕ 
ᓄᑖᖅᑕᖃᓕᕌᖓᑦ ᖃᐅᔨᒪᔭᐅᔭᕆᐊᓕᖕᓂᒃ ᐱᑕᖃᓕᕌᖓᑦ.     
  
  
2.0 ᕿᑭᖅᑖᓗᖕᒥ ᐅᒥᖕᒪᐃᑦ ᐅᓄᕐᓂᖏᑦ ᐊᒻᒪᓗ ᐅᖓᓯᖕᓂᖏᑦ   
  
2.1 ᐅᒥᖕᒪᐃᑦ ᐅᖓᓯᖕᓂᖏᑦ   
ᖃᔅᓯᐅᓪᓚᑦᑖᕐᓂᖏᑦ ᐊᒻᒪᓗ ᑭᒡᓕᒋᑎᑕᐅᔪᑦ ᐅᒥᖕᒪᖕᓄᑦ ᐊᕕᒃᓯᒪᓂᐅᔪᒥ ᒫᓐᓇᐅᔪᖅ ᐊᐱᖅᑯᑎᑐᐃᓐᓇᐅᕗᖅ. ᒫᓇᓕᓴᐅᓛᖅ 
ᖃᐅᔨᓴᕈᑕᐅᓯᒪᔪᑦ ᑎᑎᖅᑲᖁᑎᖏᑦ ᐃᑲᔪᖅᑐᐃᖕᒪᑕ ᐱᓕᕆᕝᕕᖕᒥᒃ ᕿᑭᖅᑖᓗᖕᒥ ᐊᕕᒃᓯᒪᓂᐅᔪᒥᒃ ᐊᕐᕕᓂᓕᓪᓗᐊᑕᕐᓂᒃ 
ᕿᑭᖅᑕᒦᑐᓂᒃ ᐅᒥᖕᒪᖕᓂᒃ ᑲᑎᖓᐅᖅᑐᓂᒃ. ᐊᕙᑎᓕᕆᔨᒃᑯᑦ ᐅᓂᒃᑳᖏᓐᓂ ᑖᓐᓇ “ᒫᓐᓇᓕᓴᐅᓛᑦ ᖃᓄᐃᓕᕙᓪᓕᐊᓂᐅᔪᑦ 
ᐊᒻᒪᓗ ᖃᓄᖅ ᐅᓄᖅᑎᒋᓂᖏᑦ ᖁᑦᑎᒃᑐᒦᓐᓂᖅᓴᑦ ᑐᒃᑐᖏᑦ ᐊᒻᒪᓗ ᐅᒥᖕᒪᑦ ᑕᑉᐸᓂ ᑲᓇᑕᐅᑉ ᖁᑦᑎᖕᓂᖓᓂ, ᓄᓇᕘᒥ,” 
(Jenkins et al., 2011) ᒫᓇᓕᓴᐅᓛᖑᕗᑦ ᐊᒻᒪᓗ ᑕᒪᒃᑮᔅᒪᓛᖑᓪᓗᑎᒃ ᖃᐅᔨᓴᕐᓂᒃᑯᑦ ᕿᑭᖅᑖᓗᖕᒥ ᐅᒥᖕᒪᐃᑦ ᐱᔾᔪᑎᒋᓪᓗᒋᑦ 
ᒫᓇᒧᑦ.  ᑖᓐᓇ ᐅᓂᒃᑳᖅ ᐊᑐᕈᑕᐅᓂᐊᕐᒪᑦ ᖃᓄᐃᓕᐅᕈᑕᐅᓂᐊᖅᑐᓄᑦ ᐊᑐᓕᖁᔭᐅᔪᓄᑦ ᐅᒥᖕᒪᓂᒃ ᐊᐅᓚᑦᑎᓂᕐᒧᑦ 
ᐱᓕᕆᕝᕕᐅᔪᓂᑦ, ᐊᒻᒪᓗᑦᑕᐅᖅ ᐱᑎᑦᑎᓗᑎᒃ ᐅᓄᕐᒥᐅᔪᑦ ᒥᒃᓴᐅᑕᐅᓯᒪᓂᖏᓐᓂᒃ ᐊᒻᒪᓗ ᖃᓄᐃᓕᕙᓪᓕᐊᓂᐅᔪᓂᒃ 
ᐊᐅᓚᑦᑎᔭᕆᐊᖃᕐᓂᕐᒧᑦ ᐱᔾᔪᑕᐅᔪᓄᑦ.     
 
ᐊᕕᒃᑐᐃᓂᖅ ᕿᑭᖅᑕᓂᒃ ᐊᑐᕆᐊᖃᖅᐸᕗᑦ ᖃᐅᔨᓴᕐᓂᕐᒥ ᐊᒻᒪᓗ ᓇᐃᓴᐃᓂᕐᒥ ᑕᒪᒃᑯᐊ ᕿᑭᖅᑕᑦ ᐊᕕᒃᑐᖅᖢᒋᑦ 
ᐊᑲᐅᓛᖑᓂᖓᓄᑦ.ᐃᓕᓴᕆᔭᐅᒡᒍᓪᓗᓂᓗ ᑕᒪᒃᑯᐊ ᐃᒪᐃᑦ ᐱᑕᖃᙱᔾᔪᑕᐅᕚᓕᖃᑦᑕᕐᓂᖏᓐᓂᒃ ᐅᒥᖕᒪᐃᑦ 
ᐅᓄᕐᖅᓯᕙᓪᓕᐊᓂᖏᓐᓄᑦ. ᑕᓐᓇ ᐸᕐᓇᐅᑦ ᐃᓕᓴᕐᓯᖕᒪᑦ ᐊᕐᕕᓂᓕᖕᓂᒃ ᕿᑭᖅᑕᓂᒃ ᐊᕕᒃᑐᖅᑕᐅᓯᒪᓪᓗᑎᒃ ᑐᙵᕕᖃᖅᖢᑎᒃ 

ᓯᕗᓪᓕᖅᐹᖅᓯᐅᑦ ᐊᐅᓚᑦᑎᓂᕐᒧᑦ ᐸᕐᓇᐅᑦ ᐅᑭᐅᖅᑕᖅᑐᒥ ᖁᑦᑎᒃᑐᒦᓐᓂᖅᓴᓄᑦ ᐅᒥᖕᒪᐃᑦ ᐱᓪᓗᒋᑦ ᕿᑭᖅᑖᓗᖕᒥ ᐊᕕᒃᓯᒪᓂᐅᔪᒥ   

ᖃᐅᔨᓴᕐᓂᕐᓂᑦ ᐊᒻᒪᓗ ᐃᓄᐃᑦ ᖃᐅᔨᒪᔭᖏᓐᓂᒃ ᐊᒻᒪᑦᑕᐅᖅ ᑐᕌᖓᕗᑦ ᐊᑐᓂ  
 
 
ᐊᐅᓚᑦᑎᔨᐅᔪᓄᑦ ᐱᓕᕆᖃᑎᒌᓄᑦ ᑕᒪᒃᑯᑎᒎᓇᖅ ‘ᕿᑭᖅᑕᐃᑦ ᐊᕕᒃᑕᐅᓯᒪᓪᓗᑎᒃ’ ᐊᑎᖏᑦᑎᒍᑦ (ᑕᑯᓗᒍ ᑎᑎᕋᐅᔭᖅᓯᒪᔪᖅ 1 
ᑎᑎᕋᖅᓯᒪᓂᓕᖕᒥ 5.5-ᒥ).       
 
2.2 ᓄᓇᓖᑦ ᐊᖑᓇᓱᒃᐸᒃᑐᑦ ᐅᒥᖕᒪᖕᓂᒃ 
ᕿᑭᖅᑖᓗᖕᒥ ᐊᕕᒃᓯᒪᓂᐅᔪᒥ, ᐅᒥᖕᒪᖕᓂᒃ ᐊᖑᓇᓱᒃᐸᒃᑐᑦ ᐱᖓᓲᖕᒪᑕ ᓄᓇᓖᑦ: ᐃᒃᐱᐊᕐᔪᒃ, ᑖᒃᑯᐊᓗ ᐊᖑᓇᓱᒃᐸᒃᐳᑦ 
ᑕᐅᕙᙵᑦ ᑕᓪᓗᕈᒻᒥᑦ ᐊᒻᒪᓗ ᑭᙵᐃᓚᐅᑉ ᐃᓚᖓᓂᑦ, ᓇᐅᔮᑦ, ᐊᖑᓇᓱᒃᐸᒃᑐᑦ ᑐᒃᑐᓯᐅᕐᕕᖕᒥᑦ, ᑭᙵᐃᓚᖅ ᐊᒻᒪᓗ 
ᑕᓪᓗᕈᑎᐅᑉ ᐃᓚᖓᓂᑦ, ᐊᒻᒪᓗ ᐊᐅᓱᐃᑦᑐᖅ, ᐊᖑᓇᓱᒃᐸᒃᑐᑦ ᑕᐅᕙᙵᑦ ᐊᐅᓱᐃᑦᑑᑉ ᕿᑭᖅᑖᓗᐊᓂᑦ ᐊᒻᒪᓗ ᑕᓪᓗᕈᑎᐅᑉ 
ᐃᓚᖓᓂᑦ  
  
 
3.0 ᐱᑕᖃᕆᐊᖃᕐᓂᖅ ᐅᒥᖕᒪᖕᓄᑦ ᐊᐅᓚᑦᑎᔭᕆᐊᖃᕐᓂᕐᒧᑦ ᐸᕐᓇᐅᒻᒥᒃ   
 
ᐱᑕᖃᕆᐊᖃᕐᓂᖅ ᐊᐅᓚᑦᑎᔭᕆᐊᖃᕐᓂᕐᒧᑦ ᐸᕐᓇᐅᒻᒥᒃ ᐅᒥᖕᒪᖕᓄᑦ ᓴᖅᑭᓚᐅᕐᒪᑦ ᖃᔅᓯᒐᓴᖕᓂᑦ ᐱᔾᔪᑕᐅᔪᓂᑦ 
ᐱᖃᓯᐅᑎᓪᓗᒍ ᐃᓄᐃᑦ ᐊᖑᓇᓱᒃᐸᖕᓂᐊᕐᒧᑦ ᐱᔫᓇᐅᑎᖏᓐᓂᑦ, ᓄᓇᕘᒥ ᐱᔭᒃᓴᕆᐊᔭᐅᖕᒪᑦ ᓂᕐᔪᑎᓂᒃ ᐊᐅᓚᑦᑎᓂᕐᒧᑦ, 
ᐊᓯᔾᔨᖅᐸᓪᓕᐊᔪᓂᑦ ᓄᓇᓂᒃ ᐊᑐᕆᐊᖃᕐᓂᕐᒧᑦ ᐱᔭᐅᔭᕆᐊᓕᖕᓄᑦ, ᐅᓄᖅᓯᐊᕙᓪᓕᐊᓕᕐᒥᔪᓄᓪᓗ ᐱᓂᐅᔪᓂᑦ, ᓯᓚᐅᓪᓗ 
ᐊᓯᔾᔨᖅᐸᓪᓕᐊᓂᖓᓄᑦ, ᐊᓯᖏᓪᓘᒐᓗᐊᖅ.    ᑕᐃᓐᓇ ᐊᕙᑎᓕᕆᔨᒃᑯᑦ ᖃᐅᔨᓴᕐᓂᕆᔭᖓᑦ ᖁᑦᑎᒃᑐᒦᓂᖅᓴᐅᔪᓂᒃ ᑐᒃᑐᓂᒃ 
ᐊᒻᒪᓗ ᐅᒥᖕᒪᖕᓂᒃ “ᒫᓐᓇᓕᓴᐅᓛᑦ ᖃᓄᐃᓕᕙᓪᓕᐊᓂᐅᔪᑦ ᐊᒻᒪᓗ ᖃᓄᖅ ᐅᓄᖅᑎᒋᓂᖏᑦ ᖁᑦᑎᒃᑐᒦᓐᓂᖅᓴᑦ ᑐᒃᑐᖏᑦ, 
ᓄᓇᕘᒥ” ᓴᖅᑭᑦᑎᓯᒪᕗᑦ ᒫᓇᓕᓴᐅᓛᓂᒃ, ᐊᑕᖐᓯᒪᑦᑎᐊᖅᑐᓂᒃ ᖃᐅᔨᓴᕐᓂᐅᓯᒪᔪᓂᒃ ᒫᓐᓇᐅᔪᖅ ᖃᓄᐃᓕᖓᓂᖏᑕ 
ᐅᒥᖕᒪᐃᑦ ᕿᑭᖅᑖᓗᖕᒥ ᐊᕕᒃᓯᒪᓂᐅᔪᒥ ᓄᓇᕘᒥ. ᐱᕙᓪᓕᐊᓂᕆᔭᖏᑦ ᐊᒻᒪᓗ ᓴᖅᑭᑕᐅᓂᒃᓴᖏᑦ ᐊᐅᓚᑦᑎᔪᓐᓇᕈᒪᓂᕐᒧᑦ 
ᐸᕐᓇᐅᑦ ᑐᒡᓕᐅᕗᖅ ᖃᓄᐃᓕᐅᓂᐅᓂᐊᖅᑐᓄᑦ ᐱᐊᓂᒃᓯᓚᐅᖅᑎᓪᓗᒋᑦ ᐊᕙᑎᓕᕆᔨᒃᑯᑦ ᖃᐅᔨᓴᕐᓂᕐᒧᑦ ᐅᓂᒃᑳᓕᐊᖏᓐᓂᒃ. 
ᐱᕈᖅᐸᓪᓕᐊᔪᑕᐅᓂᐊᕐᒪᑦ ᑲᔪᓯᓂᐅᑦᑎᐊᖅᑐᖅ ᑲᑐᔾᔨᖃᑎᒌᖕᓂᐅᔪᖅ ᐅᒥᖕᒪᐃᑦ ᐊᐅᓚᑕᐅᔪᓐᓇᕈᒪᓂᕐᒧᑦ ᐸᕐᓇᐃᓂᖅ 
ᖃᐅᔨᔾᔪᑕᐅᓚᐅᖅᑎᓪᓗᒋᑦ ᓄᓇᓕᖕᓂ ᑲᑎᒪᑲᑕᒃᑐᓂᑦ ᐊᐅᓱᐃᑦᑐᒥ ᐊᒻᒪᓗ ᖃᐅᓱᐃᑦᑐᒥ 2010-ᖑᓕᑎᓪᓗᒍ. ᐊᒻᒪᒃᑲᓐᓂᖅ, 
ᐱᕙᓪᓕᐊᓂᐅᔭᕆᐊᓖᑦ ᒪᓕᒐᐃᑦ ᐅᒥᖕᒪᖕᓄᑦ ᐃᑲᔪᖅᑐᕈᒪᓂᕐᒧᑦ ᐆᒪᔪᓕᕆᓂᕐᒧᑦ ᐱᖁᔭᖅ ᑲᒪᒋᔭᕆᐊᖃᓕᕐᓂᖏᓐᓄᑦ, ᐊᒻᒪᓗ 
ᐊᐅᓚᑕᐅᓂᐊᖅᑐᑦ ᑕᒪᒃᑯᑎᒎᓇᖅ ᐱᐊᓂᒃᑕᐅᕙᓪᓕᐊᔪᑎᒍᑦ ᐅᒥᖕᒪᐃᑦ ᐊᐅᓚᑕᐅᔪᓐᓇᕈᒪᓂᕐᒧᑦ ᐸᕐᓇᐅᒻᒥ.   
 
ᐱᔾᔪᑎᖏᑦ ᐸᕐᓇᐅᑎᑉ ᐃᒪᐃᓕᐅᕈᒪᓪᓗᑎᒃ:    

• ᓴᖅᑭᑦᑎᓗᑎᒃ ᐱᓇᓱᐊᖅᑕᐅᓇᔭᖅᑐᓂᒃ ᐊᒻᒪᓗ ᑐᕌᒐᖏᓐᓂᒃ ᐃᒪᐃᑦᑎᐊᖁᔨᓂᕐᒧᑦ ᐊᑯᓂᐅᔪᒃᑯᑦ 
ᑲᔪᓯᔾᔪᑕᐅᑦᑎᐊᕈᓐᓇᕐᓂᐊᕐᒪᑕ ᐅᒥᖕᒪᖕᓄᑦ;    

• ᓇᓗᓇᐃᖅᓯᓂᖅ ᐱᔭᕆᐊᓕᖕᓂᒃ ᐸᕐᓇᐅᒻᒧᑦ ᒫᓇᐅᔪᖅ ᐊᒻᒪᓗ ᐱᒻᒪᕆᐅᓂᖓ ᐱᓕᕆᖃᑎᒌᖕᓂᖅ ᑲᑐᔾᔨᓂᒃᑯᑦ;   
• ᐱᑎᑦᑎᓗᑎᒃ ᒫᓇᓕᓴᕐᓂᒃ ᐅᓄᕐᓂᐅᔪᑦ ᒥᒃᓴᐅᑕᐅᓯᒪᔪᓂᒃ ᐊᒻᒪᓗ ᖃᓄᐃᓕᕙᓪᓕᐊᖕᒪᖔᑕ;    
• ᓇᓗᓇᐃᕐᓗᒋᑦ ᐱᓕᕆᐊᖑᔪᒃᓴᑦ ᐊᒻᒪᓗ ᑲᒪᒋᔭᒃᓴᑦ ᓄᓇᖃᖃᑕᐅᔪᓂᑦ;    
• ᓇᓗᓇᐃᖅᓗᒋᑦ ᖃᐅᔨᒪᔭᐅᔭᕆᐊᓖᑦ ᐱᔭᕆᐊᓖᑦ ᐊᐅᓚᑦᑎᑦᑎᐊᕆᐊᖃᕐᓂᕐᒧᑦ ᐅᒥᖕᒪᒐᓴᖕᓂᒃ;    
• ᓇᓗᓇᐃᔭᕐᓗᒋᑦ ᖃᓄᖅ ᐃᓱᒪᓕᐅᕆᔪᓐᓇᕐᓃᑦ ᐊᐅᓚᑦᑎᓂᐊᕐᓗᓂ ᐅᒥᖕᒪᒐᓴᖕᓂᒃ;    
• ᐱᑎᑦᑎᓗᑎᒃ ᖃᓄᐃᓕᐅᕈᑕᐅᓇᔭᖅᑐᓂᒃ ᖃᐅᔨᓇᓱᖕᓂᕐᒧᑦ ᖃᑯᒍ ᐊᐅᓚᑦᑎᓂᐅᓇᔭᖅᑐᑦ ᖃᓄᐃᓕᐅᕐᓃᑦ 

ᐱᒋᐊᕋᔭᕐᓂᖏᑦ; ᐊᒻᒪᓗ  
• ᐃᒪᐃᑦᑎᐊᖁᓪᓗᒋᓪᓗ ᐃᓄᐃᑦ ᐃᓚᐅᑎᑕᐅᑦᑎᐊᕐᓗᑎᒃ ᑕᒪᐃᓐᓄᑦ ᓯᕗᓂᒃᓴᒥ ᓇᐅᑦᑎᖅᓱᕆᐊᖃᕐᓂᕐᒧᑦ ᐊᒻᒪᓗ 

ᐊᐅᓚᑦᑎᔭᕆᐊᖃᕐᓂᕐᒧᑦ ᐅᒥᖕᒪᖕᓂᒃ.   
 
 
 
 
 
 
ᓯᕗᓪᓕᖅᐹᖅᓯᐅᑦ ᐊᐅᓚᑦᑎᓂᕐᒧᑦ ᐸᕐᓇᐅᑦ ᐅᑭᐅᖅᑕᖅᑐᒥ ᖁᑦᑎᒃᑐᒦᓐᓂᖅᓴᓄᑦ ᐅᒥᖕᒪᐃᑦ ᐱᓪᓗᒋᑦ ᕿᑭᖅᑖᓗᖕᒥ ᐊᕕᒃᓯᒪᓂᐅᔪᒥ   

4.0 ᖃᓄᐃᓕᐅᖅᑎᐅᓂᐊᕐᓂᖏᑦ ᐆᒪᔪᓂᒃ ᐊᐅᓚᑦᑎᔨᐅᒃᑲᓐᓂᕋᔭᖅᑐᑦ ᐱᓕᕆᖃᑎᒌᒐᔭᖅᑐᑦ ᐊᒻᒪᓗ 
ᓄᓇᖃᖃᑕᐅᔪᑦ     
  
4.1 ᖃᓄᐃᓕᐅᖅᑎᐅᓂᐊᕐᓂᖏᑦ ᐆᒪᔪᓂᒃ ᐊᐅᓚᑦᑎᔨᐅᒃᑲᓐᓂᕋᔭᖅᑐᑦ ᐱᓕᕆᖃᑎᒌᒐᔭᖅᑐᑦ 
 
ᕿᑭᖅᑖᓗᖕᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑲᒪᒋᔭᖃᕐᓂᐊᖅᑐᑦ ᐱᑎᑦᑎᓂᕐᒥᒃ ᑲᔪᓯᓂᐅᓂᐊᖅᑐᒧᑦ ᐃᓄᐃᑦ 
ᖃᐅᔨᒪᔭᑐᖃᖏᑦᑎᒍᑦ ᐅᖃᐅᔾᔨᒋᐊᕐᓂᕐᒥᒃ ᐊᒻᒪᓗ ᐃᑲᔪᖅᑐᐃᓗᑎᒃ ᐊᐅᓚᑦᑎᔨᐅᒃᑲᓐᓂᕐᓂᐊᖅᑐᑦ ᐱᓕᕆᖃᑎᒋᓂᐊᖅᑕᖏᑦ, 
ᑐᓂᐅᖅᑲᐃᓗᑎᒡᓗ ᖃᔅᓯᕌᕈᓐᓇᕐᓂᐅᓂᐊᖅᑐᓂᒃ ᑲᑎᓪᓗᒋᑦ ᓄᓇᓕᖏᓐᓂ, ᓇᓗᓇᐃᕐᕕᐅᓗᑎᒡᓗ ᐃᓚᒋᔭᑎᒃ, 
ᑲᔪᓯᑎᑦᑎᓪᓚᕆᒡᓗᑎᒃ ᐊᓯᖏᓐᓂᒃ ᐆᒪᔪᓕᕆᓂᕐᒧᑦ ᐊᐅᓚᑦᑎᔨᐅᒃᑲᓐᓂᕐᓂᐊᖅᑐᑦ ᐱᓕᕆᐊᕆᓂᐊᖅᑕᖏᓐᓂᒃ ᒪᓕᒡᓗᑎᒃ 
ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒥᒃ, ᐊᒻᒪᓗ ᕿᒥᕐᕈᕙᓪᓕᐊᓗᒍ ᐊᐅᓚᑦᑎᓂᕐᒧᑦ ᐸᕐᓇᐅᑦ ᐱᔭᕆᐊᖃᕈᑎᒃ.  

ᐊᕙᑎᓕᕆᔨᒃᑯᑦ ᑲᒪᒋᔭᒃᓴᖃᕐᓂᐊᖅᑐᑦ ᓴᐳᔾᔨᓯᒪᓇᓱᖕᓂᕐᒥᒃ, ᐊᐅᓚᑦᑎᓂᕐᒥᒃ ᐊᒻᒪᓗ ᑲᔪᓯᔪᓐᓇᑦᑎᐊᖅᑐᒃᑯᑦ ᐊᑐᕐᓂᕐᒥᒃ 
ᕿᑭᖅᑖᓗᖕᒥ ᐅᒥᖕᒪᖕᓄᑦ ᐊᐅᓚᑦᑎᔭᕆᐊᖃᕐᓂᕐᒧᑦ. ᐊᕙᑎᓕᕆᔨᒃᑯᑦᑕᐅᖅ ᑲᒪᒋᐊᖃᕐᓂᐊᕆᕗᑦ ᐊᐅᓚᑦᑎᓂᕐᒥᒃ 
ᖃᐅᔨᓴᕆᐊᖃᕐᓂᕐᒧᑦ ᐱᔭᕆᐊᖃᕈᑎᒃ, ᐱᔭᒌᔭᐃᕙᒡᓗᑎᒃ ᐅᓂᒃᑳᓂᒃ, ᐊᒻᒪᓗ ᐱᑎᑦᑎᕙᒡᓗᑎᒃ ᖃᐅᔨᒪᔭᐅᔭᕆᐊᓕᖕᓂᒃ ᐊᒻᒪᓗ 
ᐃᑲᔪᖅᑐᐃᓂᕐᒥᒃ ᑖᑯᓂᖓ ᕿᑭᖅᑖᓗᖕᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ ᐊᒻᒪ ᐊᐅᓚᑦᑎᔨᐅᒃᑲᓐᓂᕐᓂᐊᖅᑐᑦ 
ᐱᓕᕆᖃᑎᒋᓂᐊᖅᑕᖏᓐᓂᒃ ᐱᔭᕆᐊᖃᕈᑎᒃ.    
 
ᓄᓇᕗᑦ ᑐᙵᕕᒃᑯᑦ ᑎᒥᖓᑦᑕ ᐆᒪᔪᓕᕆᔨᒃᑯᖏᑦ ᑲᒪᒋᔭᖃᕐᓂᐊᖅᑐᑦ ᐃᒪᐃᑦᑎᐊᖁᔨᓂᕐᒧᑦ ᑕᒪᒃᑯᐊ ᐱᓕᕆᔾᔪᓯᐅᔪᑦ 
ᒪᓕᒃᑲᓗᐊᕐᒪᖔᑕ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᒻᒥᒃ; ᓄᓇᕗᑦ ᑐᙵᕕᒃᑯᑦ ᐱᑎᑦᑎᖃᑦᑕᕐᓂᐊᕆᕗᑦ 
ᖃᐅᔨᒪᔭᐅᔭᕆᐊᓕᖕᓂᒃ ᐊᒻᒪᓗ ᐃᑲᔪᖅᑐᐃᓗᑎᒃ ᐊᐅᓚᑦᑎᔨᐅᒃᑲᓐᓂᕐᓂᐊᖅᑐᑦ ᐱᓕᕆᖃᑎᒋᓂᐊᖅᑕᖏᓐᓂᒃ ᐱᔭᕆᐊᖃᕈᑎᒃ.    
 
ᓄᓇᓕᖕᓂ ᐊᖑᓇᓱᒃᑐᓕᕆᔨᐅᔪᑦ ᑲᒪᒋᔭᒃᓴᖃᕐᓂᐊᖅᑐᑦ ᐃᒪᐃᑦᑎᐊᖁᔨᓂᕐᒧᑦ ᐊᖑᔭᔪᑦ ᓇᓗᓇᐃᕈᑕᐅᑦᑎᐊᖅᐸᒡᓗᑎᒃ 
ᐃᓚᒋᔭᐅᔪᓂᑦ, ᑲᑎᓪᓗᒋᑦ ᖃᔅᓯᕌᕈᓐᓇᕐᓂᐊᕐᓂᖏᑦ ᓇᓗᓇᐃᖅᑕᐅᓗᑎᒃ ᐊᒻᒪᓗ ᐊᐅᓚᑦᑎᓗᑎᒃ ᓄᓇᓕᖕᓂ ᑐᙵᕕᓕᖕᒥᒃ 
ᓇᐅᑦᑐᖅᓱᕆᐊᖃᕐᓂᕐᒧᑦ ᐊᒻᒪᓗ ᖃᐅᔨᓴᕐᓂᕐᒧᑦ ᐃᑲᔪᖅᑐᖅᑕᐅᓗᑎᒃ ᐊᓯᖏᓐᓂᑦ ᐊᐅᓚᑦᑎᖃᑕᐅᓂᐊᖅᑐᓂᑦ 
ᐱᓕᕆᖃᑎᒋᓂᐊᖅᑕᖏᓐᓂᑦ.    
 
ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᑦ ᐃᓱᒪᓕᐅᖃᑦᑕᕐᓂᐊᖅᐳᑦ ᑲᑎᖦᖢᒋᑦ ᖃᔅᓯᕌᕈᓐᓇᕐᓂᕆᔭᐅᓇᔭᖅᑐᓄᑦ 
ᐊᒻᒪᓗ ᓂᕕᖓᑦᑖᑦ ᐃᓱᖃᖅᑎᑕᐅᖏᓪᓗᑎᒃ ᒪᓕᒃᓗᒍ ᓄᓇᕘᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑕᐅᓯᒪᔪᖅ.   
 
4.2 ᐱᓕᕆᐊᒃᓴᖏᑦ ᓄᓇᓖᑦ  
ᓄᓇᓖᑦ ᐊᐅᓱᐃᑦᑐᖅ, ᖃᐅᓱᐃᑦᑐᖅ ᐊᒻᒪᓗ ᐃᒃᐱᐊᕐᔪᒃ ᐱᓕᕆᐊᒃᓴᖃᕐᓂᖅᓴᐅᓂᐊᖅᑐᑦ ᑲᒪᒋᔭᖃᕐᓗᑎᒃ ᐅᒥᖕᒪᖕᓂᒃ 
ᐊᐅᓚᑦᑎᔪᓐᓇᕐᓂᕐᒧᑦ; ᐊᖑᓇᓱᒃᑐᓕᕆᔨᖁᑎᖏᑦᑎᒍᑦ ᐊᒻᒪᓗ ᑭᖑᓂᐊᒍᑦ ᕿᑭᖅᑖᓗᖕᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 
ᑕᐃᒃᑯᐊ ᖃᐅᔨᒻᓂᕆᔭᐅᔪᑦ, ᐊᔪᙱᓐᓂᖏᑦ, ᐃᓱᒫᓘᑎᖏᑦ ᐊᒻᒪᓗ ᖃᓅᔪᒪᔾᔪᓯᐅᔪᑦ ᑲᒪᒋᔭᐅᓂᐊᕐᓗᑎᒃ. ᑖᒃᑯᐊ ᓄᓇᓕᖕᓂ 
ᐊᖑᓇᓱᒃᑐᓕᕆᔩᑦ ᑲᒪᒋᔭᒃᓴᖃᕐᓂᐊᖅᑐᑦ ᖃᐅᔨᑎᑦᑎᖃᑦᑕᕆᐊᖃᕐᓂᕐᒥᒃ ᖃᔅᓯᕌᖅᓯᒪᓕᕐᓂᐅᔪᓄᑦ ᓇᓗᓇᐃᖅᑕᐅᕙᒡᓗᑎᒃ 
ᐃᓚᒋᔭᐅᔪᓂᑦ, ᓴᓂᕐᕙᐃᓗᑎᒃ ᑲᑎᓪᓗᒋᑦ ᖃᔅᓯᕌᕐᓂᐅᓇᔭᖅᑐᓄᑦ (ᑲᑎᖦᖢᒋᑦ ᖃᔅᓯᕌᕐᓂᐅᓇᔭᖅᑐᓂᒃ ᐊᑐᖅᑎᑦᑎᒍᑎᒃ) ᐊᒻᒪᓗ 
ᐊᐅᓚᑦᑎᓗᑎᒃ ᓄᓇᓕᖕᓂᓐ ᑐᙵᕕᓕᖕᒥᒃ ᓇᐅᑦᑎᖅᓱᕐᓂᕐᒧᑦ ᐃᑲᔪᖅᑐᖅᑕᐅᓗᑎᒃ ᐊᓯᖏᓐᓂᑦ ᐊᐅᓚᑦᑎᔨᐅᖃᑕᐅᓂᐊᖅᑐᓂᒃ 
ᐱᓕᕆᖃᑎᒋᔭᐅᓗᑎᒃ.    
 
4.3 ᐱᖃᓯᐅᔾᔭᐅᓯᒪᓂᖏᑦ ᐃᓄᐃᑦ ᖃᐅᔨᒪᔭᑐᖃᖏᑦ 
ᐃᓄᐃᑦ ᖃᐅᔨᒪᔭᑐᖃᖏᑦ ᐱᓕᕆᔾᔪᓯᐅᕗᖅ ᐱᒻᒪᕆᐅᒋᔭᐅᔪᓂᒃ, ᖃᐅᔨᒪᓂᕆᔭᐅᔪᓂᒃ, ᐊᒻᒪᓗ ᐅᒃᐱᕆᔭᐅᔪᑦ ᐱᔭᐅᕙᓪᓕᐊᕗᑦ 
ᐃᓄᖕᓂᑦ ᑕᒪᒃᑯᑎᒎᓇᖅ ᐃᓅᖃᑦᑕᖅᓯᒪᓂᒃᑯᑦ ᖃᓂᒃᓴᖅᖢᑎᒃ ᐃᓗᐃᓪᓕᕐᒥ. ᐃᓄᖕᓄᑦ, ᐃᓄᐃᑦ ᖃᐅᔨᒪᔭᑐᖃᖏᓐᓂᓕᕆᓂᖅ 
ᐊᕕᒐᒃᓴᐅᖏᒻᒪᑦ ᐃᓕᖅᑯᓯᖏᓐᓂᑦ ᐊᒻᒪᓗ ᐱᖃᓯᐅᑎᓯᒪᕗᑦ ᒪᓕᒐᖏᓐᓂᒃ ᐊᒻᒪᓗ ᐃᓱᒪᒋᔭᖏᓐᓂᑦ ᐊᒃᑐᐃᔪᓂᒃ 
ᐃᑲᔫᑎᒃᓴᐅᔪᓐᓇᖅᑐᓂᒃ ᐊᑐᕐᖅᑕᐅᔪᓐᓇᖅᑐᓂᒃ.   
ᓯᕗᓪᓕᖅᐹᖅᓯᐅᑦ ᐊᐅᓚᑦᑎᓂᕐᒧᑦ ᐸᕐᓇᐅᑦ ᐅᑭᐅᖅᑕᖅᑐᒥ ᖁᑦᑎᒃᑐᒦᓐᓂᖅᓴᓄᑦ ᐅᒥᖕᒪᐃᑦ ᐱᓪᓗᒋᑦ ᕿᑭᖅᑖᓗᖕᒥ ᐊᕕᒃᓯᒪᓂᐅᔪᒥ   

ᐊᑐᓕᖁᔭᐅᔪᑦ ᐊᐅᓚᑦᑎᔪᓐᓇᕐᓂᕐᒧᑦ ᐅᒥᖕᒪᖕᓂᒃ ᑲᔪᓯᓂᐊᖅᐳᖅ ᒪᓕᒡᓗᑎᒃ ᐱᐅᓛᓂᒃ ᐱᑕᓕᖕᓂᒃ ᖃᐅᔨᓴᕐᓂᕐᒥᑦ ᐊᒻᒪᓗ 
ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᖃᐅᔨᔭᐅᓯᒪᔪᓂᑦ. ᓇᐅᑦᑎᖅᓱᖃᑦᑕᕐᓂᐅᓯᒪᔪᓂᑦ ᐃᓐᓇᕐᓂᑦ ᐊᒻᒪᓗ ᖃᐅᔨᒪᓂᓕᖕᓂᑦ ᐃᓄᖕᓂᑦ 
ᐃᓚᒋᖃᓯᐅᑎᓪᓗᒋᑦ ᐊᖑᓇᓱᒃᐸᒃᑐᑦ ᓄᓇᓕᖕᓂ ᐱᔭᐅᓂᐊᖅᑐᑦ ᑕᐃᒃᑯᐊᓗ ᖃᐅᔨᓴᕐᓂᕐᒥᑦ ᐱᓯᒪᔭᐅᔪᑦ ᐊᒻᒪᓗ ᖃᐅᔨᔭᐅᓯᒪᔪᑦ 
ᐃᑲᔫᑕᐅᓂᐊᕐᒪᑕ ᐊᐅᓚᑦᑎᓂᕆᔭᐅᓇᔭᖅᑐᓄᑦ ᐃᓱᒪᒋᔭᐅᔪᓄᑦ ᐊᑐᓂ ᐊᐅᓚᑦᑎᓂᐅᓂᐊᖅᑐᓂ, ᐊᒻᒪᓗᑦᑕᐅᖅ ᓇᓗᓇᐃᖅᓯᓗᑎᒃ 
ᖃᔨᒪᔭᐅᔪᓂᒃ ᐱᑕᖃᙱᓐᓂᐅᔪᓂᒃ, ᓇᓗᓇᕐᓂᐅᔪᓂᒃ, ᐊᒻᒪᓗ ᖃᐅᔨᓴᕐᓂᐅᓇᔭᖅᑐᑦ ᓯᕗᓪᓕᐅᔾᔭᐅᔭᕆᐊᓖᑦ ᐋᖅᑭᒃᑕᐅᓗᑎᒃ.       
 
ᐊᑐᕐᓂᖃᕈᓐᓇᑦᑎᐊᖅᑐᑦ ᐱᓇᔫᑎ ᓄᓇᓕᖕᓂ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐃᓚᖃᕐᓗᑎᒃ ᖃᐅᔨᓴᕐᓂᕐᒥ ᖃᐅᔨᔭᐅᓯᒪᔪᓂᑦ 
ᓇᓗᓇᐃᖅᓯᖕᒪᑦ ᐱᒻᒪᕆᐅᓂᐊᓂᒃ ᓄᓇᓕᖕᓂ ᖃᐅᔨᓇᓱᖕᓂᕐᓂᒃ, ᐊᒻᒪᓗ ᑎᑎᕋᖅᐸᓪᓕᐊᓂᒃᑯᑦ ᐊᒻᒪᓗ ᔭᒐᐃᑦᑕᐃᓕᒪᓂᒃᑯᑦ 
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᓯᐅᔨᔭᐅᓚᐅᙱᓂᖏᓐᓂ.  ᓄᓇᓖᑦ ᕿᑭᖅᑖᓗᖕᒥ ᑖᒃᑯᑎᒎᓇᖅ ᕿᑭᖅᑖᓗᒃ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦᑎᒍᑦ, ᑲᔪᓯᓂᐊᖅᑐᑦ ᖃᐅᔨᑎᑕᐅᖃᑦᑕᕐᓗᑎᒃ ᖃᖓᙳᖅᐸᓪᓕᐊᓗᓂ ᐃᒪᐃᑦᑎᐊᖁᓪᓗᒋᑦ ᑕᒪᓐᓇ 
ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᖅᑎᑕᐅᒐᓗᐊᕐᒪᖔᑕ ᖃᐅᔨᓴᕐᓂᐅᔪᓄᑦ ᖃᐅᔨᒪᔭᐅᔪᓄᑦ ᐊᐅᓚᑦᑎᓂᕐᒧᑦ ᕿᑭᖅᑖᓗᖕᒥ 
ᐅᒥᖕᒪᖕᓄᑦ.   
 
 
5.0 ᕿᕿᒃᑖᓗᖕᒥ ᐅᒥᖕᒪᐃᑦ ᐊᐅᓚᑕᐅᔪᓐᓇᐅᑎᒃᓴᖏᓐᓄᑦ ᐸᕐᓇᐅᑦ 
  
5.1 ᑐᕌᒐᖏᑦ ᐊᐅᓚᑦᑎᔪᓐᓇᐅᑎᒃᓴᖏᓐᓄᑦ ᐸᕐᓇᐅᑎᑉ 
ᑐᕌᒐᕆᔭᖏᑦ ᐊᐅᓚᑦᑎᔪᓐᓇᐅᑎᒃᓴᓄᑦ ᐸᕐᓇᐅᑎᑉ ᐅᑯᐊᖑᔪᑦ:  

 
• ᖃᓄᐃᓕᐅᕆᐊᖃᕐᓂᕐᒧᑦ ᖃᐅᔨᒪᔾᔪᑕᐅᓂᐊᕐᒪᑦ ᐊᐅᓚᑦᑎᓂᐅᔾᔪᑕᐅᓂᐊᖅᑐᑦ ᐅᒥᖕᒪᖕᓄᑦ ᑲᑐᔾᔨᖃᑎᒌᑦᑎᐊᕐᓂᒃᑯᑦ 

ᐱᔾᔪᓯᖃᕐᓗᑎᒃ ᐃᓚᐅᑎᑦᑎᖕᒪᑦ ᓄᓇᓕᐅᔪᓂᒃ ᐊᒻᒪᓗ ᐱᓕᕆᐊᖃᖅᑎᑕᐅᒃᑲᓐᓂᖅᑐᓂᒃ ᐱᓕᕆᖃᑕᐅᓂᐊᖅᑐᓂᒃ.    
• ᐃᓚᓕᐅᑎᓯᒪᓗᒍ ᓄᓇᓕᖕᓂ ᖃᐅᔨᒪᓂᐅᔪᑦ, ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᖃᐅᔨᓴᕐᓂᒃᑯᑦ ᖃᐅᔨᒪᓂᕆᔭᐅᔪᑦ 

ᓇᓗᒧᒌᒡᓗᑎᒃ ᐊᐅᓚᑦᑎᓂᕐᒧᑦ ᐱᓕᕆᔾᔪᓯᕐᓂ.  
• ᐱᕚᓪᓕᖅᑎᑦᑐᒪᓪᓗᒍ ᓄᓇᓕᖕᓂ ᐊᒻᒪᓗ ᐊᕕᒃᓯᒪᓂᐅᔪᓂ ᐃᓚᐅᑎᑦᑎᔭᕆᐊᖃᕐᓂᖅ ᐆᒪᔪᓕᕆᓂᕐᒧᑦ ᐃᓱᒪᓕᐅᕈᓐᓇᕐᓂᖅ.    
• ᓴᐳᓯᒪᔪᒪᓪᓗᒋᑦ, ᐱᓗᐊᖅᑕᐃᓕᒪᓂᕐᒧᓪᓗ ᐊᒻᒪᓗ ᐊᐅᓚᑦᑎᔪᓐᓇᕐᓂᕐᒧᑦ ᖁᑦᑎᒃᑐᒦᓐᓂᖅᓴᓂᒃ ᐅᑭᐅᖅᑕᖅᑐᒥ ᕿᑭᖅᑕᒦᑐᑦ 

ᐅᒥᖕᒪᑦ ᑲᔪᓯᔪᓐᓇᑦᑎᐊᖅᑐᒃᑯᑦ ᐱᔾᔪᓯᐅᔪᑎᒍᑦ ᒪᓕᒡᓗᑎᒃ ᐱᓇᓱᐊᖅᑕᐅᔪᓂᒃ ᓇᓗᓇᐃᖅᑕᐅᓯᒪᔪᑦ ᑎᑎᕋᖅᓯᒪᓂᓕᖕᒥ  
5.1.5 ᑖᒃᑯᓇᓂ ᓄᓇᕘᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᓂ.    

  
5.2 ᐊᐅᓚᑦᑎᔪᓐᓇᐅᑎᖃᕐᓂᕐᒧᑦ ᐸᕐᓇᐅᑎᓂ ᓯᕗᓪᓕᖅᐸᐅᔾᔭᐅᔭᕆᐊᓖᑦ    
ᐃᓚᒋᖃᓯᐅᑎᓪᓗᓂᒋᑦ ᑐᕌᒐᕆᔭᖏᑦᑕ ᐊᐅᓚᑦᑎᔪᓐᓇᕈᒪᓂᕐᒧᑦ ᐸᕐᓇᐅᑎᑉ, ᐅᖃᐅᓯᐅᓪᓗᐊᑕᖅᑐᑦ ᓯᕗᓪᓕᖅᐸᐅᔾᔭᐅᔭᕆᐊᓖᑦ 
ᓇᓗᓇᐃᖅᑕᐅᓯᒪᓕᖅᑐᑦ ᐊᒻᒪᓗ ᐃᑲᔪᖅᑐᖅᑕᐅᓪᓗᑎᒃ ᑖᑯᓇᙵᑦ ᐊᐅᓚᑦᑎᔨᐅᒃᑲᓐᓂᖅᑎᑕᐅᔪᓂᑦ ᐱᓕᕆᖃᑎᒋᔭᐅᔪᓂᑦ:    
 
• ᐊᓯᔾᔨᓪᓚᑦᑖᕐᓗᒋᑦ ᒪᓕᒐᐃᑦ ᑕᐃᑲᓃᑦᑐᑦ ᐆᒪᔪᓕᕆᓂᕐᒧᑦ ᐱᖁᔭᓂ ᐲᖅᑎᑦᑐᒪᓪᓗᒋᑦ ᐱᑕᓖᑦ ᐅᒥᖕᒪᒐᓱᒡᕕᐅᕙᒃᑐᑦ ᐊᒻᒪᓗ 

ᓴᖅᑭᑦᑎᓗᑎᒃ ᐊᕐᕕᓂᓕᖕᓂᒃ ᓄᑖᓂᒃ ᐊᐅᓚᑦᑎᕕᒃᓴᓂᒃ ᑖᑯᓄᖓ ᐊᕐᕕᓂᓕᐅᔪᓄᑦ ᕿᑭᖅᑕᓂ ᐊᕝᑭᑐᖅᑕᐅᓯᒪᔪᓄᑦ 
ᓇᓗᓇᐃᖅᑕᐅᓯᒪᔪᑦ ᑎᑎᕋᐅᔭᖅᓯᒪᔪᒥ 1-ᒥ.     

• ᐊᓯᔾᔨᓪᓚᕆᒡᓗᒋᓪᓗ ᒪᓕᒐᐃᑦ ᑕᐃᑲᓃᑐᑦ ᐆᒪᔪᓕᕆᓂᕐᒧᑦ ᐱᖁᔭᓂ ᐲᕐᓗᒋᑦ ᐱᑕᓖᑦ ᖃᓅᔭᕆᐊᖃᙱᓐᓂᐅᔪᑦ 
ᐊᖑᓇᓱᖕᓇᕐᕖᑦ ᒫᓐᓇᐅᔪᖅ ᐋᕿᒃᑕᐅᓯᒪᔪᑦ ᖁᑦᑎᖕᓂᖅᓴᕐᒥᐅᓄᑦ ᐅᒥᖕᒪᖕᓄᑦ, ᐊᒻᒪᓗ ᓴᖅᑭᓪᓗᒋᑦ ᓄᑖᖅ 
ᖃᔅᓯᕌᕈᓐᓇᕐᓂᕐᒧᑦ ᐊᖑᔭᐅᔪᓐᓇᖅᑐᓂᒃ ᐱᔭᕆᐊᖅᕈᑎᒃ.   

• ᐊᑐᓕᖁᔭᐅᖁᔭᓕᐅᕐᓗᑎᒃ ᑲᑎᓪᓗᒋᑦ ᖃᔅᓯᕌᕈᓐᓇᕐᓂᕐᒧᑦ ᐊᑐᓂ ᐅᒥᖕᒪᖕᓄᑦ ᐊᐅᓚᑦᑎᕕᐅᓂᐊᖅᑐᓂ ᐅᒪᐃᑦᑎᐊᖁᔨᓂᕐᒧᑦ 
ᑲᔪᓯᓂᖃᑦᑎᐊᖅᑐᒃᑯᑦ ᐊᖑᓇᓱᖃᑦᑕᕐᓂᐊᕐᒪᑕ ᖁᒃᑭᖕᓂᖅᓴᐅᔨᒥ ᐅᑭᐅᖅᑕᖅᑐᒥ ᐅᒥᖕᒪᖕᓂᒃ.   

  
5.3 ᐊᐅᓚᑦᑎᓂᕐᒧᑦ ᖃᓄᐃᓕᐅᕈᑕᐅᔪᒪᔪᑦ   
ᐅᓄᓐᕐᓂᐅᔪᓂᑦ ᐅᒥᖕᒪᐅᖃᑎᒌᓄᑦ ᐊᐅᓚᑦᑎᓂᖅ ᐃᒪᐃᓕᐅᕐᓂᖃᕐᓂᐅᖕᒪᑦ ᓇᐅᑦᑎᖅᓱᕐᓂᖅ ᖃᓄᐃᓕᕙᓪᓕᐊᓂᐅᔪᓂᒃ 
ᐊᕐᕕᓂᓕᖕᓂᑦ ᐊᕕᒃᑐᖅᓯᒪᔪᓂ ᕿᑭᖅᑕᒥ ᐅᓄᕐᓂᐅᔪᓂ ᐅᒥᖕᒪᐅᖃᑎᒌᑦ ᐃᑲᔪᕈᒪᓪᓗᒋᑦ ᓇᓗᓇᖏᑦᑐᒃᑯᑦ ᐃᓱᒪᓕᐅᕈᓐᓇᕐᓂᕐᒧᑦ 
ᐅᓄᕐᓂᐅᔪᑦ ᓇᐅᑦᑎᖅᓱᖅᑕᐅᓇᔭᕐᓂᖏᑦ ᐊᒻᒪᓗ ᐅᒥᖕᒪᖕᓂᒃ ᐊᖑᓇᓱᖕᓂᐅᕙᒃᑐᖅ.  ᐸᕐᓇᐅᑦ ᐃᒪᐃᓕᐅᖁᔨᓯᒪᖕᒪᑦ ᒪᑯᓂᖓ 
ᖃᓄᐃᓕᐅᕈᑕᐅᔪᒪᔪᓄᑦ ᖃᐅᔨᔾᔪᑕᐅᓂᐊᕐᓗᑎᒃ ᓈᒪᓛᑎᒍᑦ ᐊᐅᓚᑦᑎᓂᐅᓇᔭᖅᑐᓂᒃ ᖃᓄᐃᓕᐅᕐᓂᐅᔪᓂᒃ ᐊᑐᓂ 
ᐊᕐᕕᓂᓕᖕᓄᑦ ᐅᒥᖕᒪᖕᓂᒃ ᐊᐅᓚᑦᑎᕝᕕᐅᓇᔭᖅᑐᑦ ᖃᓄᐃᓕᖓᓂᐅᔪᓄᑦ ᐊᑐᓂ ᐅᓄᕐᓂᐅᔪᓂ ᐅᒥᖕᒪᐅᖃᑎᒌᑦ 

ᓯᕗᓪᓕᖅᐹᖅᓯᐅᑦ ᐊᐅᓚᑦᑎᓂᕐᒧᑦ ᐸᕐᓇᐅᑦ ᐅᑭᐅᖅᑕᖅᑐᒥ ᖁᑦᑎᒃᑐᒦᓐᓂᖅᓴᓄᑦ ᐅᒥᖕᒪᐃᑦ ᐱᓪᓗᒋᑦ ᕿᑭᖅᑖᓗᖕᒥ ᐊᕕᒃᓯᒪᓂᐅᔪᒥ   
 
 



ᒪᒃᐱᖅᑐᒐᖅ 7- 21-ᐅᓪᓗᑎᒃ 
 

ᐱᒻᒪᕆᐅᑎᓪᓗᒋᑦ ᑕᐃᒪᐃᓕᖓᓂᕆᔭᑐᖃᐅᔪᖅ ᐊᑯᓂᐅᔪᒃᑯᑦ ᐅᓄᕐᓂᐅᔪᑦ ᐊᔾᔨᒌᒍᓐᓃᖅᐸᖕᓂᖏᓐᓄᑦ:   
  

• ᖃᓄᐃᓕᐅᕈᑕᐅᔪᒪᔪᖅ ᐃ – ᐊᑕᖏᕐᓗᒋᑦ ᐊᐅᓚᑦᑎᔪᓐᓇᕐᓂᕐᒧᑦ (ᓈᒪᒃᑐᖅ ᐅᕝᕙᓘᓐᓃᑦ 
ᐅᓄᖅᓯᕙᓪᓕᐊᓂᖏᑦᑕ ᖃᓄᐃᓕᕙᓪᓕᐊᓂᖏᑦ/ᐅᓄᕐᓂᒻᒪᕇᑦ) ᐊᑕᖏᕐᓗᒋᑦ ᐊᐅᓚᑦᑎᔪᓐᓇᕐᓂᕐᒧᑦ ᐱᖕᒪᑦ 
ᑕᒪᐃᓐᓄᑦ ᐅᓄᖅᓯᕙᓪᓕᐊᓂᖅᑕᖃᕐᓇᐅᑎᓪᓗᒍ ᐊᒻᒪᓗ ᑭᒡᒐᖅᑐᐃᖕᒪᑦ ᐅᓄᖏᓛᓂᑦ ᓇᓕᒧᒃᓲᑎᓂᕐᒥᑦ ᐊᐅᓚᑦᑎᓂᕐᒧᑦ 
ᖃᓄᐃᓕᐅᕐᓂᐅᔪᑎᒍᑦ ᑕᒪᓐᓇ ᐅᔾᔨᖅᓱᖅᑕᐅᔭᕆᐊᓕᒃ, ᐊᑕᖏᕐᓗᒋᑦ ᐊᐅᓚᑦᑎᓂᕐᒧᑦ ᖃᓄᐃᓕᐅᕐᓂᐅᔪᑦ 
ᐊᑐᓕᕋᔭᕐᒪᑕ ᑕᒪᒃᑯᐊ ᐅᓄᕐᓂᐅᔪᑦ ᖃᐅᔨᓴᖅᑕᐅᑎᓪᓗᒋᑦ ᐊᒻᒪᓗ/ᐅᕝᕙᓘᓐᓃᑦ ᐊᓯᖏᑦ ᓇᓗᓇᐃᒃᑯᑕᑦ ᐅᖃᕐᒪᑕ 
ᐅᓄᕐᓂᐅᔪᑦ ᖃᓄᐃᓕᕙᓪᓕᐊᓂᖏᑦ ᐅᓄᖅᓯᕙᓪᓕᐊᖕᒪᑕ ᐅᕝᕙᓘᓐᓃᑦ ᖃᓄᐃᖏᑦᑐᑦ ᐊᒻᒪᓗ ᐅᓄᕐᓂᐅᔪᑦ 
ᐊᖏᓂᖏᑦ ᖁᓛᓃᒻᒪᑦ ᐱᑕᓖᑦ ᑮᓇᐅᔾᔭᒃᓴᕋᓱᖕᓂᕐᒧᑦ,   ᓄᓇᓕᒃ ᐊᒻᒪᓗ ᐊᖑᓇᓱᒍᒪᓂᐅᕙᒃᑐᑦ ᐱᔭᐅᔪᒪᕙᒃᑐᑦ. 
ᐊᑕᖏᕐᓗᒋᑦ ᐊᐅᓚᑦᑎᓂᕐᒧᑦ ᖃᓄᐃᓕᐅᕐᓂᐅᓇᔭᖅᑐᑦ ᒪᑯᐊᖑᕗᑦ:  

o ᐊᕐᕌᒍᑕᒫᖅᓯᐅᑦ ᓄᓇᖃᖃᑕᐅᔪᑦ ᑲᑎᒪᖃᑦᑕᕐᓂᒃᓴᖏᑦ   
o ᑲᒪᒋᓗᒍ ᓄᓇᒥ ᖃᐅᔨᓴᕐᓂᖅ ᓯᕗᓪᓕᖅᐸᐅᔾᔭᐅᔭᕆᐊᖃᕐᓂᖓ ᖃᐅᔨᓴᕐᓇᓱᖓᕐᓇᒥ   
o ᑲᔪᓯᑎᓪᓗᒍ ᑲᑎᖦᖢᒋᑦ ᖃᔅᓯᕌᕈᓐᓇᕐᓂᕆᔭᐅᔪᑦ 
o ᑲᔪᓯᑎᓪᓗᒋᑦ ᓄᓇᓕᖕᓂ ᑐᙵᕕᓖᑦ ᐊᖑᕙᖕᓂᕐᒧᑦ ᓇᐅᑦᑎᖅᓱᕐᓂᕐᒧᑦ ᐱᑕᓖᑦ ᐱᓕᕆᐊᑦ  

  
• ᖃᓄᐃᓕᐅᕈᑕᐅᔪᒪᔪᖅ ᐱ – ᐱᐅᓯᒋᐊᖅᓯᒪᔪᖅ ᐊᐅᓚᑦᑎᓂᐅᔪᒪᔪᒧᑦ (ᓄᖑᑉᐸᓪᓕᐊᔪᑦ ᖃᓄᐃᓕᕙᓪᓕᐊᓂᕐᓂᑦ)     

ᐅᓄᕐᓂᐅᔪᓂ ᖃᓄᐃᓕᕙᓪᓕᐊᓂᕐᓂᑦ ᓄᖑᑉᐸᓪᓕᐊᓃᑦ, ᐊᐅᓚᑦᑎᔪᓐᓇᕐᓂᕐᒧᑦ ᖃᓄᐃᓕᐅᕈᑎᖃᕈᒪᓂᖅ 
ᓴᙱᒃᑎᒋᐊᕆᐊᖃᖅᐳᖅ ᐃᒪᐃᑦᑎᐊᖁᓪᓗᒋᑦ ᐅᒥᖕᒪᒐᓴᐃᑦ ᒪᓕᒍᓐᓇᖁᓪᓗᒋᑦ ᐃᓕᖅᑯᓯᕆᔭᐅᕙᒃᑐᓂᒃ 
ᖃᓄᐃᑉᐸᓪᓕᐊᓂᕐᓄᑦ ᐊᒻᒪᓗ ᐅᓄᖅᓯᕙᓪᓕᐊᒃᑲᓐᓂᓕᕐᓗᑎᒃ ᐅᓄᕐᓂᐅᔪᑦ. ᐱᐅᓯᒋᐊᖅᓯᒪᔪᖅ ᐊᐅᓚᑦᑎᓂᐅᔪᒪᔪᒧᑦ 
ᐊᑐᓕᕋᔭᖅᑐᖅ ᐅᓄᕐᓂᐅᔪᑦ ᓇᐃᓴᖅᑕᐅᓯᒪᓕᖅᐸᑕ ᐊᒻᒪᓗ /ᐅᕝᕙᓘᓐᓃᑦ ᐊᓯᖏᑦ ᓇᓗᓇᐃᒃᑯᑕᑦ 
ᓇᓗᓇᕈᓐᓃᖅᑎᑦᑎᒃᐸᑕ ᐅᓄᕐᓂᐅᔪᑦ ᖃᓄᐃᓕᕙᓪᓕᐊᓂᕐᓂᑦ ᓄᖑᑉᐸᓪᓕᐊᔪᑎᖃᕐᓕᖅᐸᑕ ᐅᕝᕙᓘᓐᓃᑦ ᐅᓄᕐᓂᐅᔪᓂ 
ᐊᖏᓂᖓ ᒥᒃᖠᒋᐊᖅᐸᑦ ᑐᖔᓃᓕᕐᓗᓂ ᐱᑕᓕᐅᑉ ᑮᓇᐅᔾᔭᒃᓴᕋᓱᖕᓂᐅᑉ, ᓄᓇᓖᑦ ᐊᒻᒪᓗ ᐆᒪᓇᓱᐊᕐᓂᕐᒧᑦ 
ᐊᖑᔭᐅᖃᑦᑕᕐᓂᖏᓐᓄᑦ ᐱᔭᐅᖃᑦᑕᖅᑐᑦ. ᐱᐅᓯᒋᐊᖅᓯᒪᔪᖅ ᐊᐅᓚᑦᑎᓂᐅᔪᒪᔪᒧᑦ ᐃᒪᐃᑦᑐᓂᒃ ᐱᖃᓯᐅᔾᔨᓯᒪᕗᑦ: 

o ᐊᕐᕌᒍᑕᒫᖅᓯᐅᑦ ᓄᓇᖃᖃᑕᐅᔪᑦ ᑲᑎᒪᖃᑦᑕᕐᓂᒃᓴᖏᑦ  
o ᖃᐅᔨᓴᕐᓂᕐᒧᑦ ᐱᕚᓕᖅᓯᒪᓂᖅᓴᐅᓗᑎᒃ ᓄᓇᒥ ᖃᐅᔨᓴᕐᓂᕐᒥᒃ ᓯᕗᓪᓕᖅᐸᐅᔾᔨᓯᒪᓗᑎᒃ ᖃᐅᔨᓴᕐᓇᕐᓂᖓᓂ   
o ᐃᓱᒪᒋᔭᒃᓴᐅᔪᑦ ᒥᒃᖠᒋᐊᖅᑎᑦᑎᓂᖅ ᐊᖑᔭᐅᖃᑦᑕᖅᑐᓂᒃ   
o ᑲᔪᓯᑎᓪᓗᒋᑦ ᐱᑕᓕᖕᓂ ᓄᓇᓕᖕᓂ ᑐᙵᕕᓖᑦ ᖃᔅᓯᕌᕆᐊᖃᕐᓂᕐᒧᑦ ᓇᐅᑦᑎᖅᓱᐃᓂᖅ ᐱᓕᕆᐊᑎᒍᑦ   

 
• ᖃᓄᐃᓕᐅᕈᑕᐅᔪᒪᔪᖅ ᑎ – ᐊᒃᓱᕈᕐᓇᖅᑐᒦᓕᖅᑐᓄᑦ ᐱᑕᖃᕈᓐᓃᓕᕐᓂᖏᓐᓄᑦ ᐊᐅᓚᑦᑎᓂᐅᔪᒪᔪᖅ 

(ᐅᓄᕐᓂᐅᔪᑦ ᑐᖔᓃᑉᐸᑕ ᐱᔭᕆᐊᖃᕐᓂᐅᔪᓂᑦ) ᐊᒃᓱᕈᕐᓇᖅᑐᒦᓕᖅᑐᓄᑦ ᐱᑕᖃᕈᓐᓃᓕᕐᓂᖏᓐᓄᑦ 
ᐊᐅᓚᑦᑎᓂᐅᔪᒪᔪᖅ ᐱᓕᕋᔭᖅᑐᖅ ᐅᓄᕐᓂᐅᔪᑦ ᒥᒃᖠᕚᓪᓕᖅᓯᒪᓗᐊᓕᖅᐸᑕ ᐅᓄᖅᓯᕙᓪᓕᐊᔭᕆᐊᖃᖅᑎᓪᓗᒋᑦ ᐊᒻᒪᓗ 
ᐅᓄᖏᓗᐊᖅᐸᑕ ᐅᒥᖕᒪᑦ ᐊᐅᓚᑎᔨᐅᕕᐅᔪᒥ ᐱᔭᐅᔭᕆᐊᖃᖅᐸᒃᑐᑦ ᓇᓕᐊᖕᓂᑐᐃᓐᓇᖅ ᐊᐅᓚᑦᑎᕕᐅᔪᒥ 
ᐱᔪᓐᓇᖁᓪᓗᒋᑦ ᐱᔭᐅᔪᒪᕙᒃᑐᑦ ᐃᓄᖕᓂᑦ (ᓇᓗᓇᐃᖅᑕᐅᓯᒪᔪᖅ ᓄᓇᕘᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᓂ). 
ᓇᐅᑦᑎᖅᓱᓗᐊᒃᑲᓐᓂᓕᕐᓗᑎᒃ ᐊᒻᒪᓗ ᐊᐅᓚᑦᑎᔭᕆᐊᖃᕐᓂᕐᒧᑦ ᐊᒃᓱᕉᑎᖃᕐᓗᑎᒃ ᐱᔭᕆᐊᖃᕐᓂᐊᖅᑐᑦ 
ᐅᓄᖅᓯᕙᓪᓕᐊᖁᓪᓗᒋᑦ ᐅᒥᖕᒪᒐᓴᐃᑦ ᐅᓄᕐᓂᐅᔪᓂ ᐅᓄᖏᓗᐊᓕᖅᐸᑕ. ᐊᒃᓱᕈᕐᓇᖅᑐᒦᓕᖅᑐᓄᑦ 
ᐱᑕᖃᕈᓐᓃᓕᕐᓂᖏᓐᓄᑦ ᖃᓄᐃᓕᐅᕐᓂᐅᔪᒪᔪᑦ ᒪᑯᐊᖑᑐᐃᓐᓇᕆᐊᖃᖅᐳᑦ;      

o ᑐᐊᕕᕐᓇᖅᑐᒃᑯᑦ ᓄᓇᖃᖃᑕᐅᔪᑦ ᑲᑎᒪᓂᕆᓇᔭᖅᑕᖏᑦ  
o ᓵᙵᔭᐅᔪᑦ ᓄᓇᑦ ᖃᐅᔨᓴᖅᑕᐅᓂᐊᕐᓗᑎᒃ   
o ᐱᑕᖃᑐᐃᓐᓇᕆᐊᓕᒃ ᖃᖓᑕᓲᒃᑯᑦ ᖃᐅᔨᓴᕐᓂᕐᓂᒃ   
o ᐃᓱᒪᒋᔭᐅᔪᑦ ᖃᔅᓯᕌᕈᓐᓇᕐᓂᕐᒧᑦ ᐅᓄᙱᓐᓂᖅᓴᓂᒃ ᐅᕝᕙᓘᓐᓃᑦ ᓄᖅᑲᖅᑎᑦᑎᑦᑎᐊᒻᒪᕆᒡᓗᒍ   
o ᑲᔪᓯᑎᑦᑎᓂᖅ ᐱᑕᓕᖕᓂ ᓄᓇᓕᖕᓂ ᑐᙵᕕᓖᑦ ᖃᔅᓯᕌᕈᓐᓇᕐᓂᕐᒧᑦ ᓇᐅᑦᑎᖅᓱᕐᓂᕐᒧᑦ ᐱᓕᕆᐊᑦ   

 
ᓴᖅᑭᑕᐅᓚᐅᙱᓐᓂᖓᓂ, ᖃᓄᑐᐃᓐᓇᖅ ᐊᐅᓚᑦᑎᓂᕐᒧᑦ ᖃᓄᐃᓕᐅᕈᒪᓃᑦ ᐅᖃᐅᓯᐅᓂᐊᖅᑐᑦ ᓄᓇᖃᖅᑐᓂᑦ ᑕᐃᑲᓂ 
ᐊᕐᕌᒍᑕᒫᑦ ᑲᑎᒪᓂᐅᕙᒃᑐᒥ, ᐊᒻᒪᓗ ᐊᖏᖃᑎᒌᖕᓂᕐᒧᑦ ᐱᓇᓱᐊᕐᓂᐊᖅᑐᑦ. ᐊᒻᒪᓗᒃᑲᓐᓂᖅ, ᐊᐅᓚᑦᑎᔨᐅᒃᑲᓐᓂᕐᓂᐊᖅᑐᑦ 
ᐱᔾᔪᓰᑦ ᐊᖅᑭᒃᑕᐅᓯᒪᔪᑦ ᑕᐃᑲᓂ ᓄᓇᕘᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᒻᒥ, ᐃᒪᐃᒃᑲᓗᐊᖅᑎᓪᓗᒋᓪᓕ ᐊᖑᓇᓱᒃᑐᓕᕆᔨᐅᔪᑦ 
ᐊᖑᓇᓱᖁᔨᙱᓪᓗᑎᒃ ᓄᓇᖅᑲᑎᒥᓂᒃ ᐱᔪᓐᓇᖅᑐᑦ ᐊᑲᐅᓂᖅᓴᐅᒋᒍᓂᔾᔪᒃ, ᐊᓯᔾᔨᖅᑕᐅᔪᒪᔪᑦ ᓇᓕᐊᑐᐃᓐᓇᖅ 
ᖃᔅᓯᕌᕈᓐᓇᖅᑎᑦᑎᓂᕐᒧᑦ ᐊᖑᔭᐅᓗᑎᒃ ᐱᔭᕆᐊᖃᖅᑎᑦᑎᕗᑦ ᑖᒃᑯᑎᒎᓈᕆᐊᖃᖅᖢᑎᒃ ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ 
ᐊᐅᓚᑦᑎᔨᖏᑦᑎᒍᑦ ᑲᑎᒪᔨᑎᒍᑦ ᐃᓱᒪᓕᐊᖏᑦᑎᒍᑦ ᑲᔪᓯᑎᑦᑎᓂᖏᑦᑎᒍᑦ. 
 
ᓯᕗᓪᓕᖅᐹᖅᓯᐅᑦ ᐊᐅᓚᑦᑎᓂᕐᒧᑦ ᐸᕐᓇᐅᑦ ᐅᑭᐅᖅᑕᖅᑐᒥ ᖁᑦᑎᒃᑐᒦᓐᓂᖅᓴᓄᑦ ᐅᒥᖕᒪᐃᑦ ᐱᓪᓗᒋᑦ ᕿᑭᖅᑖᓗᖕᒥ ᐊᕕᒃᓯᒪᓂᐅᔪᒥ   

5.4 ᐅᒥᖕᒪᒐᓴᖕᓂᒃ ᓇᐅᑦᑎᖅᓱᕐᓂᖅ ᐊᒻᒪᓗ ᖃᐅᔨᒪᔾᔪᑏᑦ 
ᖃᖓᙳᑐᐊᕌᖓᑦ ᓇᐅᑦᑎᖅᓱᕐᓂᖅ ᐅᒥᖕᒪᒡᓴᖕᓂᒃ ᐊᑐᓂ ᐊᐅᓛᑎᕝᕕᐅᕝᕕᖃᖅᑐᓂ ᑕᒪᒃᑯᑎᒎᓇᖅ ᖃᐅᔨᓴᕐᓂᖅᑎᒍᑦ 
ᐱᔭᕆᐊᖃᖅᐳᖅ ᐊᑐᕐᓗᒍ ᑲᔪᓯᓂᖃᑦᑎᐊᖅᑐᒃᑯᑦ ᐊᐅᓚᑦᑎᔪᒪᒍᑎᒃ ᕿᑭᖅᑖᓗᖕᒥ ᐅᒥᖕᒪᖕᓂᒃ. ᖃᖓᑕᓲᒃᑯᑦ ᖃᐅᔨᓴᕐᓃᑦ 
ᒥᒃᓴᐅᑦᑎᓛᖑᕙᒃᑎᓪᓗᒋᑦ ᖃᐅᔨᓇᓲᑕᐅᓪᓗᑎᒃ ᖃᓄᐃᓕᕙᓪᓕᐊᓂᐅᔪᓂᒃ ᐊᒻᒪᓗ ᖃᔅᓯᐅᓂᐅᔪᑦ ᓇᐃᓴᐅᑎᑎᒍᑦ 
ᖃᐅᔨᔭᐅᕙᖕᓂᖏᑦ, ᐊᑭᑐᔪᐊᓘᖕᒪᑕ ᐊᒻᒪᓗ ᐊᔪᕐᓇᕐᓚᒃᖢᑎᒃ ᐃᓄᖃᙱᑦᑐᒥ ᐅᑭᐅᖅᑕᖅᑐᒥ ᐱᖕᒪᑕ. ᓄᓇᓕᖕᓂᒃ 
ᑐᑦᑕᕐᕕᖃᖅᖢᑎᒃ ᖃᐅᔨᓴᕐᓃᑦ, ᑲᔪᓯᑎᑕᐅᒍᑎᒃ ᖃᐅᔨᓴᕐᓂᖃᐃᓐᓇᖃᑦᑕᕐᓗᑎᒃ ᑲᔪᓯᔪᒥᒃ, ᐃᑲᔫᑎᓇᔭᖅᑐᖅ ᐊᖏᔪᒥᒃ 
ᓇᐅᑦᑎᖅᓱᕐᓂᕐᒧᑦ ᐊᑐᖅᑕᐅᔪᓐᓇᖅᑐᖅ ᖃᐅᔨᓴᕐᓂᓗᐊᒃᑲᓐᓂᕐᓂᒃ ᐊᒃᓱᕉᑕᐅᔪᓄᑦ  
 
 
 
 
ᖃᓅᔭᕆᐊᖃᕐᓂᐅᔪᑦ ᐱᔭᕆᐊᖃᖅᑎᑕᐅᒃᐸᑕ.   
 
ᒥᒃᓴᐅᑦᑎᑦᑎᐊᖅᓯᒪᔪᑦ ᐊᒻᒪᓗ ᓈᒪᓈᖅᑐᒃᑯᑦ ᖃᐅᔨᔭᐅᔭᕆᐊᓖᑦ ᐱᔭᕆᐊᖃᖅᐳᑦ ᐃᓱᒪᓕᐅᑦᑎᐊᕈᓐᓇᕐᓂᕐᒧᑦ ᐃᑲᔫᑎᓂᐊᖅᑐᓂᒃ 
ᐅᒥᖕᒪᖕᓄᑦ. ᐃᒪᐃᓐᓂᖓᓄᑦ ᐃᑲᔫᑕᐅᔪᓐᓇᕐᒪᑕ ᐃᑲᔫᑎᒃᓴᑦ ᓄᓇᓕᐅᖃᑎᒌᓂᑦ ᐊᒻᒪᓗ ᐊᕕᒃᓯᒪᓂᐅᔪᓂ, ᐱᒻᒪᕆᐅᒋᕗᖅ 
ᖃᐅᔨᒪᔭᐅᔭᕆᐊᓖᑦ ᑲᑎᑕᐅᓗᑎᒃ ᐊᒻᒪᓗ ᖃᐅᔨᒃᑲᐃᔾᔪᑕᐅᑎᓪᓗᒋᑦ ᐊᖑᓇᓱᒃᐸᒃᑐᓄᑦ ᐊᒻᒪᓗ ᐊᐅᓚᑦᑎᔨᐅᖃᑕᐅᓂᐊᖅᑐᓄᑦ 
ᐱᓕᕆᐊᖅᑎᒋᖕᓂᐊᖅᑐᓄᑦ.    
  
ᐱᒻᒪᕆᐅᖕᒪᑦ ᒫᓇᓕᓴᕐᓂᒃ ᖃᐅᔨᒪᓗᓂ ᖃᐅᔨᒪᔭᐅᔭᕆᐊᓕᖕᓂᒃ, ᐊᒻᒪᓗ ᑕᐃᒪ ᐊᑯᓂᐅᑦᑕᕐᓂᖏᑦ ᖃᐅᔨᓴᕐᓂᐅᕙᒃᑐᑦ 
ᓇᐅᑦᑎᖅᓱᕐᓂᐅᕙᒃᑐᑦ ᐊᒃᓱᕉᑕᐅᔪᑦ ᐱᒻᒪᕆᐊᓘᕗᑦ. ᐊᑐᖅᑕᐅᒐᔪᒃᑐᒃᑯᑦ ᓇᐅᑦᑎᖅᓱᕐᓂᖅ ᐱᓂᖃᕐᓂᐊᖅᑐᖅ 
ᖃᓄᐃᓕᖓᒐᓗᐊᖅᐸᑕ ᐅᒥᖕᒪᐃᑦ ᖃᓄᐃᓕᖓᓂᖏᑦ. ᑭᓯᐊᓂ, ᐊᑯᓂᐅᑦᑕᕐᓂᐅᔪᑦ ᐊᒻᒪᓗ ᖃᐅᔨᓴᕐᓂᕐᔪᐊᖑᔭᕆᐊᓖᑦ 
ᓇᐅᑦᑎᖅᓱᕐᓂᕐᒧᑦ ᐊᔾᔨᒌᒃᑕᔾᔮᙱᒻᒪᑦ ᐱᔾᔪᑎᒋᓪᓗᒋᑦ ᐅᒥᖕᒪᐃᑦ ᖃᓄᐃᓕᖓᓂᖏᑦ.    ᐃᓚᖏᑦ ᓇᓗᓇᐃᒃᑯᑕᑦ ᐅᒥᖕᒪᐃᑦ 
ᖃᓄᐃᓕᖓᓂᖏᓐᓄᑦ ᐊᔪᕐᓇᕐᓚᒐᔭᕐᒪᑕ ᐅᕝᕙᓘᓐᓃᑦ ᐊᑭᑐᔪᐊᓘᓗᑎᒃ ᖃᐅᔨᔭᐅᓇᓱᖕᓂᐊᕐᓗᑎᒃ. ᑕᐃᒪᐃᑎᓪᓗᒋᑦ 
ᐱᑕᖃᑐᐃᓐᓇᕆᐊᓕᒃ ᖃᐅᔨᔭᐅᔭᕆᐊᓕᖕᓂᒃ ᑕᒪᒃᑯᑎᒎᓇᖅ ᐊᑯᓂᐅᑦᑕᖅᑐᑎᒍᑦ ᖃᐅᔨᓴᕐᓂᕐᒧᑦ ᐱᓕᕆᐊᑎᒍᑦ ᐅᕝᕙᓘᓐᓃᑦ 
ᑲᑎᑕᐅᓯᒪᔪᑎᒍᑦ ᐃᓄᐃᑦ ᖃᐅᔨᒪᔭᖏᑦᑎᒍᑦ. ᑕᒪᒃᑯᐊᓗᒃᑖᑦ ᖃᐅᔨᒪᔭᐅᔪᑦ ᐃᓱᒪᒋᔭᐅᓇᔭᖅᑐᑦ ᑖᑯᓇᙵᑦ 
ᐊᐅᓚᑦᑎᔨᐅᒃᑲᓐᓂᕐᓂᐊᖅᑐᓂᑦ ᐱᓕᕆᖃᑎᒌᖕᓂᑦ.   
 
ᐱᓕᕆᖃᑎᖃᕐᓗᑎᒃ ᓄᓇᖃᖅᑐᓂᒃ ᑲᔪᓯᔪᓐᓇᖅᑐᒥᒃ ᓄᓇᓕᖕᓂ ᑐᙵᕕᓕᖕᒥᒃ ᓄᓇᒥᑦ ᖃᐅᔨᓴᕐᓂᐅᓇᔭᖅᑐᒧᑦ ᐱᓕᐊᒥᒃ 
ᓴᖅᑭᑦᑎᔪᖃᕐᓂᐊᖅᑐᖅ ᓈᒪᒃᑐᓂᒃ ᑮᓇᐅᔭᓄᑦ ᐊᒻᒪᓗ ᐱᓕᕆᔾᔪᑎᒃᓴᓄᑦ ᐃᑲᔪᖅᑐᖅᑕᐅᒍᑎᒃ. ᑕᐃᒪᐃᓐᓇᔭᖅᑐᑦ, ᐱᔾᔪᑎᒋᓪᓗᒍ 
ᑐᑭᒨᖓᓂᕐᒧᑦ ᓴᓂᒨᖓᓂᕐᒧᓪᓘᓐᓃᑦ ᐆᒃᑐᕋᐅᑕᐅᕙᒃᑐᑦ, ᑕᐃᒪᐃᓕᐅᒃᑲᓐᓂᖅᐸᒡᓗᑎᒃ ᐊᑐᖅᑕᐅᓇᔭᖅᑐᑦ ᐃᒪᐃᖁᓪᓗᒋᑦ 
ᑕᒪᒃᑯᐊ ᐃᓂᐅᔪᑦ ᓇᐅᑦᑎᖅᓱᖅᑕᐅᔪᓐᓇᕐᓂᐊᕐᒪᑕ ᐊᕐᕌᒎᒃ ᒪᕐᕈᒃ ᐱᖓᓱᓪᓘᓐᓃᑦ ᐱᐊᓂᒃᑳᖓᑕ, ᑭᓯᐊᓂ ᖃᐅᔨᒍᑎᒃ 
ᐱᑕᖃᕈᓐᓃᖅᐹᓕᖅᓯᒪᔪᓂᒃ ᐊᒃᓱᕉᑎᒋᒃᑲᓐᓂᕐᓗᒍ ᐱᓇᔭᖅᑐᑦ. ᓄᓇᒦᓪᓗᑎᒃ ᖃᐅᔨᓴᕐᓃᑦ ᒪᑯᓇᓂᐅᓪᓗᐊᑕᕋᔭᖅᑐᑦ ᓄᓇᓕᖕᓂ 
ᐊᖑᕕᐅᕙᒃᑐᓂ. ᐊᕐᕌᒍᑕᒫᓪᓕ ᖃᐅᔨᓴᕐᓂᐅᓇᔭᖅᑐᑦ ᐱᓂᖃᕋᔭᖅᑐᑦ ᐊᕐᕌᒍᑕᒫᖅᓯᐅᒻᒥᒃ ᑲᑎᒪᓂᖅᑕᖃᕐᓗᓂ ᓄᓇᖃᖅᑐᓂᒃ 
ᕿᒥᕐᕈᓂᐊᕐᒪᑕ ᖃᓄᐃᓐᓂᐅᔪᓂᒃ ᐊᒻᒪᓗ ᐊᐅᓚᑦᑎᓂᕐᒧᑦ ᐊᑐᓕᖁᔭᐅᔪᑦ ᐊᓯᔾᔨᕐᓗᑎᒃ ᐱᔭᕆᐊᖃᕈᑎᒃ.     
  
ᐊᓯᔾᔩᒃᑲᓐᓂᕐᓂᕈᑎᑦ ᓇᑐᑦᑎᖅᓱᐊᖑᓂᐊᖅᑐᑦ ᓄᓇᓕᖕᓂ ᓇᐅᑦᑎᖅᓱᕐᓂᕐᒧᑦ ᐱᓕᕆᐊᒃᑯᑦ (ᓇᐅᑦᑎᖅᓱᕐᓃᑦ ᑐᖁᕙᓪᓕᐊᔪᓂᒃ, 
ᐱᕐᓕᖅᑐᓂᒃ, ᐅᓄᕐᓂᐅᔪᑦ ᐅᓄᖅᓯᕚᓕᖅᐸᑕ ᐅᕝᕙᓘᓐᓃᑦ ᐅᓄᕈᓐᓃᕆᐊᖅᓯᒪᓕᖅᐸᑕ) ᐃᒪᐃᓕᖅᑎᑦᑎᔪᓐᓇᕐᒪᑦ:   
   

1. ᖃᖓᑕᓲᒃᑯᑦ ᖃᐅᔨᓴᕐᓂᖅᑕᖃᕐᓗᓂ ᐅᓄᕈᓃᓗᐊᓕᖅᑐᑦ ᐃᓱᒪᒋᔭᐅᒃᐸᑕ ᐱᔭᕆᐊᖃᕆᔭᐅᓗᓂ,    
2. ᐱᑦᑕᕐᓂᖅᓴᐅᓗᑎᒃ ᐊᒻᒪᓗ ᓄᓇᒥᑦ ᖃᐅᔨᓴᕐᓂᖃᕐᓗᑎᒃ ᐅᓄᕈᓐᓃᓗᐊᓕᖅᑐᑦ ᐃᓱᒪᒋᔭᐅᒃᐸᑕ 

ᐱᔭᕆᐊᖃᕆᔭᐅᙱᓐᓂᖅᓴᐅᒃᐸᑦ ᑭᓯᐊᓂ ᓱᓕ ᐃᓱᒫᓘᑕᐅᒃᐸᑦ,   
3. ᓄᓇᓕᖕᓂ ᑐᙵᕕᓖᑦ ᐊᓯᔾᔨᖅᑕᐅᔪᑦ ᖃᔅᓯᕌᕆᐊᖃᕐᓂᕐᒧᑦ ᐱᓂᖃᕋᔭᖅᑐᑦ ᖃᐅᔨᔭᐅᔪᓂᑦ ᖁᑦᑎᖕᓂᖅᓴᐅᔪᓂ ᐊᒻᒪᓗ 

ᐊᑦᑎᖕᓂᖅᓴᐅᔪᓂᑦ ᐃᓱᓕᖕᓂᑦ.    
 
 
 

 

ᓯᕗᓪᓕᖅᐹᖅᓯᐅᑦ ᐊᐅᓚᑦᑎᓂᕐᒧᑦ ᐸᕐᓇᐅᑦ ᐅᑭᐅᖅᑕᖅᑐᒥ ᖁᑦᑎᒃᑐᒦᓐᓂᖅᓴᓄᑦ ᐅᒥᖕᒪᐃᑦ ᐱᓪᓗᒋᑦ ᕿᑭᖅᑖᓗᖕᒥ ᐊᕕᒃᓯᒪᓂᐅᔪᒥ   
 
 



ᒪᒃᐱᖅᑐᒐᖅ 9- 21-ᐅᓪᓗᑎᒃ 
 

5.5 ᐅᒥᖕᒪᖕᓂᒃ ᐊᐅᓚᑦᑎᓂᕐᒧᑦ ᐱᓕᕆᕝᕖᑦ   
 

ᑖᓐᓇ ᑎᑎᕋᐅᔭᖅᓯᒪᔪᖅ (ᑎᑎᕋᐅᔭᖅᓯᒪᔪᖅ 1) ᐊᒻᒪᓗ ᕿᒃᐹᕆᒃᓯᓕᖅᓯᒪᔪᖅ (ᑭᑉᐹᕆᒃᓯᓕᖅᓯᒪᔪᖅ 1) ᓇᓗᓇᐃᔭᐃᓯᒪᔪᑦ 
ᑐᒃᓯᕋᐅᑕᐅᔪᒧᑦ ᓄᑖᒧᑦ ᐅᒥᖕᒪᖕᓂᒃ ᐊᐅᓚᑦᑎᓂᕐᒧᑦ ᐱᓕᕆᕝᕕᖕᓂᒃ, ᐊᒻᒪᓗᑦᑕᐅᖅ ᐊᑐᕈᓐᓇᑦᑎᐊᖅᑐᑦ ᒫᓇᓕᓴᑦ ᐊᒻᒪᓗ 
ᖃᖓᓂᓴᑦ ᖃᐅᔨᒪᔭᐅᔪᑦ ᐊᒻᒪᓗ ᑎᑎᖅᑲᑦ ᖃᐅᔾᔪᑕᐅᓇᔭᖅᑐᑦ ᐊᐅᓚᑦᑎᓂᕐᒧᑦ ᐃᓱᒪᓕᐊᒃᓴᓄᑦ ᑕᒪᐃᓐᓄᑦ ᐊᕐᕕᓂᓕᖕᓄᑦ 
ᐊᐅᓚᑦᑎᓂᕐᒧᑦ ᐱᓕᕆᕝᕕᖕᓂᒃ. ᓇᓗᓇᐃᕆᓯᒪᔪᑦ ᐊᑐᓂ ᕿᑭᖅᑕᐅᔪᓂᒃ ᒪᓕᒃᑐᑦ ᑎᑎᕋᐅᔭᖅᓯᒪᔪᑦ ᐊᒻᒪᓗ 
ᑭᑉᐹᕆᒃᓯᓕᖅᓯᒪᔪᖅ.   

ᓯᕗᓪᓕᖅᐹᖅᓯᐅᑦ ᐊᐅᓚᑦᑎᓂᕐᒧᑦ ᐸᕐᓇᐅᑦ ᐅᑭᐅᖅᑕᖅᑐᒥ ᖁᑦᑎᒃᑐᒦᓐᓂᖅᓴᓄᑦ ᐅᒥᖕᒪᐃᑦ ᐱᓪᓗᒋᑦ ᕿᑭᖅᑖᓗᖕᒥ ᐊᕕᒃᓯᒪᓂᐅᔪᒥ   

ᓯᕗᓪᓕᖅᐹᖅᓯᐅᑦ ᐊᐅᓚᑦᑎᓂᕐᒧᑦ ᐸᕐᓇᐅᑦ ᐅᑭᐅᖅᑕᖅᑐᒥ ᖁᑦᑎᒃᑐᒦᓐᓂᖅᓴᓄᑦ ᐅᒥᖕᒪᐃᑦ ᐱᓪᓗᒋᑦ ᕿᑭᖅᑖᓗᖕᒥ ᐊᕕᒃᓯᒪᓂᐅᔪᒥ   
 
 



ᒪᒃᐱᖅᑐᒐᖅ 11- 21-ᐅᓪᓗᑎᒃ 
 

 
 
ᑎᑎᕋᐅᔭᖅᓯᒪᔪᖅ 1. ᑐᒃᓯᕋᐅᑕᐅᓯᒪᔪᑦ ᕿᑭᖅᑖᓗᖕᒥ ᐅᒥᖕᒪᖕᓂᒃ ᐊᐅᓚᑦᑎᔪᓐᓇᕈᒪᓪᓗᑎᒃ ᐱᓕᕆᕝᕖᑦ;MX-01: 
ᑐᒃᑐᓯᐅᕐᕕᖕᒦᑐᑦ, MX-02: ᐊᐅᓱᐃᑦᑑᑉ ᕿᑭᖅᑖᓗᐊᓃᑐᑦ, MX-03: ᐅᒥᖕᒪᑦ ᓄᓈᓃᑐᑦ, MX-04: Ringnes-ᒦᑐᑦ, MX-05: 
ᑕᓪᓗᕈᒻᒦᑐᑦ, MX-06: ᑭᙵᐃᓚᕐᒦᑐᑦ. 
  
ᑭᑉᐹᕆᒃᓯᓕᖅᓯᒪᔪᖅ 1. ᕿᑭᖅᑖᓗᖕᒥ ᐅᒥᖕᒪᐃᑦ ᐅᓂᒃᑲᐅᓯᐅᕌᕐᔪᖕᓂᖏᓐᓄᑦ ᑭᑉᐹᕆᒃᓯᓕᖅᓯᒪᔪᖅ: ᐊᕕᒃᑐᖅᑕᐅᓯᒪᓂᖏᑦ, 

ᖃᓄᐃᓐᓃᑦ, ᐊᒻᒪᓗ ᖃᔅᓯᕌᕈᓐᓇᕐᓂᕐᒧᑦ ᓇᐃᓴᐅᑎᑦ   
 
 

 
1 - ᐊᔾᔨᒌᖕᒪᖔᑕ ᖃᖓᓕᓴᐃᓪᓗ ᖃᐅᔨᓴᐅᑕᐅᓯᒪᔪᑦ ᒥᒃᓴᐅᑕᐅᓯᒪᓪᓗᑎᒃ ᓇᓗᓇᕐᒪᑕ ᐱᔾᔪᑎᒋᓪᓗᒍ ᖃᓄᐃᓕᐅᕈᓯᕕᓃᑦ ᐊᒻᒪᓗ ᑐᑭᒧᐊᖓᓃᑦ 
ᓇᒧᑦ ᖃᐅᔨᓴᕐᓂᕐᒥᑦ. ᖃᐅᔨᔭᐅᓯᒪᔪᑦ ᑐᓐᓂᖅᑯᑕᐅᓯᒪᔪᑦ ᑲᑎᑕᐅᓯᒪᕗᑦ ᓇᓗᓇᐃᔭᖅᓯᒪᓂᖅᓴᐅᓪᓗᑎᒃ ᑕᐃᑲᓂ Jenkins et al. 2011-ᒥ. 
2 – ᖃᐅᔨᓴᕈᓰᑦ ᐊᒻᒪᓗ ᑲᒪᒋᔭᐅᓂᖏᑦᑕ ᐊᑯᓂᐅᑦᑕᕐᓂᖏᑦ (ᓇᓂ ᐱᑕᖃᖅᐸᑦ) ᐱᔭᒃᓴᐅᔪᑦ ᓇᓗᓇᐃᔭᑦᑎᐊᖅᓯᒪᔪᑦ ᑕᐃᑲᓂ 
Jenkins et al. 2011-ᒥᑦ.  

3 – ᑖᓐᓇ ᑭᒡᒐᖅᑐᐃᖕᒪᑦ ᖃᐅᔨᒪᔭᐅᔪᓂᒃ ᖃᔅᓯᕌᕐᓂᕐᒧᑦ, ᐱᑕᖃᙱᒃᑲᓗᐊᖅᑎᓪᓗᒍ ᐋᖅᑭᒃᑕᐅᓯᒪᔪᒥᒃ ᖃᔅᓯᕌᕆᐊᖃᕐᓂᕐᒧᑦ 
ᐅᓂᒃᑳᒧᑦ ᐱᓕᕆᐊᒥᒃ ᑲᑎᑦᑎᔭᕆᐊᒃᓴᖅ ᑎᑎᖅᑲᖁᑎᒋᔭᐅᔪᓂᒃ ᐊᔪᕐᓇᕐᓚᖕᒪᑦ ᐊᒻᒪᓗ ᑖᒃᑯᐊ ᓇᐃᓴᐅᑏᑦ ᑭᒡᒐᖅᑐᐃᔪᒃᓴᐅᖕᒪᑕ 
ᒥᒃᓴᐅᑦᑎᓯᒪᑦᑎᐊᖏᑦᑐᑎᒍᑦ. ᓇᓗᓇᐃᕆᐊᓪᓚᒃᓯᒪᔪᑦ ᐱᔭᒃᓴᐅᔪᑦ ᑕᐃᑲᓂ Jenkins et al. 2011-ᒥᑦ. 
4 – ᐃᓚᖓ Ringnes ᕿᑭᖅᑕᐅᔫᑉ ᐊᕕᒃᓯᒪᔪᑉ ᖃᐅᔨᓴᖅᑕᐅᓚᐅᓯᒪᔪᕕᓂᖅ ᐊᕐᕌᒍᓂ 1961,73,74,85, ᐊᒻᒪᓗ 97, ᐅᒥᖕᒪᖕᓂᒃ 
ᓇᐅᑦᑎᖅᓱᑐᐃᓐᓇᓚᐅᖅᓯᒪᔪᑦ ᑕᐃᔅᓱᒪᓂ 2007-ᒥ ᖃᐅᔨᓴᖅᑎᓪᓗᒋᑦ.   
5 – ᑖᓐᓇ ᑭᒡᒐᖅᑐᐃᔪᖅ ᑕᐃᒪᓐᓇᓪᓚᑦᑖᖅ ᓇᐃᓴᖅᑕᐅᓯᒪᔪᓂᑦ ᐃᓐᓇᐅᔪᓂᒃ, ᒥᒃᓴᐅᑎᑑᐃᓐᓇᕋᓱᒃᓯᒪᖏᑦᑐᑦ   
 
 
 
 
 

ᑐᒃᓯᕋᐅᑕᐅᓯᒪᔪᑦ 
ᐊᐅᓚᑦᑎᔪᓐᓇᕈᒪᓂᕐᒧᑦ 
ᐃᓄᔪᑉ ᓇᐃᓴᐅᑖ 
 

ᕿᑭᖅᑕᐅᑉ ᐊᑎᐊ 
ᐊᕕᒃᑕᐅᓯᒪᔪᓂ  
 

ᒥᒃᓴᐅᑕᐅᓯᒪᔪᑦ 
ᐅᓄᕐᓂᐅᔪᑦ 
ᖁᑦᑎᒃᑐᖅ1  
(ᐊᕐᕌᒍ, 
ᒥᒃᓴᐅᑕᐅᔪᑦ) 

ᒥᒃᓴᐅᑕᐅᓯᒪᔪᑦ 
ᐅᓄᕐᓂᐅᔪᑦ 
ᐊᑦᑎᒃᑐᖅ1  
(ᐊᕐᕌᒍ, 
ᒥᒃᓴᐅᑕᐅᔪᑦ) 

ᒫᓐᓇᓕᓴᑦ 
ᖃᔅᓯᐅᓂᐅᔪᑦ 
ᒥᒃᓴᐅᑕᐅᓯᒪᔪᑦ 
2  
(ᐊᕐᕌᒍ, 
ᒥᒃᓴᐅᑕᐅᔪᑦ) 

ᒫᓐᓇ 
ᖃᔅᓯᕌᕈᓐᓇᕐᓂᐅᔪᑦ   
 

ᑐᒃᓯᕌᖑᔪᑦ 
ᖃᔅᓯᕌᕈᓐᓇᕐᓂᕐᒧᑦ 
 

ᑲᑎᖦᖢᒋᑦ 
ᓇᓗᓇᐃᖅᑕᑦ 
ᖃᔅᓯᕌᕐᓂᐅᓯᒪᔪᓄᑦ 
1990-ᒥᑦ 2010-
ᒧᑦ3 

MX/01 ᑐᒃᑐᓯᐅᕐᕕᖕᒦᑦᑐᑦ 1961,1136 1997,124 2001, 824 40 30 60 
MX/02 ᐊᐅᓱᐃᑦᑑᑉ 

ᕿᑭᖅᑖᓗᐊᓃᑐᑦ 
2005-
2006, 
8671 

1961, 
4000 

2005-
2006, 
8671 

74 ᖃᔅᓯᕌᕈᓐᓇᕐᓂᕐᒧᑦ 
ᐱᔭᕆᐊᖃᙱᑦᑐᑦ 
 

344 

MX/03 ᐅᒥᖕᒪᑦ 
ᓄᓈᓃᑦᑐᑦ 

1961, 
1000 

1961,1000 2007, 
4237 

ᐱᑕᖃᙱᑦᑐᖅ ᖃᔅᓯᕌᕈᓐᓇᕐᓂᕐᒧᑦ 
ᐱᔭᕆᐊᖃᙱᑦᑐᑦ 
 

ᖃᐅᔨᒪᔭᐅᔪᒥᒃ 
ᐱᔭᐅᓯᒪᔪᖃᙱᑦᑐᖅ 
 

MX/04 Ringnes 
Islands- ᒦᑦᑐᑦ4 

2007,215 1961,0 2007, 215 ᐱᑕᖃᙱᑦᑐᖅ ᖃᔅᓯᕌᕈᓐᓇᕐᓂᕐᒧᑦ 
ᐱᔭᕆᐊᖃᙱᑦᑐᑦ 

ᖃᐅᔨᒪᔭᐅᔪᒥᒃ 
ᐱᔭᐅᓯᒪᔪᖃᙱᑦᑐᖅ 
 

MX/05 ᑕᓪᓗᕈᒻᒦᑦᑐᑦ 1967, 450 1961, 200 2008, 513 15 15 74 
MX/06 ᑭᙵᐃᓚᕐᒦᑦᑐᑦ 1980, 

2381 
1975, 313 2004, 

3996 
20 ᖃᔅᓯᕌᕈᓐᓇᕐᓂᕐᒧᑦ 

ᐱᔭᕆᐊᖃᙱᑦᑐᑦ 
 

127 

ᓯᕗᓪᓕᖅᐹᖅᓯᐅᑦ ᐊᐅᓚᑦᑎᓂᕐᒧᑦ ᐸᕐᓇᐅᑦ ᐅᑭᐅᖅᑕᖅᑐᒥ ᖁᑦᑎᒃᑐᒦᓐᓂᖅᓴᓄᑦ ᐅᒥᖕᒪᐃᑦ ᐱᓪᓗᒋᑦ ᕿᑭᖅᑖᓗᖕᒥ ᐊᕕᒃᓯᒪᓂᐅᔪᒥ   
 
 



ᒪᒃᐱᖅᑐᒐᖅ 12- 21-ᐅᓪᓗᑎᒃ 
 

5.5.1 ᐊᐅᓱᐃᑦᑑᑉ ᕿᑭᖅᑖᓗᐊᓃᑐᑦ. ᑖᒃᑯᐊ ᕿᑭᖅᑕᒐᓚᐃᑦ ᐃᓚᖃᖅᑐᑦ ᐊᐅᓱᐃᑦᑑᑉ ᕿᑭᖅᑖᓗᐊᓂ ᕿᑭᖅᑕᒐᓇᕈᓘᔭᕐᓂᒃ 

ᐊᒻᒪᓗ ᒪᕐᕈᓕᑭ ᕿᑭᖅᑕᑦ. ᑖᒃᑯᐊ ᕿᑭᖅᑕᒐᓇᐃᑦ (19,644 km2) ᐃᓚᖃᖅᑐᑦ ᐊᐅᓱᐃᑦᑑᑉ ᕿᑭᖅᑖᓗᐊᓂᒃ ᐊᒻᒪᓗ ᑎᓴᒪᔪᓂᒃ 
ᐊᖏᔫᑎᓂᒃ ᖃᓂᒋᔭᖏᓐᓃᑦᑐᑦ ᕿᑭᖅᑕᒐᓇᐃᑦ (> 200 km2; Cameron, Vanier, Alexander, Massey, ᐊᒻᒪᐅ Helena), 
ᐊᒻᒪ ᐱᖓᓱᑦ ᒥᑭᓐᓂᖅᓴᐃᑦ ᕿᑭᖅᑕᑦ. ᑖᒃᑯᐊ ᕿᑭᖅᑕᑦ ᒪᓂᕋᐅᓪᓗᑎᒃ ᐅᓄᖏᑦᑐᓂᒃ ᖁᑦᑎᖕᓂᖃᖅᖢᑎᒃ ᖁᑦᑎᖕᓂᓖᑦ 300 
ᒦᑕᒥᒃ. ᓄᓇ ᑕᒪᓐᓇ ᐱᕈᖅᑐᖃᒐᓛᒃᖢᓂ ᓄᓇᕋᕐᓂᒃ ᑭᓕᕐᓇᓂᒃ ᑭᓯᐊᓂ ᐊᑦᑎᖕᓂᖅᓴᐅᔪᑦ ᒪᓴᖕᒦᑦᑐᑦ ᓲᕐᓗ ᑖᔅᓱᑐᓇᖅ 
Goodsir-Bracebridge ᑲᖏᖅᖢᐊ ᐱᕈᖅᑐᖃᐅᕐᓂᖅᓴᐅᓪᓗᓂ ᓄᓇᕋᕐᓂᒃ ᐊᖏᔫᑕᐅᓂᖅᓴᓂᒃ ᐊᒻᒪᓗ ᒪᓂᖅᑲᒦᑦᑐᑦ 
ᐅᖃᐅᔭᒐᓇᐃᑦ.   
  
Cornwallis ᐊᒻᒪᓗ ᒪᕐᕈᓕᑭ ᕿᑭᖅᑕᑦ (7,474 km2 ᐃᓚᖃᖅᖢᑎᒃ ᒥᑭᑦᑑᑎᓂᒃ ᕿᑭᖅᑕᓂᒃ) ᒪᓂᕋᐅᔪᑦ ᖃᑦᑎᖕᓂᖃᐅᖅᖢᑎᒃ 
ᐊᒻᒪᓗ ᓄᓇᓗᒃᑐᖅ ᐊᒻᒪ ᑭᖓᖃᐅᖅᖢᓂ 300 ᒦᑕᒥᑦ ᐊᑦᑎᖕᓂᖅᓴᓂᒃ ᐊᒻᒪᓗ ᑕᒪᕐᒥᑲᓴᒃ ᑭᓱᖃᓗᐊᖏᑦᑐᖅ 
ᓄᓇᕋᖃᒐᓛᒃᑲᓗᐊᖅᖢᓂ.   ᐊᑭᓐᓇᖅᐸᓯᐊᓂ ᐃᓚᖓ ᓯᒡᔭᖅᐸᓯᒃ ᐊᒻᒪᓗ Eleanor ᑕᓯᖅ ᑰᒡᕕᐅᔪᖅ ᐊᕙᑖᓂᑦ (Cornwallis 
Island) ᐱᑕᖃᕐᓂᖅᓴᐅᔪᑦ ᓄᓇᕋᒐᓛᓂᒃ, ᐃᕕᖕᓂᒃ ᒪᓴᐅᓂᖅᓴᒥ ᐃᓂᒋᔭᐅᕙᒃᑐᓂ, ᐊᒻᒪᓗ ᐃᕕᐅᔮᖅᑐᓂᒃ ᐃᒪᖅᓲᓂᖅᓴᐅᔪᒥ.   
  
5.5.2 ᑕᓪᓗᕈᒻᒦᑦᑐᑦ. ᑕᓪᓗᕈᑦ ᑭᑭᖅᑕᖅ (55,534 km2; ᐃᓚᒋᓪᓗᓂᒋᑦ ᖃᓂᒋᔮᓃᑐᑦ ᕿᑭᖅᑕᒐᓇᐃᑦ) ᐃᒪᐃᑦᑐᓕᒃ 
ᖃᔅᓯᒐᓴᖕᓂᒃ ᖃᖅᑲᓕᒃ ᑕᑯᒃᓴᐅᔪᓂᒃ (ᐆᒃᑑᑎᑦ. Cunningham ᑭᖓᙵ, Treuter ᑭᙵᖏᑦ, ᐊᒻᒪᓗ Douro Range-
ᖑᓂᕋᖅᑕᖅ), ᓯᒡᔭᖅᐸᓯᒃ ᐊᑦᑎᖕᓂᐅᓪᓗᓂ, ᐊᒻᒪᓗ ᓯᕐᒥᐊᓗᐃᑦ. ᑖᔅᓱᒪ ᑕᓪᓗᕈᑎᐅᑉ ᖄᖓ ᑕᒪᕐᒥᑲᓴᒃ ᐊᐅᔪᐃᑦᑑᖕᒪᑦ ᑕᐅᕗᖓ 
ᑲᓇᖕᓇᖓᓄᑦ ᑭᑭᖅᑕᐅᑉ. ᓄᓇᓗᒃᑐᐃᓐᓇᕈᔪᒃ ᑕᐅᕗᖓ ᐊᑭᓐᓇᖓᓄᑦ ᐊᐅᔪᐃᑦᑐᖃᕐᓂᐅᑉ ᑕᐅᕗᖓ ᑭᑎᖅᐸᓯᐊᓄᑦ ᑕᓪᓗᕈᑎᑉ. 
ᐊᑦᑎᖕᓂᖃᐅᖅᖢᓂ ᓯᒡᔭᖅᐸᓯᖕᓂᐅᔪᓂᒃ, ᑕᐅᕙᓂᐅᓂᖅᓴᖅ ᐅᐊᖕᓇᖅᐸᓯᐊᓂ ᐊᒻᒪᓗ ᐊᑭᓐᓇᖅᐸᓯᐊᓂ ᓯᒡᔭᖅᐸᓯᐅᑉ ( 
Truelove-ᖑᓂᕋᖅᑕᐅᔪᑦ ᐊᑦᑎᖕᓂᐅᓪᓗᑎᒃ), ᑭᓯᐊᓂ ᐊᓯᖏᑦᑕᐅᖅ ᒥᑭᓐᓂᖅᓴᐅᔪᑦ ᓄᓇᑦ. ᓄᓇᖓ ᑭᓱᖃᓗᐊᖏᑦᑐᖅ 
ᓄᓇᕋᒐᓛᓂᒃ ᐱᑕᖃᐅᒐᓛᒃᖢᓂ; ᑭᓯᐊᓂ ᐊᑦᑎᖕᓂᖅᓴᐅᔪᑦ ᐱᕈᖅᑐᖃᐅᕐᓂᖅᓴᐅᓪᓗᓂ ᓄᓇᕋᕐᓂᒃ ᐅᓄᕐᓂᖅᓴᓂᒃ ᐃᕕᖕᓂᒡᓗ 
ᐊᒻᒪᓗ ᐃᕕᐅᔮᖅᑐᓂᒃ ᐱᑕᖃᕆᓪᓗᓂ.    
  
5.5.3 ᐊᐅᓱᐃᑦᑑᑉ ᕿᑭᖅᑖᓗᐊᓃᑦᑐᑦ.ᐊsᓱᐃᑦᑑᑉ ᕿᑭᖅᑖᓗᐊ ᐊᖏᓛᖑᓪᓗᓂ ᑕᐅᕙᓂ ᑯᐃᓐ ᐃᓕᓴᐱᐅᑉ 

ᕿᑭᖅᑕᖁᑎᖏᓐᓂᑦ (197,577 km2). ᑖᓐᓇ ᕿᑭᖅᑕᖅ ᖃᖅᑲᖃᐅᖅᑐᖅ ᐊᒻᒪᓗ ᓯᕐᒥᓕᐊᓘᓪᓗᓂ ᐊᕕᒃᓯᒪᓪᓗᑎᒃ ᐊᑭᓐᓇᐅᑉ 
ᐊᒻᒪᓗ ᑲᓇᖕᓇᐅᑉ ᐊᐳᕆᐊᖕᓂᖏᑦᑎᒍᑦ. ᑕᐃᒃᑯᐊ ᑕᐃᒪᐃᓕᖓᓂᐅᔪᑦ ᐊᕕᒃᓯᒪᐅᑎᒋᕙᐃᑦ ᕿᑭᖅᑕᐅᑉ, ᐱᓗᐊᙳᐊᖅᖢᒍ 
ᐅᐊᖕᓈᓂ ᐃᓱᐊᓂ Vendom Fiord-ᖑᓂᕋᖅᑕᐅᔫᑉ ᐊᐳᕆᐊᕐᓂᖓ ᑕᕝᕗᖓ Prince of Wates ᖄᖓᓃᑐᒧᑦ ᐊᐅᔪᐃᑦᑐᒧᑦ, 
ᐊᒻᒪᓗ ᐊᕕᒍᑎᓯᒪᓪᓗᓂ ᓂᒋᖅ ᕿᑭᖅᑕᒥ ᑕᐅᕙᙵᑦ ᐅᐊᖕᓇᒥᑦ.    
 
5.5.4 ᐅᒥᖕᒪᑦ ᓄᓈᓃᑦᑐᑦ. ᐅᒥᖕᒪᑦ ᓄᓈ ᕿᑭᖅᑕᖅ (42,319 km2) ᐊᕕᒃᓯᒪᔾᔪᑦ ᐊᐅᓱᐃᑦᑑᑉ ᕿᑭᖅᑖᓗᐊᓂᒃ ᑕᒪᑐᒪᖓᑦ 
Nansen ᐊᒻᒪᓗ Eureka Sound-ᒧᑦ. ᑖᓐᓇ ᕿᑭᖅᑕᖅ ᑭᙵᖃᐅᖅᑐᖅ ᐊᒻᒪᓗ ᐱᖃᓯᐅᑎᓯᒪᓪᓗᓂ Princess Margaret-
ᖑᓂᕋᖅᑕᐅᔪᖅ ᑕᐅᕙᓐᓇ, ᐃᒪᐃᓕᖓᔪᖅ ᑕᐅᕙᖓᑦ ᐅᐊᖕᓇᒥᑦ ᓂᒋᕐᒧᑦ ᕿᑎᐊᒍᑦ ᐊᕕᒃᓯᒪᓂᖃᐅᔭᖅᖢᓂ.    ᐊᖏᔫᑏᑦ 
ᐊᐅᔪᐃᑐᑦ ᖃᓪᓕᖅᓯᓯᒪᕗᑦ ᓄᓇᑲᓪᓛᓗᖕᒥᒃ ᐊᒻᒪᓗ ᐃᓚᓕᐅᑎᓯᒪᓪᓗᓂ ᓯᕐᒥᐊᓗᖕᓄᑦ ᑰᒐᓲᖅ ᐊᑭᓐᓇᕐᒧᑦ. ᑲᓇᖕᓇᖓ ᑯᐃᓐ 
ᐃᓕᓴᐱᐅᓂᐅᔫᑉ,ᐱᕈᖅᐸᓪᓕᐊᔪᖃᐅᓲᖅ ᓄᓇᕋᕐᓂᒃ ᐃᕕᐅᔮᖑᓲᓂᒃ ᖁᑦᑎᖕᓂᖅᓴᐅᔪᒥ ᓄᓇᒥ ᐊᑦᑎᖕᓂᖅᓴᒧᐊᖓᓪᓗᓂ 
ᓯᒡᔭᖅᐸᓯᐊᓄᑦ. ᐱᕈᖅᑐᑦ ᓄᓇᕋᑦ ᐊᔾᔨᒌᖏᑦᑑᑎᐅᓪᓗᑎᒃ ᐱᑕᖃᕐᔪᐊᖅᖢᓂᓗ, ᐃᓇᖏᖅᑕᐅᕙᓪᓕᐊᕙᒃᖢᑎᒃ ᐃᕕᖕᓂᑦ ᐊᒻᒪᓗ 
ᐅᖃᐅᔭᕐᓂᑦ ᐊᔾᔨᒌᖏᑦᑑᑎᓂᑦ.    
  
5.5.5 Ringnes Island-ᒦᑐᑦ. ᑖᒃᑯᓇᓂ ᕿᑭᖅᑕᓂ Ellef Ringnes, Amund Ringnes, Lougheed, King Christian, 
Cornwall, ᐊᒻᒪᓗ Meighen ᕿᑭᖅᑕᐃᑦ ᐅᒥᖕᒪᐃᑦ ᓄᓈᓃᑦᑐᑦ ᐊᑭᓐᓇᖓᓂ ᕿᑭᖅᑕᐅᑉ ᐊᒻᒪᓗ ᐅᐊᖕᓇᖓᓂ ᐊᐅᓱᐃᑦᑑᑉ 
ᕿᑭᖅᑖᓗᐊᑕ ᖃᓂᒋᔭᖓᓂ. Lougheed ᕿᑭᖅᑕᖅ (1,321 km2) ᐱᕈᖅᑐᖃᐅᖅᑐᖅ ᓇᓗᓇᐃᖅᑕᐅᓯᒪᔪᓂᒃ ᐃᒪᐃᑦᑑᔪᓂᒃ 
ᐅᖃᐅᔭᓖᑦ ᓄᓇᕋᐃᑦ ᐱᕈᖅᑐᖃᐅᕐᔪᐊᖅᖢᓐ ᑲᑎᖓᑦᑕᖅᑐᓂᒃ. Ellef Ringnes ᕿᑭᖅᑕᖅ (11,428 km2) ᓄᓇᕋᖃᐅᖅᑐᑦ 
ᐅᓄᓗᐊᕋᑎᒃ ᐊᔾᔨᒌᖏᑦᑑᑏᑦ.    

ᓯᕗᓪᓕᖅᐹᖅᓯᐅᑦ ᐊᐅᓚᑦᑎᓂᕐᒧᑦ ᐸᕐᓇᐅᑦ ᐅᑭᐅᖅᑕᖅᑐᒥ ᖁᑦᑎᒃᑐᒦᓐᓂᖅᓴᓄᑦ ᐅᒥᖕᒪᐃᑦ ᐱᓪᓗᒋᑦ ᕿᑭᖅᑖᓗᖕᒥ ᐊᕕᒃᓯᒪᓂᐅᔪᒥ   

Amund Ringnes ᕿᑭᖅᑕᖅ ( 5,299 km2) ᐊᑦᑎᒃᑐᒦᑦᑐᖅ ᑭᓯᐊᓂ ᐅᐊᖕᓇᖅᐸᓯᐊ ᑕᐃᒪᐃᓗᐊᕋᓂ. ᓄᓇᕋᖃᐅᖅᑐᖅ 
ᐅᖃᐅᔭᓕᖕᓂᒃ ᓂᒋᖅᐸᓯᐊ ᓇᐸᐸᓗᐊ ᐊᔾᔨᒌᙱᑦᑑᑎᐅᓂᖅᓴᓂᒃ ᓄᓇᕋᖃᐅᖅᖢᓂ ᐃᕕᖕᓂᒃ ᐊᒻᒪᓗ ᐅᖃᐅᔭᓕᖕᓂᒃ. ᓂᒋᐊᓂ    
Amund Ringnes-ᖑᔫᑉ Cornwall ᕿᑭᖅᑕᐅᓪᓗᓂ, ᒥᑭᑦᑐᖅ ᖃᑦᑎᖕᓂᖃᐅᖅᖢᓂ ᐳᖅᑐᓂᐅᔪᓂᒃ ᐊᒻᒪᑦᑕᐅᖅ ᓄᓇᕋᖃᐅᖅᑐᖅ 
ᐅᖃᐅᔭᓕᖕᓂᒃ.  Meighen ᕿᑭᖅᑕᖅ (ᐃᒪᓐᓇᐅᑎᒋᔪᒥᒃ 933 km2), ᐅᐊᖕᓇᖓᓂ ᑲᓇᖕᓇᖅᐸᓯᐊᓂ Amund Ringnes-
ᖑᓂᕋᖅᑕᐅᔪᖅ, ᐊᑦᑎᒃᑑᓪᓗᓂ ᓄᓇᕋᖃᐅᖅᖢᓂ ᐅᖃᐅᔭᓕᖕᓂᒃ ᐱᕈᖅᑐᓂᒃ ᐊᒻᒪᓗ ᕿᑎᖅᐸᓯᐊᓂ ᓯᕐᒥᖅᑕᖃᖅᖢᓂ 
ᐊᖏᕈᓘᔭᖅᑐᒥᒃ.  ᑭᖕ Christian ᕿᑭᖅᑕᖅ ᐊᕙᓃᑐᖅ ᓂᕿᕐᒥ ᐊᑭᓐᓇᖅᐸᓯᐊᓂ Ellef Ringnes-ᖑᔫᑉ, ᐊᖏᓂᖃᖅᖢᓂ 647 

ᑭᓛᒥᑐᒥᒃ 2-. 
 
5.5.6  ᑭᙵᐃᓚᕐᒦᑐᑦ. ᑭᖓᐃᓚᒦᑦᑐᑦ (33,274 km2) ᓄᓇᓗᒃᑑᔪᖅ ᑕᓯᑯᓘᔭᖃᐅᖅᖢᓂ. ᑖᓐᓇ ᕿᑭᖅᑕᖅ ᐊᑦᑎᖕᓂᖅᓴᒦᑐᖅ 
300 ᒥᑕᒥᑦ ᖁᑦᑎᖕᓂᓕᖕᒥᒃ, ᑭᖓᖃᐅᖅᖢᓂ ᑕᐅᕙᓂ ᑲᓇᖕᓇᖅᐸᓯᐊᑕ ᓯᒡᔭᖅᐸᓯᐊᓂ ᐊᒻᒪᓗ ᑕᑉᐸᐅᖓ ᐅᐊᖕᓇᒧᑦ. Russell 
ᕿᑭᖅᑕᖅ ᐊᒻᒪᓗ Prescott ᕿᑭᖅᑕᖅ ᒥᑭᑦᑑᔫᒃ ᕿᑭᖅᑖᒃ ᐅᐊᖕᓇᖓᓂ ᐊᒻᒪᓗ ᓂᒋᐊᓂ ᑭᙵᐃᓚᐅᑉ, ᐊᑐᓃᖓᓪᓗᓂ. 
ᑰᒐᓇᔫᑉ ᕿᑭᖅᑕᖓ (24,548 km2), ᐊᕗᑎᓯᒪᓪᓗᓂ ᑭᙵᐃᓚᒥᑦ ᑕᐅᕘᓇ Peel Sound-ᑯᑦ, ᐳᖅᑐᓂᖃᐅᖅᑐᖅ 
ᑭᖓᖃᐅᖅᖢᓂᓗ.   

 6.0 ᖃᓄᐃᓕᐅᕈᑎᒃᓴᓄᑦ ᐸᕐᓇᐅᑎᑦ    

 
ᖃᓄᐃᓕᐅᕈᑎᒃᓴᓄᑦ ᐸᕐᓇᐅᑎᑦ ᐱᒻᒪᕆᐅᖃᑕᐅᕗᑦ ᐊᐅᓚᑦᑎᔪᒪᓂᕐᒧᑦ ᐸᕐᓇᖕᓂᕐᒧᑦ ᐱᔾᔪᑎᒋᓪᓗᒍ ᓇᓗᓇᐃᔭᖅᓯᒪᖕᒪᑕ 
ᖃᓄᐃᓕᐅᕆᐊᖃᕐᓂᐅᔪᓂᒃ ᑲᒪᓂᐊᖅᑎᓪᓗᑕ ᐊᐅᓚᑦᑎᔪᓐᓇᕈᒪᓂᕐᒧᑦ ᐸᕐᓇᐅᑏᑦ ᑐᕌᒐᒃᓴᖏᓐᓂᒃ. ᖃᓄᐃᓕᐅᕈᑎᒃᓴᓄᑦ 
ᐸᕐᓇᐅᑎᑦ ᓇᓗᓇᐃᔭᐃᓯᒪᔪᑦ ᐊᑐᖅᑕᐅᓇᔭᖅᑐᓂᒃ ᐱᓕᕆᐊᒃᓴᓂᒃ ᐊᐅᓚᑕᐅᔪᑕᐅᓂᐊᖅᑐᓂᒃ ᑕᒪᒃᑯᐊ ᓄᓇᓖᑦ ᓈᒪᒃᑐᒃᑯᑦ 
ᐃᓱᒪᓕᐅᕈᓐᓇᖁᓪᓗᒋᑦ ᐃᒪᐃᑦᑎᐊᖁᔨᓂᕐᒧᑦ ᑕᐃᒃᑯᐊ ᐅᒥᖕᒪᒐᓴᐃᑦ ᐊᒻᒪᓗ ᐅᖓᓯᖕᓂᖏᑦ ᑲᒪᒋᔭᐅᓂᐊᕐᒪᑕ. 
ᓇᓗᓇᐃᔭᐃᑦᑎᐊᖅᓯᒪᔪᑦ ᖃᓄᐃᓗᕆᒃᓴᓄᑦ ᐸᕐᓇᐅᑏᑦ ᓇᓗᓇᐃᖅᑕᐅᓯᒪᕗᑦ ᐃᓚᓕᐅᔾᔭᐅᓯᒪᔪᓂ ᐱ-ᒥ.     

ᒪᒃᐱᖅᑐᒐᖅ 14- 21-ᐅᓪᓗᑎᒃ 
 

ᐃᓚᓕᐅᔾᔭᐅᓯᒪᔪᖅ ᐃ 

ᐊᑐᓕᖁᔭᐅᔪᑦ ᖃᔅᓯᕌᕈᓐᓇᕐᓂᕐᒧᑦ ᐊᐅᓚᑦᑎᔪᓐᓇᕈᒪᓂᕐᒧᑦ   
 

ᐊᑐᓕᖁᔭᐅᔪᑦ 

ᒫᓇᓕᓴᙳᖅᑎᓪᓗᒋᑦ ᖃᔅᓯᕌᕈᓐᓇᕐᓂᕐᒧᑦ ᐱᔭᕆᐊᖃᙱᑦᑐᑦ ᑐᙵᕕᖃᕐᓗᑎᒃ ᒫᓇᓕᓴᕐᓂᑦ ᖃᐅᔨᔭᐅᓯᒪᔪᓂᑦ   

ᐃᒪᐃᒃᑲᓗᐊᖅᑎᓪᓗᒋᑦ ᐅᒥᖕᒪᑦ ᑭᕙᓪᓕᕐᒥ ᕿᑎᕐᒥᐅᓂᓗ ᓇᓗᓇᕈᓐᓂᖅᓯᒪᓪᓗᑎᒃ ᐱᑕᖃᖅᐹᓪᓕᕐᓂᖏᓐᓂᒃ ᖃᖓᓂᐅᓚᐅᖅᑐᖅ 
ᐅᓄᖏᑉᐹᓕᖅᓯᒪᓚᐅᓯᒪᑎᓪᓗᒋᑦ, ᐃᓚᖏᑦ ᕿᑭᖅᑕᓂ ᐊᕕᒃᑐᖅᑕᐅᓯᒪᔪᓂ ᕿᑭᖅᑖᓗᖕᒥ ᐊᕕᒃᓯᒪᓂᐅᔪᒥ ᖃᐅᔨᓯᒪᖕᒪᑕ 
ᐅᓄᖏᓗᐊᖅᑑᓂᖏᓐᓂᒃ ᓇᐃᓴᐅᑎᑎᒍᑦ ᐊᒻᒪᓗ ᐅᔾᔨᖅᓱᖅᑕᐅᑦᑎᐊᕆᐊᖃᕐᓇᕐᒪᑦ ᑕᒪᓐᓇ ᐱᔾᔪᑎᒋᓪᓗᒍ ᖃᔅᓯᕌᕈᓐᓇᕐᓂᕐᒧᑦ.  
ᐱᔭᕆᐊᖃᙱᓐᓂᐅᔪᑦ ᐊᑐᓕᖁᔨᔾᔪᑕᐅᔭᕆᐊᖃᖅᑐᑦ ᐃᒪᐃᓐᓂᐊᕐᓗᑎᒃ ᓈᒪᓛᖑᓇᓱᒋᔭᐅᔪᒃᑯᑦ ᑲᒪᒋᔭᐅᓗᑎᒃ 
ᐊᑐᓗᐊᖅᑕᐃᓕᒪᓃᑦ ᐃᓱᒫᓘᑕᐅᔪᑦ ᐱᓪᓗᒋᑦ. ᓇᓕᒧᒃᓲᑎᓗᑎᒃ ᓄᓇᕘᒥ ᐆᒪᔪᓕᕆᓂᕐᒧᑦ ᐊᐅᓚᑦᑎᔨᐅᑎᑕᐅᓚᐅᖅᑐᑎᑐᑦ 
ᐱᔾᔪᓯᖅᑐᑦ, ᖃᔅᓯᕌᖁᔨᙱᓐᓂᕐᒧᑦ ᐊᑐᓕᖁᔨᓂᐅᓇᔭᖅᑐᑦ ᐱᓂᖃᕆᐊᖃᕋᔭᕐᒪᑕ ᖃᐅᔨᓇᓱᐊᕐᓂᖅᑎᒍᑦ ᑕᐃᒃᑯᐊᓗ 
ᐊᒃᑐᖅᑕᐅᓇᔭᖅᑐᑦ ᖃᔅᓯᕌᖅᑎᑦᑎᔨᐅᖃᑦᑕᖅᑐᑦ ᐊᕕᒃᑐᖅᓯᒪᐅᖅᑐᑦ ᐃᓚᒋᔭᐅᓗᑎᒃ. ᖃᐅᔨᒪᓕᕋᓗᐊᖅᑎᓪᓗᒋᑦ ᒫᓐᓇᐅᔪᖅ 
ᖃᓄᐃᓕᖓᓂᐅᓕᖅᑐᓂᒃ ᐃᓚᖏᓐᓂᒃ ᕿᑭᖅᑖᓗᖕᒥ ᐅᒥᖕᒪᒐᓴᕐᓂᒃ, ᐱᕕᖃᑐᐃᓐᓇᕆᐊᖃᖅᑐᑦ 
ᖃᔅᓯᕌᕆᐊᖃᙱᑎᑦᑎᖏᑦᑐᓐᓇᕐᓂᕐᒥᒃ ᒫᓐᓇᐅᔪᖅ ᐊᖅᑭᒃᑕᐅᓯᒪᔪᖅ ᐃᓚᖏᓐᓂ.    

ᐱᑕᖃᕆᐊᖃᕋᔭᕐᒪᑦ ᐊᑐᖅᑕᐅᔭᕆᐊᖃᕋᔭᖅᑐᑦ ᑕᕝᕙᓂ ᐅᓄᕐᓂᐅᔪᓂ ᐅᒥᖕᒪᐅᖃᑎᒌᑦ ᐱᓪᓗᐊᑕᖅᓗᒋᑦ 
ᐊᐅᓚᑦᑎᔪᓐᓇᕆᐊᖃᕐᓂᕐᒧᑦ ᐸᕐᓇᐅᑎᓂᒃ ᓴᖅᑭᑦᑎᔪᖃᕐᓗᓂ ᓯᕗᓂᒃᓴᒥ ᐃᒪᐃᖁᓪᓗᒋᑦ ᐱᕕᖃᕐᓗᑎᒃ ᐱᐅᓂᖅᓴᐅᔪᑎᒍᑦ 
ᐊᐅᓚᑦᑎᔪᓐᓇᑦᑎᐊᕆᐊᖃᕐᓂᕐᒧᑦ ᐱᔾᔪᑎᒋᓪᓗᒋᑦ ᐅᓄᕐᓂᐅᔪᓂ ᖃᓄᐃᓕᕙᓪᓕᐊᓂᐅᕙᒃᑐᑦ, ᓲᕐᓗ ᑕᐃᒃᑯᑎᑐᓇᖅ 
ᓇᐅᑦᑎᖅᓱᐊᖑᓚᐅᖅᑐᑎᑐᑦ ᑕᒪᒃᑯᑎᒎᓇᖅ ᓄᓇᓕᖕᓂ ᓇᐅᑦᑎᖅᓱᕐᓂᐅᕙᒃᑐᑎᑐᑦ ᐅᕝᕙᓘᓐᓃᑦ ᖃᐅᔨᓴᕐᓂᒃᑲᓐᓂᖅᑎᒍᑦ 
ᐱᓕᕆᐊᑎᒍᑦ ᐱᔭᕆᐊᖃᖅᑎᑕᐅᔪᑎᒍᑦ. ᐱᓗᐊᙳᐊᖅᖢᒍ, ᐊᑐᓕᖁᔭᐅᕗᖅ ᑖᒃᑯᐊ ᐊᖑᓇᓱᒃᑐᓕᕆᔨᐅᔪᑦ ᐊᐅᓚᑦᑎᓗᑎᒃ 
ᓄᓇᓕᖕᓂ ᖃᔅᓯᕌᕈᓐᓇᕐᓂᐅᔪᓂᒃ ᐊᖏᖃᑎᒌᒍᑕᐅᓯᒪᓗᑎᒃ ᖁᑦᑎᖕᓂᖅᓴᒦᖁᔨᓃᖅ ᐊᒻᒪᓗ ᐅᓄᙱᓐᓂᖅᓴᓂᒃ ᐱᖁᔨᓂᕐᒧᑦ, 
ᑕᐃᒪᓐᓇ ᐱᐅᓂᖅᓴᒃᑯᑦ ᐊᐅᓚᑦᑎᓂᖃᕈᓐᓇᕐᓂᐊᕐᒪᑕ ᓄᓇᓕᖕᓂ ᑖᑯᑎᒎᓇᖅ ᐊᖑᓇᓱᒃᑐᓕᕆᔨᐅᔪᑎᒍᑦ.     

ᓴᖅᑭᑦᑎᓗᑎᒃ ᖃᔅᓯᕌᕐᓂᕐᒧᑦ ᓇᓗᓇᐃᕐᕕᐅᖃᑦᑕᕋᔭᖅᑐᒥᒃ/ᓇᐅᑦᑎᖅᓱᕐᓂᐅᖃᑦᑕᕋᔭᖅᑐᓄᑦ ᐱᓕᕆᐊᓂᒃ   

ᖃᔅᓯᕌᕈᓐᓇᕐᓂᕐᒧᑦ ᓇᓗᓇᐃᕐᕕᐅᖃᑦᑕᕋᔭᖅᑐᒥᒃ ᐊᒻᒪᓗ ᓇᐅᑦᑎᖅᓱᕐᓃᐅᖃᑦᑕᕋᔭᖅᑐᓄᑦ ᓄᓇᓕᖕᓂ ᐱᕐᔪᐊᒻᒪᕆᐊᓘᓂᐊᖅᐳᖅ 
ᐃᒪᐃᑦᑎᐊᖁᔨᓂᕐᒧᑦ ᑕᒪᒃᑯᐊ ᖃᔅᓯᕌᕈᓇᕐᓂᐅᑎᑕᐅᔪᑦ ᐋᕿᒃᑕᐅᓇᓱᖃᑦᑕᕐᒪᑕ ᓈᒻᒪᓛᑎᒍᑦ ᐅᓄᕐᓂᐅᔪᓃᑦᑐᑦ 
ᐅᒥᖕᒪᐅᖃᑎᒌᓂᑦ ᐱᕙᓪᓕᐊᓂᕆᔭᖏᑦᑎᒍᑦ ᖃᔪᓯᔾᔪᑕᐅᖃᑦᑕᕐᒪᑕ.  ᐊᑐᓕᖁᔭᐅᒻᒪᕆᒃᑲᓗᐊᖅᐳᑦ ᑕᒪᒃᑯᐊ ᖃᔅᓯᕌᕈᓐᓇᕐᓂᕐᒧᑦ 
ᓇᓗᓇᐃᕐᕕᐅᖃᑦᑕᕋᔭᖅᑐᑦ ᐊᒻᒪᓗ ᖃᐅᔨᓴᖅᑕᐅᓂᐊᖅᑐᑦ ᑲᑎᑕᖏᓐᓄᑦ ᐱᓕᕆᐊᒥᒃ ᐋᖅᑭᒃᓯᓗᑎᒃ ᐃᒪᐃᑦᑎᐊᖁᓪᓗᒋᑦ 
ᓱᓕᔪᓂᒃ ᓇᓛᒎᑦᑎᐊᖅᑐᑎᒍᑦ ᐊᒻᒪᓗ ᒫᓐᓇᓕᓴᕐᓂᒃ ᖃᐅᔨᒪᔭᐅᔪᓂᒃ ᐱᑕᖃᕐᓂᐊᕐᒪᑦ ᖃᐅᔨᒪᔾᔪᑕᐅᓂᐊᖅᑐᓂᒃ 
ᐊᐅᓚᑦᑎᔪᓐᓇᕈᒪᓂᕐᒧᑦ ᐃᓱᒪᓕᐅᕈᑎᒃᓴᖏᓐᓄᑦ.    

ᐊᑐᓕᖁᔭᐅᕗᖅ ᓄᓇᓕᖕᓂ ᐊᖑᓇᓱᒃᑐᓕᕆᔨᐅᔪᑦ ᓴᖅᑭᑦᑎᓗᑎᒃ ᒪᓕᒐᕋᓛᖑᓇᔭᖅᑐᓂᒃ ᐃᒪᐃᖁᔨᓂᕐᒧᑦ ᖃᔅᓯᕌᕈᓐᓇᕐᓂᕐᒧᑦ 
ᓇᓗᓇᐃᖃᑦᑕᕋᔭᕐᓂᕐᒧᑦ ᐊᒻᒪᓗ ᖃᐅᔨᓴᒐᒃᓴᑦ ᑲᑎᑕᐅᔪᑦ ᐅᒥᖕᒪᖕᓄᑦ. ᐊᑐᓂ ᐊᖑᔭᐅᔪᑦ ᓇᓗᓇᐃᕈᑕᐅᖃᑦᑕᕐᓗᑎᒃ 
ᑕᒪᒃᑯᑎᒎᓇᖅ ᑐᓐᓂᖅᑯᑕᐅᕙᒃᑐᑎᒍᑦ ᐊᖑᔫᑉ ᓇᓗᓇᐃᕈᓯᖏᑦᑎᒍᑦ ᐊᒻᒪᓗ ᐊᑐᖅᐸᖕᓂᖏᑦᑎᒍᑦ ᓂᕕᖓᑖᓂᒃ. ᖃᐅᔨᔭᐅᔪᑦ 
ᑲᑎᑕᐅᔪᑦ ᐅᓂᒃᑳᖏᓐᓂ ᐃᓚᖃᕆᐊᓖᑦ ᐅᓪᓗᕐᒥᒃ ᐊᒻᒪᓗ ᓇᓃᓐᓂᕕᓂᐊᓂᒃ (ᑐᑭᒨᖓᓂᒃᑯᑦ ᓴᓐᓂᒨᖓᓂᒃᑯᓪᓗ ᓄᓇᙳᐊᒃᑯᑦ) 
ᖃᔅᓯᕌᕐᓂᐅᔪᓂᒃ, ᐊᖑᓇᓱᒃᑎᐅᓪᓗ ᐊᑎᐊ, ᓂᕕᖓᑖᑉ ᓇᐃᓴᐅᑖ, ᓂᕐᔪᑎᐅᑉ ᑭᓲᓂᖓ ᐊᒻᒪᓗ ᐅᑭᐅᖓ, ᐊᒻᒪᓗ ᐅᓄᕐᓂᖏᑦ 
ᓂᕐᔪᑎᑦ ᐊᖑᕝᕕᐅᔪᑦ. ᐊᖑᔪᑦᑕᐅᖅ ᐱᔭᕆᐊᖃᖅᑎᑕᐅᓗᑎᒃ ᑲᑎᑦᑎᓂᕐᒥᒃ ᐊᒻᒪᓗ ᑐᓂᓯᓗᑎᒃ ᖃᐅᔨᓴᒐᒃᓴᒥᒃ ᐅᕕᓂᐊᓂᑦ 
ᒥᖅᑯᖃᕐᓗᓂ ᐊᑕᔪᒥᒃ (ᓇᓕᒧᒃᓲᑎᓗᓂ ᑯᓪᓗᒃᑐᑦ ᑕᑭᑎᒋᔪᒥᒃ ᑭᑉᐹᕆᒡᓗᓂ) ᑕᕝᕙᙵᑦ ᐊᖑᔭᐅᔪᒥᑦ ᐅᒥᖕᒪᖕᒥᑦ. ᖃᐅᔨᓴᒐᒃᓴᒥᒃ 
ᐲᖅᓯᓂᖅ ᖃᐅᔨᔾᔪᑕᐅᒃᑲᓐᓂᕐᓂᐊᕐᒪᑦ ᑐᑭᓯᔾᔪᑕᐅᓗᓂ ᐅᒥᖕᒪᐃᑦ ᐅᓄᕐᓂᕆᔭᖏᓐᓃ ᑕᒪᒃᑯᑎᒎᓇᖅ ᑎᒥᖏᑦᑕ 

ᓯᕗᓪᓕᖅᐹᖅᓯᐅᑦ ᐊᐅᓚᑦᑎᓂᕐᒧᑦ ᐸᕐᓇᐅᑦ ᐅᑭᐅᖅᑕᖅᑐᒥ ᖁᑦᑎᒃᑐᒦᓐᓂᖅᓴᓄᑦ ᐅᒥᖕᒪᐃᑦ ᐱᓪᓗᒋᑦ ᕿᑭᖅᑖᓗᖕᒥ ᐊᕕᒃᓯᒪᓂᐅᔪᒥ   

ᓇᓗᓇᐃᒃᑯᑕᖏᑦᑎᒍᑦ ᓇᑭᙶᕐᒪᖔᑕ ᖃᐅᔨᓴᖅᓯᓂᒃᑯᑦ ᐊᒻᒪᓗᑦᑕᐅᖅ ᓇᐅᑦᑎᖅᓱᕐᓗᒋᑦ ᑭᓲᓂᖏᑦ ᐊᕐᓇᑦ/ᐊᖑᑎᑦ ᐊᖑᔭᐅᔪᑦ 
ᓇᓗᓇᐃᒃᑯᑕᐅᓂᐊᕐᒥᖕᒪᑕ ᖃᐅᔨᔾᔪᑕᐅᓗᑎᒃ ᐅᓄᕈᓐᓃᖅᐸᓪᓕᐊᓂᖏᓐᓄᑦ ᐊᒻᒪᓗ/ᐅᕝᕙᓘᓐᓃᑦ ᐅᓄᖅᓯᕙᓪᓕᐊᓂᖏᓐᓄᑦ 
ᐅᓄᕐᓂᐅᔪᓂᑦ ᐱᕈᖅᐸᓪᓕᐊᓂᐅᔪᑎᒍᑦ. ᐊᓯᖏᑦᑕᐅᖅ ᖃᐅᔨᓴᕐᓃᑦ ᐃᓱᒪᒋᔭᐅᔭᕆᐊᖃᕆᕗᑦ ᐅᔾᔨᖅᓱᖅᑕᐅᓗᑎᒃ 
ᐋᓐᓂᐊᖃᙱᒃᑲᓗᐊᕐᒪᖔᑕ ᐊᒻᒪᓗ ᖃᓄᐃᖏᒃᑲᓗᐊᕐᒪᖔᖏᑦᑕ.     

ᓴᖅᑭᑦᑎᓗᑎᒃ ᓄᑖᓂᒃ ᐊᐅᓚᑦᑎᕕᒋᔭᐅᓇᔭᖅᑐᓂᒃ ᐱᓕᕆᕝᕕᖕᓂᒃ 

ᐊᑐᓕᖁᔭᐅᓪᓗᐊᑕᕋᔭᖅᑐᖅ ᐊᐅᓚᑦᑎᓂᐅᓇᔭᖅᑐᒥ ᐸᕐᓇᐅᑎᒥ ᓴᖅᑭᑦᑎᓗᑎᒃ ᐊᐅᓚᑦᑎᕝᕕᒋᔭᐅᓇᔭᖅᑐᓂᒃ ᐱᓕᕆᕝᕕᖕᓂᒃ 
(ᑕᑯᓗᒍ ᑎᑎᕋᐅᔭᖅᓯᒪᔪᑦ 1) ᑐᙵᕕᓖᑦ ᐱᑕᓕᖕᓂ ᐊᕐᕕᓂᓕᖕᓂ ᕿᑭᖅᑕᓂ ᐊᕕᒃᑐᖅᑕᐅᓯᒪᓪᓗᑎᒃ ᑐᓐᓂᖅᑯᑕᐅᓯᒪᔪᑦ 
ᑕᐃᑯᖓ ᐊᕙᑎᓕᕆᔨᒃᑯᑦ ᐅᓂᒃᑳᖏᓐᓂ ᒫᓐᓇᓕᓴᐅᓛᑦ ᖃᓄᐃᓕᕙᓪᓕᐊᓂᐅᔪᑦ ᐊᒻᒪᓗ ᖃᓄᖅ ᐅᓄᖅᑎᒋᓂᖏᑦ 
ᖁᑦᑎᒃᑐᒦᓐᓂᖅᓴᑦ ᑐᒃᑐᖏᑦ ᐊᒻᒪᓗ ᐅᒥᖕᒪᑦ ᑕᑉᐸᓂ ᑲᓇᑕᐅᑉ ᖁᑦᑎᖕᓂᖓᓂ, ᓄᓇᕘᒥ. ᑕᒪᓐᓇ ᐃᑲᔫᑎᓂᐊᕐᒪᑦ ᓯᕗᓂᒃᓴᒥ 
ᑕᒻᒪᖅᑕᖅᓯᒪᙱᑦᑐᓂᒃ ᓄᐊᑦᑎᓯᒪᓂᐊᕋᑦᑕ ᑎᑎᖅᑲᑎᒍᑦ ᐊᔾᔨᒌᙱᓐᓂᐅᔪᓂᒃ ᐊᒻᒪᓗ ᐊᐅᓚᑦᑎᔪᓐᓇᕐᓂᕐᒧᑦ 
ᐃᓱᒪᓕᐅᕈᑎᒃᓴᓄᑦ.    
 
ᓴᖅᑭᑦᑎᓗᑎᒃ ᓄᓇᓕᖕᓂ ᑐᙵᕕᓕᖕᒥᒃ ᓄᓇᒃᑯᑦ ᖃᐅᔨᓴᕐᓂᕐᒥᒃ ᐱᓕᕆᐊᒥᒃ   
 
ᐱᓕᕆᖃᑎᖃᕐᓗᑎᒃ ᓄᓇᖃᖃᑕᐅᔪᓂᒃ ᑲᔪᓯᔪᒃᑯᑦ ᓄᓇᓕᖕᓂ ᑐᙵᕕᓕᖕᒥᒃ ᓄᓇᒃᑯᑦ ᖃᐅᔨᓴᕐᓂᕐᒥᒃ ᐱᓕᕆᐊᒥᒃ 
ᓴᖅᑭᑦᑎᓗᑎᒃ ᓈᒻᒪᒃᑐᓂᒃ ᑮᓇᐅᔭᓕᕆᔾᔪᑎᒃᓴᓂᒃ ᐊᒻᒪᓗ ᐱᓕᕆᔾᔪᑎᒃᓴᓄᑦ ᐃᑲᔪᖅᑐᐃᓂᕐᒥᒃ. ᐱᔾᔪᑎᒋᓪᓗᒍ 
ᑐᑭᒨᖓᓂᒃᑰᕆᐊᓖᑦ ᓴᓂᒨᖓᓂᒃᑰᕆᐊᓖᓪᓗ ᓄᓇᖑᐊᑎᒍᑦ, ᓄᓇᒃᑯᑦ ᖃᐅᔨᓴᕐᓃᑦ ᐱᔭᕆᐊᖃᖅᑰᔨᕗᑦ ᑲᒪᒋᔭᐅᒃᑲᓐᓂᕐᓂᒃᑯᑦ 
ᐱᒃᑲᓂᖅᐸᒡᓗᑎᒃ ᐃᒪᐃᑦᑐᓐᓇᖁᓪᓗᒋᑦ ᐃᓂᐅᔪᑦ ᓇᐅᑦᑎᖅᓱᐊᕆᔭᐅᖏᓐᓇᕈᓐᓇᕐᓂᐊᕐᒪᑕ ᐊᕐᕌᒍᑦ ᒪᕐᕉᒃ ᐱᖓᓱᓪᓘᓐᓃᑦ 
ᐃᓚᐅᓂ ᐱᓂᖃᖅᐸᒡᓗᑎᒃ, ᑭᓯᐊᓂ ᓇᐅᑦᑎᖅᓱᕐᓃᑦ ᖃᐅᔨᔾᔪᑕᐅᒃᐸᑕ ᐅᓄᕈᓃᖅᐸᓪᓕᐊᓂᐅᔪᓂᒃ 
ᐊᒃᓱᕉᑎᖃᕐᓂᖅᓴᐅᔪᓐᓇᕐᓂᐊᕐᒪᑕ ᐅᓄᕈᓐᓃᖅᐸᓪᓕᐊᓗᐊᓕᕐᓂᖅᐸᑕ.ᓄᓇᒃᑯᑦ ᑐᙵᕕᓖᑦ ᖃᐅᔨᓴᕐᓃᑦ ᐱᓂᖃᖃᑦᑕᕋᔭᖅᑐᑦ 
ᓄᓇᓕᖕᓂ ᐃᓂᐅᔪᓂ ᐊᖑᕝᕕᐅᖃᑦᑕᖅᒃᑐᓂᑦ. ᐊᕐᕌᒍᑕᒫᖅᓯᐅᑎᑦ ᖃᐅᔨᓴᕐᓃᑦ ᐱᐊᓂᒃᑳᖓᑕ ᑲᑎᒪᖃᑦᑕᓪᓗᐊᖅᑐᑦ ᐊᕐᕌᒍᑕᒫᑦ 
ᑲᑎᒪᓂᐅᕙᒃᑐᒥᒃ ᓄᓇᖃᖃᑕᐅᔪᓪᓗ ᕿᒥᕐᕈᖃᑦᑕᕋᔭᕐᒪᑕ ᖃᓄᐃᓐᓂᐅᔪᕕᓂᕐᓂᒃ ᐊᒻᒪᓗ ᐊᑐᓕᖁᔭᐅᔪᑦ ᐊᐅᓚᑦᑎᔪᓐᓇᕐᓂᕐᒧᑦ 
ᐊᓯᔾᔨᐊᕆᐊᓖᑦ ᐱᔭᕆᐊᖃᖅᑎᑕᐅᖅᐸᑕ ᑲᒪᒋᔭᐅᖃᑦᑕᕋᔭᕐᒪᑕ.     
 
ᓇᐅᑦᑎᖅᓱᕐᓗᒋᑦ ᐊᓯᔾᔨᖅᑕᐅᔪᑦ ᓄᓇᓕᖕᓂ ᓇᐅᑦᑎᖅᓱᕐᓂᕐᒧᑦ ᐱᓕᕆᐊᖑᔪᑦ (ᓇᐅᑦᑎᖅᓱᖅᑕᐅᔪᑦ ᑐᖁᕙᓪᓕᐊᓂᐅᔪᑦ, 
ᐱᕐᓕᕐᓂᐅᔪᒥᑦ, ᐅᓄᕐᓂᐅᔪᓂᑦ ᐅᓄᖅᓯᕚᓕᕐᓂᐅᔪᑦ ᐅᕝᕙᓘᓐᓃᑦ ᐱᑕᖃᕈᓐᓃᖅᐹᓕᖅᓯᒪᔪᑦ) ᓴᖅᑭᔾᔪᑕᐅᔪᓐᓇᖅᑐᑦ:  

1) ᖃᖓᑕᓲᒃᑯᑦ ᖃᐅᔨᓴᕐᓂᐅᔪᓐᓇᖅᑐᑦ ᐃᓱᒪᒡᖃᕈᑎᒃ ᐅᓄᕈᓐᓃᖅᐸᓪᓕᐊᓇᓱᒋᓐᓈᓗᑎᒃ ᐊᑲᐅᒃᐸᑦ ᑕᐃᒪᓐᓇ,    
2) ᖃᓄᐃᓕᐅᖅᑕᕐᓂᖅᓴᐅᑎᑕᐅᓕᕐᓗᑎᒃ ᐊᒻᒪᓗ ᓄᓇᓕᐅᑉ ᓄᓇᒐᑕ ᖃᐅᔨᓴᖅᑕᐅᓂᖏᑦ ᐱᕚᓕᖅᑎᓐᓂᖅᓴᐅᓗᒋᑦ 

ᐃᓱᒪᒋᔭᖃᕈᑎᒃ ᐅᓄᕈᓐᓂᖅᐸᓪᓕᐊᓇᓱᒋᓐᓈᓗᑎᒃ ᑭᓯᐊᓂ ᓇᓗᓇᐃᒐᒃᓴᐅᓗᓂ ᑕᐃᒪᓐᓇ ᐊᑲᐅᒋᔭᐅᒃᐸᑦ,    

3) ᓄᓇᓕᖕᓂ ᑐᙵᕕᓖᑦ ᐊᓯᔾᔩᒃᐸᑕ ᖃᔅᓯᕌᕈᓐᓇᕐᓂᐅᔪᓂᒃ ᓇᓗᓇᐃᖅᑕᐅᕌᓂᒃᓯᒪᔪᓄᑦ ᖃᔅᓯᕌᕈᓐᓇᕐᓂᕐᓄᑦ 
ᐅᓄᕐᓂᖅᓴᓂᒃ ᐊᒻᒪᓗ ᐅᓄᖏᓐᓂᖅᓴᐅᔭᕆᐊᖃᖅᑐᓄᑦ.    

  

ᑐᕌᖓᓪᓗᐊᑕᖅᑐᑦ ᕿᑭᖅᑕᒦᑐᓄᑦ ᐊᕕᒃᑐᖅᑕᐅᓯᒪᔪᓄᑦ ᐊᑐᓕᖁᔭᐅᔪᑦ   

ᑐᒃᑐᓯᐅᕐᕕᖕᒦᑦᑐᑦ (MX-01) 

ᑖᒃᑯᐊ ᐅᓄᕐᓂᐅᔪᓂ ᐅᒥᖕᒪᐅᖃᑎᒌᖑᔪᑦ ᑕᑯᒃᓴᐅᑎᑦᑎᖕᒪᑕ ᐊᖏᔪᐊᓗᒃᑯᑦ ᖃᓄᐃᓕᕙᓪᓕᐊᓂᐅᔪᒥᒃ ᖃᖓᙳᖅᐸᓪᓕᐊᓪᓗᓂ 
ᑖᑯᑎᒎᓇᖅᓖ ᖃᖓᓂᓴᖅᑎᒍᑦ ᖃᐅᔨᓴᕐᓂᕕᓂᖅᑎᒍᑦ. ᖃᖓᑦᑎᐊᓕᓴᑦ ᒥᒃᓴᐅᑦᑎᓯᒪᔪᑦ 1993-ᒥ ᐊᒻᒪᓗ 1995-ᒥ ᐅᓄᕐᓂᐅᔪᓂ 
ᐅᒥᖕᒪᐅᖃᑎᒌᑦ 1000 ᖃᓂᒋᔮᓃᓚᐅᖅᓯᒪᔪᑦ ᓂᕐᔪᑏᑦ; ᑭᓯᐊᓂ 1974-ᒥ ᓇᓗᓇᕈᓐᓃᓚᐅᖅᓯᒪᔪᑦ ᐅᓄᕈᓐᓃᖅᑐᕕᓂᐅᓪᓗᑎᒃ 
164-ᖑᓕᖅᖢᑎᒃ. 2001-ᒥ ᐊᒻᒪ 2002-ᒥ ᖃᐅᔨᓴᕐᓂᕕᓃᑦ ᑕᑯᒃᓴᐅᑎᑦᑎᓚᐅᕐᒪᑕ ᖃᔅᓯᓪᓚᑦᑖᖑᓂᖏᓐᓂᒃ ᓇᐃᓴᖅᑕᐅᒐᒥᒃ 

ᓯᕗᓪᓕᖅᐹᖅᓯᐅᑦ ᐊᐅᓚᑦᑎᓂᕐᒧᑦ ᐸᕐᓇᐅᑦ ᐅᑭᐅᖅᑕᖅᑐᒥ ᖁᑦᑎᒃᑐᒦᓐᓂᖅᓴᓄᑦ ᐅᒥᖕᒪᐃᑦ ᐱᓪᓗᒋᑦ ᕿᑭᖅᑖᓗᖕᒥ ᐊᕕᒃᓯᒪᓂᐅᔪᒥ   

100-ᖑᓚᐅᖅᓯᒪᖕᒪᑕ ᒥᒃᓴᐅᑕᐅᓯᒪᓂᖅᑕᖃᕋᓂ ᓴᖅᑭᑦᑐᒥᒃ. ᓄᓇᓕᖕᒥᐅᑦ ᖃᐅᔨᒪᔭᖏᑦᑎᒍᑦ ᓇᓗᓇᐃᖅᑕᐅᓯᒪᓪᓗᓂ ᑕᐃᒃᑯᐊ 
ᑲᑎᙵᔪᑦ ᐅᓄᖅᓯᕚᓕᕐᓂᕋᖅᑕᐅᒐᓗᐊᕐᓂᖏᓐᓂᒃ ᑕᐃᒪᙵᓂᑦ 2001-ᒥ ᖃᐅᔨᓴᓚᐅᖅᓯᒪᑎᓪᓗᒋᑦ.      ᑭᓯᐊᓂ ᑕᐃᒃᑯᐊ 
ᖃᖓᓕᓴᐃᑦ ᖃᓄᐃᓕᕙᓪᓕᐊᓃᐅᔪᑦ ᐱᑕᖃᕈᓐᓃᖅᐸᓪᓕᐊᓂᐅᔪᓄᑦ ᐃᓱᒫᓘᑕᐅᖕᒪᑕ ᑕᐃᒪᐃᓂᖓᓄᑦ ᐊᑐᓕᖁᔨᕗᑦ 
ᖃᔅᓯᕌᕈᓐᓇᕐᓃᑦ ᒥᒃᖠᒋᐊᖅᑕᐅᖁᓪᓗᒋᑦ ᒫᓇᓕᓴᕐᓂᑦ ᖃᔅᓯᕌᕈᓐᓇᕐᓂᐅᔪᓂᑦ 40-ᒥᑦ 30-ᒨᖓᓕᕐᓗᑎᒃ.   ᑕᒪᓐᓇ ᒫᓇᓕᓴᐃᑦ 
ᓇᓗᓇᐃᖅᑕᐅᓯᒪᔪᑦ ᐊᕐᕌᒍᒧᑦ ᖃᔅᓯᕌᕈᓐᓇᕐᓂᐅᔪᓄᑦ ᐃᒪᓐᓇ ᐃᒪᐃᓕᖓᓪᓪᓗᓂ 14 ᐳᓴᐃᓐᓇᐅᓪᓗᑎᒃ ᐱᔭᐅᔪᓐᓇᖅᑐᑦ 
ᓂᕕᖓᑖᑦ ᐊᕐᕌᒍᑦ ᐊᕙᑏᑦ ᐃᓗᐊᓂ.     

ᐊᐅᓱᐃᑦᑑᑉ ᕿᑭᖅᑖᓗᐊᓃᑐᑦ  (MX-02) 

ᐃᓱᒪᒋᔭᐅᒐᓗᐊᖅᑎᓪᓗᒋᑦ ᒫᓇ ᖃᓄᐃᓕᖓᓂᐅᔪᑦ ᐅᓄᕐᓂᐅᔪᓂ ᐅᒥᖕᒪᐅᖃᑎᒌᑦ, ᐊᒻᒪᓗ ᒫᓐᓇᓕᓴᑦ/ᖃᖓᓕᓴᓪᓗ 
ᖃᔅᓯᕌᕈᓐᓇᕐᓂᐅᔪᓄᑦ ᖃᓄᐃᓕᖓᓂᐅᔪᑦ, ᑲᑎᓪᓗᒋᑦ ᖃᔅᓯᕌᕈᓐᓇᕐᓂᐅᓇᔭᖅᑐᑦ ᐱᔭᕆᐊᖃᙱᑦᑐᑦ.     

ᐅᒥᖕᒪᑦ ᓄᓈᓃᑦᑐᑦ (MX-03) 

ᐃᓱᒪᒋᔭᐅᒐᓗᐊᖅᑎᓪᓗᒋᑦ ᒫᓇ ᖃᓄᐃᓕᖓᓂᐅᔪᑦ ᐅᓄᕐᓂᐅᔪᓂ ᐅᒥᖕᒪᐅᖃᑎᒌᑦ, ᐊᒻᒪᓗ ᒫᓐᓇᓕᓴᑦ/ᖃᖓᓕᓴᓪᓗ 
ᖃᔅᓯᕌᕈᓐᓇᕐᓂᐅᔪᓄᑦ ᖃᓄᐃᓕᖓᓂᐅᔪᑦ, ᑲᑎᓪᓗᒋᑦ ᖃᔅᓯᕌᕈᓐᓇᕐᓂᐅᓇᔭᖅᑐᑦ ᐱᔭᕆᐊᖃᙱᑦᑐᑦ 

Ringnes ᕿᑭᖅᑕᒦᑐᑦ (MX-04) 

ᐃᒪᐃᒃᑲᓗᐊᖅᑎᓪᓗᒋᑦ ᐅᓄᕐᓂᐅᔪᓂ ᑕᑯᒃᓴᐅᒐᓗᐊᖅᑎᓪᓗᒍ ᐅᓄᓗᐊᖏᓐᓂᖏᓐᓂᒃ, ᐊᖑᓇᓱᒃᑐᖃᖃᑦᑕᖏᒻᒪᑦ ᑕᕝᕙᓂ 
ᑕᐃᒪᐃᓂᖓᓄᑦ ᖃᔅᓯᕌᒐᒃᓴᖅᑕᖃᖏᓚᖅ. ᐊᖑᔪᖃᖃᑦᑕᓕᖅᐸᑦ ᐅᖃᐅᓯᐅᕙᒡᓗᑎᒃ ᑕᐃᑲᖔᕐᓂᖏᓐᓂᒃ, 
ᐃᓱᒪᒃᓴᖅᓯᐅᖅᑐᖃᕆᐊᖃᓕᕋᔭᖅᐳᖅ ᖃᔅᓯᕌᕐᕕᐅᔪᓐᓇᕋᔭᕐᓂᖓᓄᑦ.    

 ᑕᓪᓗᕈᒻᒦᑦᑐᑦ (MX-05) 

ᑖᒃᑯᐊ ᐅᓄᕐᓂᐅᔪᓂ ᐅᒥᖕᒪᐅᖃᑎᒌᑦ ᑕᑯᒃᓴᐅᕗᑦ ᐅᓄᖅᓯᕚᓪᓕᖅᓯᒪᓂᖏᓐᓂᒃ ᐅᓄᕐᓂᖏᑦ ᒫᓇ ᖃᔅᓯᕌᕈᓐᓇᕐᓂᕐᒧᑦ ᐱᔪᓂ. 
ᐊᑐᓕᖁᔭᐅᕗᖅ ᖃᔅᓯᕌᕈᓐᓇᕐᓂᕐᒧᑦ ᐊᖑᓇᓱᖕᓇᖅ ᐲᖅᑕᐅᓗᓂ, ᐊᒻᒪᓗ ᒫᓐᓇ 15-ᓂᒃ ᑲᑎᓪᓗᒋᑦ ᖃᔅᓯᕌᕈᓐᓇᕐᓗᑎᒃ 
ᑖᑯᓇᙵᑦ.   

ᑭᙵᐃᓚᒦᑦᑐᑦ (MX-06) 

ᐅᓄᕐᓂᐅᔪᓂ ᐅᒥᖕᒪᐅᖃᑎᒌᑦ ᐱᑕᖃᑦᑎᐊᖅᑐᑦ ᐊᒻᒪᓗ ᖃᓄᐃᓕᕙᓪᓕᐊᓇᓂ, ᑕᐃᒪᐃᓂᖓᓄᑦ ᑲᑎᓪᓗᒋᑦ 
ᖃᔅᓯᕌᒐᒃᓴᖅᑕᖃᔾᔮᖏᑦᑐᖅ.   

 

ᓯᕗᓪᓕᖅᐹᖅᓯᐅᑦ ᐊᐅᓚᑦᑎᓂᕐᒧᑦ ᐸᕐᓇᐅᑦ ᐅᑭᐅᖅᑕᖅᑐᒥ ᖁᑦᑎᒃᑐᒦᓐᓂᖅᓴᓄᑦ ᐅᒥᖕᒪᐃᑦ ᐱᓪᓗᒋᑦ ᕿᑭᖅᑖᓗᖕᒥ ᐊᕕᒃᓯᒪᓂᐅᔪᒥ   

ᐃᓚᓕᐅᔾᔭᐅᓯᒪᔪᖅ ᐱ 

ᖃᓄᐃᓕᐅᕈᑎᖃᕈᒪᓂᕐᒧᑦ ᐸᕐᓇᐅᑎᑦ 
  

ᐅᑯᐊ ᑕᕝᕙ ᖃᓄᐃᓕᐅᕈᑎᖃᕈᒪᓂᕐᒧᑦ ᐸᕐᓇᐅᑎᑦ ᐃᑲᔪᖅᑐᐃᔪᑦ ᓴᖅᑭᑕᐅᓂᒃᓴᖏᓐᓂᒃ ᐊᐅᓚᑦᑎᔪᒪᔪᓐᓇᕐᓂᕐᒧᑦ ᐸᕐᓇᐅᑎᒥᒃ. 
ᓇᓗᓇᐃᖅᓯᔪᑦ ᐱᔭᕆᐊᖃᖅᑐᓂᒃ ᐱᔭᒃᓴᐅᓇᔭᖅᑐᓂᒃ ᑖᑯᓇᙵᑦ ᐊᐅᓚᑦᑎᔩᐅᑎᑕᐅᓇᔭᖅᑐᓂᒃ ᐱᓕᕆᖃᑎᒌᒐᔭᖅᑐᓂᑦ 
ᐊᑐᓕᖁᔭᐅᔪᑦ ᑲᔪᓯᔪᒃᑯᑦ ᓇᐅᑦᑎᖅᓱᕆᐊᖃᕐᓂᕐᒧᑦ ᐊᒻᒪᓗ ᐊᐅᓚᑦᑎᓂᐅᔪᒪᔪᓄᑦ ᐅᒥᖕᒪᖕᓂᒃ. ᖃᓄᐃᓕᐅᕈᒪᓃᑦ 
ᐃᑲᔪᖅᑐᐃᖕᒪᑕ ᐊᒻᒪᓗ ᐅᔾᔨᕆᔭᐅᑎᖦᖢᒋᑦ ᐱᓕᕆᐊᑦ ᐊᒻᒪᓗ ᐱᓕᕆᐊᖑᓂᐊᖅᑐᑦ ᐃᓱᒪᓕᐅᕈᑎᑦᑎᐊᕙᐅᓂᐊᕐᒪᑕ 
ᐊᑐᓕᖁᔭᐅᔪᓕᕆᓂᕐᒧᑦ ᖃᓄᐃᓕᐅᕆᐊᖃᕐᓂᐅᔪᑦ ᑎᑭᑕᐅᖁᓪᓗᒋᑦ ᑐᕌᒐᕆᔭᐅᔪᑦ ᐊᐅᓚᑦᑎᔪᓐᓇᕈᒪᓂᕐᒧᑦ ᐸᕐᓇᐅᑎᒥ.      
  
ᖃᓄᐃᓕᐅᕈᑎᖃᕈᒪᓂᕐᒧᑦ ᐸᕐᓇᐅᑎᑦ ᐱᔭᒃᓴᖅᑖᖅᑎᑦᑎᖕᒪᑕ ᑲᒪᒋᔭᒃᓴᐅᓂᐊᖅᑐᓂᒃ ᐊᐅᓚᑦᑎᓂᕐᒧᑦ ᐱᓕᕆᐊᓂᒃ ᐊᒻᒪᓗ 
ᐱᓕᕆᓂᐅᓇᔭᖅᑐᓂᒃ ᐊᒻᒪ ᐅᑯᓂᖓ ᐱᔾᔪᑎᖃᕆᕗᑦ:   
  

1. ᖃᖓᑕᓲᒃᑯᑦ ᖃᐅᔨᓴᕐᓂᕐᒧᑦ ᐱᓕᕆᐊᖑᓇᔭᖅᑐᑦ   
2. ᓄᓇᓕᖕᓂ ᑐᙵᕕᓕᖕᒥᒃ ᓄᓇᒦᓗᑎᒃ ᖃᐅᔨᓴᕐᓂᕐᒧᑦ ᐱᓕᕆᐊᖑᓇᔭᖅᑐᑦ   
3. ᓴᖅᑭᑦᑎᓂᖅ ᑲᑎᓪᓗᒋᑦ ᖃᔅᓯᕌᕈᓐᓇᕐᓂᕐᒧᑦ ᓇᓗᓇᐃᕐᕕᖃᕆᐊᖃᕐᓂᕐᒧᑦ ᐱᓕᕆᐊᖅ   
4. ᓄᓇᕘᒥ ᐆᒪᔪᓕᕆᓂᕐᒧᑦ ᐊᐅᓚᑦᑎᔪᓐᓇᕐᓂᕐᒧᑦ ᑲᑎᒪᔩᑦ ᐃᓱᒪᓕᐊᖏᑦ ᒪᓕᒃᑕᐅᔭᕆᐊᓖᑦ ᐊᓯᔾᔨᖅᑕᐅᓂᒃᓴᖏᑦ    
5. ᐊᕐᕌᒍᑕᒫᖅᓯᐅᑦ ᓄᓇᖃᖅᑐᓂᒃ ᑲᑎᒪᓂᕆᓇᔭᖅᑕᖓᑦ   

 
1. ᓴᖅᑭᑦᑎᓂᖅ ᖃᖓᑕᓲᒃᑯᑦ ᖃᐅᔨᓴᕐᓂᕐᒧᑦ ᐱᓕᕆᐊᒥᒃ  
  
ᓇᓗᓇᐃᕈᑏᑦ:  
ᖃᖓᑕᓲᒃᑯᑦ ᖃᐅᔨᓴᕐᓃᑦ ᐊᑭᑐᔪᐊᓘᖕᒪᑕ ᐊᒻᒪᓗ ᐱᔭᕆᐊᖃᕋᔭᕐᓂᖅ ᐊᑐᖅᑕᐅᔭᕆᐊᖃᕋᔭᑐᓂᒃ ᐱᕙᒌᔭᐅᑎᒃᓴᓄᑦ. 
ᖃᖓᑕᓲᒃᑯᑦ ᖃᐅᔨᓴᕐᓂᖅ ᐊᑐᖅᑕᐅᓇᔭᖅᑐᖅ ᒪᕐᕈᐃᓕᖓᓗᓂ ᐱᓕᕆᐊᖅ ᐊᑯᓂᐅᔪᒃᑯᑦ ᓇᐅᑦᑎᖅᓱᕐᓂᐊᕈᑎᒃ ᐅᓄᕐᓂᐅᔪᑦ 
ᐊᖏᓂᖏᓐᓂᒃ ᐊᒻᒪᓗ ᖃᓄᐃᓕᕙᓪᓕᐊᓃᐅᔪᑦ ᐊᒻᒪ ᓄᓇᓕᖕᒥ ᓇᐅᑦᑎᖅᓱᕐᓂᖅ ᐊᒻᒪ ᓄᓇᒥ ᖃᐅᔨᓴᕐᓃᑦ ᓇᓗᓇᐃᖅᓯᖕᒪᑕ 
ᐱᑕᖃᕆᐊᖃᕐᓂᖓᓂᒃ ᖃᔅᓯᓪᓚᑦᑕᙳᓂᐅᔪᓂᒃ ᒥᒃᓴᐅᑎᓂᕐᒧᑦ.    
   
ᐱᔾᔪᑕᐅᔪᓄᑦ ᓇᓗᓇᐃᖅᓯᓂᖅ:  
ᐊᕙᑎᓕᕆᔨᒃᑯᑦ ᐃᓱᓕᑦᑕᖅᑐᓂᒃ ᑮᓇᐅᔭᖁᑎᖃᖃᑦᑕᕐᒪᑕ ᖃᐅᔨᓴᕐᓂᕐᒨᓕᖓᔪᓂᒃ ᓂᕐᔪᑎᓄᑦ ᐊᔾᔨᒌᙱᑦᑐᓄᑦ 
ᐱᓕᕆᐊᒃᓴᖏᓐᓂ ᓄᓇᕗᒻᒥᐅᓄᑦ. ᖃᐅᔨᓴᕐᓂᑐᐃᓐᓇᐃᑦ ᐊᑭᑐᔫᖕᒪᑕ ᑕᒪᐃᑎᒍᑦ ᑮᓇᐅᔭᓕᕆᓂᒃᑯᑦ ᐊᒻᒪᓗ 
ᐃᖅᑲᓇᐃᔭᖅᑎᖃᕐᓂᓕᕆᓂᒃᑯᑦ. ᐊᐅᓚᑦᑎᔨᐅᑎᑕᐅᒃᑲᓐᓂᖅᑐᑦ ᐱᓕᕆᖃᑎᒌᒡᓗᑎᒃ ᐊᖏᖃᑎᒌᒋᐊᓖᑦ ᓇᐅᑎᖅᓱᕐᓂᕐᒧᑦ 
ᖃᓄᐃᓕᖓᓂᐅᖁᔭᐅᔪᓄᑦ ᑮᓇᐅᔭᑎᒍᓪᓗ ᐊᑐᖅᑕᐅᔪᓐᓇᕐᓗᑎᒃ ᐊᒻᒪᓗ ᖃᐅᔨᓴᕐᓂᕐᒧᑦ ᐱᔪᑎᖃᕈᓐᓇᕐᓗᑎᒃ 
ᑐᐊᕕᕐᓇᖅᑐᖃᕋᔭᐸᑦ ᑕᒪᒃᑯᐊ ᓄᓇᒃᑯᑦ ᖃᐅᔨᓴᕐᓃᑦ ᖃᐅᔨᔾᔪᑕᐅᒃᐸᑕ ᑐᖁᕋᓕᖅᑐᓂᒃ ᐅᕝᕙᓘᓐᓃᑦ ᐅᓄᕈᓐᓃᓗᐊᓕᖅᑐᓂᒃ 
ᐱᔾᔪᑎᖃᕐᓗᑎᒃ.      
   
ᑐᕌᒐᕆᔭᐅᔪᑦ:  

1. ᐱᓕᕆᓂᐊᕐᓂᕋᕈᑎᒥᒃ ᐱᓗᑎᒃ ᓄᓇᕘᒥ ᐆᒪᔪᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᑲᑎᒪᔨᓂᑦ ᐃᒪᐃᓕᐅᕈᑕᐅᓂᐊᖅᑐᓂᒃ 
ᓄᓇᕘᒥ ᐆᒪᔪᕐᓂᒃ ᖃᐅᔨᓴᕐᓂᕐᒧᑦ ᑮᓇᐅᔮᖅᑖᕐᕕᖕᒥᑦ ᐃᑲᔪᖅᑐᖅᑕᐅᔪᑎᖃᕐᓗᑎᒃ ᐊᑯᓂᐅᔪᒧᑦ 
ᖃᐅᔨᓴᕐᓂᐅᓇᔭᖅᑐᓄᑦ ᐊᒻᒪᓗ ᐊᓯᖏᓐᓂᑦ ᑮᓇᐅᔭᖅᑖᕋᓱᖕᓂᕐᒧᑦ ᐱᓇᔪᒡᓗᑎᒃ, ᓲᕐᓗ ᒐᕙᒪᑐᖃᒃᑯᓐᓂᑦ, 
ᐊᕙᑎᓕᕆᔨᒃᑯᑦ ᑲᓇᑕᒥ ᑖᑯᓇᓂ ᒐᕙᒪᑐᖃᒃᑯᑦ ᑮᓇᐅᔭᖁᑎᖏᓐᓂᑦ.    

ᓯᕗᓪᓕᖅᐹᖅᓯᐅᑦ ᐊᐅᓚᑦᑎᓂᕐᒧᑦ ᐸᕐᓇᐅᑦ ᐅᑭᐅᖅᑕᖅᑐᒥ ᖁᑦᑎᒃᑐᒦᓐᓂᖅᓴᓄᑦ ᐅᒥᖕᒪᐃᑦ ᐱᓪᓗᒋᑦ ᕿᑭᖅᑖᓗᖕᒥ ᐊᕕᒃᓯᒪᓂᐅᔪᒥ   

2. ᓄᓇᖃᖃᑕᐅᔪᑦ ᐊᖏᖃᑎᒌᖕᓂᐊᖅᑐᑦ ᖃᖓᑕᓲᒃᑯᑦ ᖃᐅᔨᓴᕐᓂᐅᓇᔭᖅᑐᒧᑦ ᑎᑎᖅᑲᑎᒍᑦ ᓇᓗᓇᐃᖅᑕᐅᓯᒪᔪᓂᒃ 
ᒪᓕᒐᒃᓴᓂᒃ ᐊᒻᒪᓗ ᐱᒋᐊᕐᕕᐅᓇᔭᖅᑐᓂᒃ ᖃᖓᑕᓲᒃᑯᑦ ᖃᐅᔨᓴᕐᓂᐅᓇᔭᖅᑐᓄᑦ ᑐᐊᕕᕐᓇᖅᑐᖅᑕᖃᕐᓂᖅᐸᑦ 
ᖃᓄᐃᓕᖓᔾᔪᑕᐅᔪᓂᒃ, ᓲᕐᓗ ᖃᐅᔨᔪᖃᖅᐸᑦ ᑐᖁᕋᖅᑐᓂᒃ ᐊᒻᒪᓗ ᓯᓚᑦᑎᐊᕙᐅᖏᓗᐊᖅᑐᒧᑦ ᐱᔾᔪᑕᐅᔪᓄᑦ.   

  
ᐱᓕᕆᔾᔪᓰᑦ:  

1. ᐊᕙᑎᓕᕆᔨᒃᑯᑦ ᑐᒃᓯᕋᕐᓗᑎᒃ ᑖᑯᓄᖓ ᓄᓇᕘᒥ ᐆᒪᔪᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᑲᑎᒪᔨᓂᑦ ᑖᑯᓄᖓ ᓄᓇᕘᒥ 
ᐆᒪᔪᕐᓂᒃ ᖃᐅᔨᓴᕐᓂᕐᒧᑦ ᑮᓇᐅᔮᖅᑖᕐᕕᖕᒥᑦ ᒪᓕᒐᒃᓴᓂᒡᓗ ᓇᐃᓴᐃᓂᕐᒧᑦ ᐊᒻᒪᓗ ᐊᖏᓛᖃᕐᓗᓂ ᐊᕐᕌᒍᓄᑦ 
ᐱᖓᓱᓄᑦ ᐱᔪᒪᔾᔪᑦ.    

2. ᐊᕙᑎᓕᕆᔨᒃᑯᑦ ᑐᒃᓯᕋᕐᓗᑎᒃ ᐊᓯᖏᓐᓄᑦ ᐱᓕᕆᖃᑎᒌᖑᔪᓄᑦ, ᑎᑎᖅᑲᑎᒍᑦ, ᐃᓚᒋᐊᕈᑕᐅᓂᐊᖅᑐᓄᑦ ᑮᓇᐅᔭᑎᒍᑦ 
ᐃᑲᔪᖅᑐᐃᓂᕐᒧᑦ ᓇᐅᑦᑎᖅᓱᕐᓂᕐᒧᑦ ᐱᓕᕆᐊᓄᑦ   

 
ᐊᑐᖅᑕᐅᕙᓪᓕᐊᓂᐊᖅᑐᓄᑦ ᑎᑎᖅᑲᖁᑎᒋᔭᐅᔪᑦ:  
ᓈᒪᒋᔭᐅᒃᐸᑦ ᐊᐅᓚᑦᑎᔪᒪᓂᕐᒧᑦ ᐸᕐᓇᐅᑦ – ᓄᓇᕘᒥ ᒐᕙᒪᒃᑯᓐᓂ ᐊᕙᑎᓕᕆᔨᒃᑯᑦ ᕿᓂᕐᓂᐊᖅᐳᑦ ᐃᑲᔪᖅᑐᖅᑕᐅᔾᔪᑎᒃᓴᓂᒃ 
ᐊᓯᖏᓐᓂᑦ ᐃᓛᒃᑰᖅᑐᓂᑦ ᐱᓕᕆᖃᑎᒌᓂᑦ   
ᓄᕕᐱᕆ 2013 – ᓄᓇᕘᒥ ᒐᕙᒪᒃᑯᓐᓂ ᐊᕙᑎᓕᕆᔨᒃᑯᑦ ᑐᒃᓯᕋᐅᑎᖓᑦ ᓄᓇᕘᒥ ᐆᒪᔪᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᑲᑎᒪᔨᓂᑦ  
ᓄᕕᐱᕆ 2013 – ᑎᑎᖅᑲᖅ ᐊᐅᓚᑦᑎᖃᑕᐅᒃᑲᓐᓂᕐᓂᐊᖅᑐᓂᑦ ᐱᓕᕆᖃᑎᒌᖕᓂᑦ ᑖᑯᓄᖓ ᓄᓇᕘᒥ ᐆᒪᔪᓕᕆᓂᕐᒧᑦ 
ᐊᐅᓚᑦᑎᓂᕐᒧᑦ ᑲᑎᒪᔨᓄᑦ ᐃᑲᔪᖅᑐᕈᒪᓪᓗᒍ ᐊᕙᑎᓕᕆᔨᒃᑯᑦ ᑐᒃᓯᕋᐅᑎᖓᑦ     
  
ᖃᐅᔨᓴᕐᓂᖅ: ᑲᔪᓯᓗᓂ ᐊᕐᕌᒍᑕᒫᖅᓯᐅᒥ ᑲᑎᒪᓂᕐᒧᑦ ᓄᓇᖃᖃᑕᐅᔪᑦ ᑲᑎᒪᕝᕕᒋᔭᖓᓐᓂ   
  
ᑐᑭᒧᐊᒃᑎᐅᓂᐊᖅᑐᑦ: ᓄᓇᕘᒥ ᒐᕙᒪᒃᑯᓐᓂ ᐊᕙᑎᓕᕆᔨᒃᑯᑦ  
 
ᐃᑲᔪᖅᑐᐃᓂᐊᖅᑐᑦ ᐱᓕᕆᓂᒃᑯᑦ: ᐃᕕᖅ ᐊᖑᓇᓱᒃᑐᓕᕆᔨᒃᑯᑦ, ᖃᐅᔾᓱᐃᑦᑐᒥ ᐊᖑᓇᓱᒃᑐᓕᕆᔨᒃᑯᖏᑦ, ᐃᒃᐱᐊᕐᔪᖕᒥ 
ᐊᖑᓇᓱᒃᑐᓕᕆᔨᒃᑯᖏᑦ, ᕿᑭᖅᑖᓗᖕᒥ ᐆᒪᔪᓕᕆᓂᕐᒧᑦ ᑲᑎᒪᔩᑦ   
  
2. ᓴᖅᑭᑎᓂᖅ ᓄᓇᓕᖕᓂ ᑐᙵᕕᓕᖕᒥᒃ ᓄᓇᒃᑯᑦ ᖃᐅᔨᓴᕐᓂᕐᒧᑦ ᐱᓕᕆᐊᒥᒃ   
 
ᓄᓇᒃᑯᑦ ᖃᐅᔨᓴᕐᓃᑦ ᐊᑭᑐᔪᐊᓘᖕᒪᑕ ᐊᒻᒪᓗ ᐱᔭᕆᐊᖃᕐᓇᖅᐸᒃᖢᓂ ᐱᕙᒌᔭᕆᐊᖃᕈᓘᔭᖅᑐᓂᒃ. ᓄᓇᓕᖕᓂ ᑐᙵᕕᓖᑦ 
ᓄᓇᒃᑯᑦ ᖃᐅᔨᓴᕐᓃᑦ ᐊᑐᖅᑕᐅᖃᑦᑕᕋᔭᖅᑐᑦ ᐃᓚᒋᓗᓂᐅᒃ ᐱᒃᑲᓐᓂᖃᑦᑕᕐᓂᐊᖅᑐᓄᑦ ᐱᓕᕆᐊᖅ ᐊᑯᓂᐅᔪᒃᑯᑦ 
ᓇᐅᑦᑎᖅᓱᕐᓂᕐᒧᑦ ᐅᓄᕐᓂᐅᔪᑦ ᐊᖏᓂᖏᓐᓂᒃ ᐊᒻᒪᓗ ᖃᓄᐃᓕᕙᓪᓕᐊᓂᐅᔪᓄᑦ ᐊᒻᒪᓗᑦᑕᐅᖅ ᐊᓯᖏᓐᓄᑦ 
ᖃᐅᔨᒪᔭᐅᔭᕆᐊᓕᖕᓄᑦ ᓲᕐᓗ  ᐅᒥᖕᒪᑦ ᐊᕐᓇᑦ/ᓄᕐᕋᖏᓪᓗ ᖃᓄᖅ ᐅᓄᖅᑎᒋᖕᒪᖔᑕ ᐊᖑᑎᑦ/ᐊᕐᓇᓪᓗ ᖃᓄᖅ 
ᐅᓄᖅᑎᒋᖕᒪᖔᑕ.    
  
ᖃᓄᐃᔾᔪᑎᒧᑦ ᐅᖃᕆᐊᕈᑦ:  
ᐊᖑᓇᓱᒃᑐᓕᕆᔨᐅᔪᑦ ᐱᕕᖃᕐᕕᖃᓗᐊᕈᓐᓇᙱᒻᒪᑦ ᐊᐅᓚᑦᑎᓂᕐᒧᑦ ᓇᐅᑦᑎᖅᓱᕆᐊᓕᖕᓄᑦ ᐱᓕᕆᐊᓄᑦ. ᖃᐅᔨᓴᕐᓂᑐᐃᓐᓇᑦ 
ᐊᑭᑐᔪᐊᓘᖕᒪᑕ ᑕᒪᐃᑎᒍᑦ ᑮᓇᐅᔭᓕᕆᓂᖅᑎᒍᑦ ᐊᒻᒪᓗ ᐃᖅᑲᓇᐃᔭᖅᑎᖃᕆᐊᖃᕐᓂᕐᒧᑦ. ᐊᐅᓚᑦᑎᔨᐅᒃᑲᓐᓂᖅᑎᑕᐅᔪᓂ 
ᐱᓕᕆᖃᑎᒌᒃᑐᑦ ᐊᖏᖃᑎᒌᒋᐊᓖᑦ ᓇᐅᑦᑎᖅᓱᕐᓂᕐᒧᑦ ᐱᒃᑲᓐᓂᕐᓂᐅᖃᑦᑕᕋᔭᖅᑐᓄᑦ ᑮᓇᐅᔭᑎᒍᑦ ᐊᑐᒐᒃᓴᐅᓗᓂ ᐊᒻᒪᓗ 
ᑮᓇᐅᔭᑎᒍᑦ ᐊᒻᒪᓗ ᐱᓕᕆᔾᔪᑎᒃᓴᓄᑦ ᐃᑲᔪᖅᑐᐃᓂᕐᒧᑦ ᑲᔪᓯᑦᑎᐊᕈᑎᒃᓴᓂᒃ.    
  
ᑐᕌᒐᕆᔭᑦ:  

ᓯᕗᓪᓕᖅᐹᖅᓯᐅᑦ ᐊᐅᓚᑦᑎᓂᕐᒧᑦ ᐸᕐᓇᐅᑦ ᐅᑭᐅᖅᑕᖅᑐᒥ ᖁᑦᑎᒃᑐᒦᓐᓂᖅᓴᓄᑦ ᐅᒥᖕᒪᐃᑦ ᐱᓪᓗᒋᑦ ᕿᑭᖅᑖᓗᖕᒥ ᐊᕕᒃᓯᒪᓂᐅᔪᒥ   
 
 



ᒪᒃᐱᖅᑐᒐᖅ 19- 21-ᐅᓪᓗᑎᒃ 
 

1. ᐱᓕᕆᓂᐊᕐᓂᕋᕈᑎᒥᒃ ᐱᓗᑎᒃ ᓄᓇᕘᒥ ᐆᒪᔪᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᑲᑎᒪᔨᓂᑦ ᑖᑯᓄᖓ ᐊᖑᓇᓱᒃᑐᓕᕆᔨᐅᔪᑦ 
ᑐᒃᓯᕋᐅᑎᖏᓐᓄᑦ ᓄᓇᓕᖕᓂ ᖃᐅᔨᓴᕐᓂᕐᒧᑦ ᑮᓇᐅᔭᖅᑖᕐᕕᖕᒧᑦ ᐃᑲᔪᖅᑐᕈᒪᓪᓗᒋᑦ ᓄᓇᓕᖕᓂ ᑐᙵᕕᓖᑦ 
ᖃᐅᔨᓴᕐᓃᑦ ᐊᕐᕌᒍᑕᒫᖑᔪᓐᑦ ᐊᒻᒪᓗ ᐱᒃᑲᓐᓂᖃᑦᑕᕐᓂᐊᕐᓂᕐᒧᑦ ᑲᔪᓯᔪᒃᑯ.    

2. ᓄᓇᖃᖃᑕᐅᔪᑦ ᐊᖏᖃᑎᒌᒡᓗᑎᒃ ᓄᓇᒃᑯᑦ ᖃᐅᔨᓴᕐᓂᒃᓴᐅᑉ ᐋᖅᑭᒃᓯᒪᔭᕆᐊᖃᕐᓂᖏᓐᓄᑦ ᒪᓕᒃᑕᐅᓇᔭᖅᑐᓄᑦ 
ᐊᒻᒪᓗ ᐱᒋᐊᕐᕕᒃᓴᐅᓇᔭᖅᑐᓄᑦ ᐱᒋᐊᕈᑎᒃᓴᒃᑲᓐᓂᕐᓄᑦ ᓄᓇᒃᑯᑦ ᖃᐅᔨᓴᕐᓂᕐᒧᑦ ᓲᕐᓗ ᓇᐅᑦᑎᖅᓱᕐᓂᕐᒧᑦ 
ᑐᖁᕋᖅᑐᖃᓗᐊᖏᒃᑲᓗᐊᕐᒪᖔᑦ ᐊᒻᒪᓗ ᓯᓚᑦᑎᐊᕙᐅᖏᓗᐊᖅᑐᒧᑦ ᐱᓂᐅᔪᓄᑦ.  

  
ᐱᓕᕆᔾᔪᓰᑦ:  

1. ᐊᖑᓇᓱᒃᑐᓕᕆᔨᐅᔪᑦ ᑐᓂᓯᓗᑎᒃ ᑐᒃᓯᕋᐅᒻᒥᒃ ᑖᒃᑯᓄᖓ ᓄᓇᕘᒥ ᐆᒪᔪᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᑲᑎᒪᔨᓄᑦ 
ᖃᐅᔨᓴᕐᓂᕐᒧᑦ ᑮᓇᐅᔭᖅᑖᕐᕕᐅᔪᓐᓇᖅᑐᖅ   

2. ᐊᐅᓚᑦᑎᔨᐅᑎᑕᐅᒃᑲᓐᓂᕐᓂᐊᖅᑐᑦ ᐱᓕᕆᖃᑎᒋᓂᐊᖅᑕᖏᑦ ᐱᑎᑦᑎᓗᑎᒃ ᐱᓕᕆᔾᔪᑎᓄᑦ, ᐊᑐᖅᑕᐅᔭᕆᐊᖃᕋᔭᖅᑐᓄᑦ 
ᐊᒻᒪᓗ ᑮᓇᐅᔭᑎᒍᑦ ᐃᑲᔪᖅᑐᐃᓂᕐᒧᑦ.   

 
ᐊᑐᖅᑕᐅᕙᓪᓕᐊᓂᐊᖅᑐᓄᑦ ᑎᑎᖅᑲᖁᑎᒋᔭᐅᔪᑦ:  
ᓈᒪᒋᔭᐅᓚᐅᖅᑎᓪᓗᒍ ᐊᐅᓚᑦᑎᔪᓐᓇᕈᒪᓂᕐᒧᑦ ᐸᕐᓇᐅᑦ –ᐊᖑᓇᓱᒃᑐᓕᕆᔨᐅᔪᑦ ᕿᓂᕐᓂᐊᖅᐳᑦ ᐃᑲᔪᖅᑐᐃᔪᒃᓴᒥ 
ᓯᓚᑖᓂᙶᖅᓯᒪᔪᓂᑦ   
ᓄᕕᐱᕆ 2013 – ᐊᖑᓇᓱᒃᑐᓕᕆᔨᐅᔪᑦ ᑐᒃᓯᕋᐅᑎᖓᑦ ᑖᑯᓄᖓ ᓄᓇᕘᒥ ᐆᒪᔪᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᑲᑎᒪᔨᓄᑦ    
ᓄᕕᐱᕆ 2013 – ᑎᑎᕋᖅᑐᖃᕐᓗᓂ ᐊᐅᓚᑦᑎᔨᐅᑎᑕᐅᒃᑲᓐᓂᖅᑐᓂᑦ ᐱᓕᕆᖃᑎᒋᔭᐅᔪᓂᑦ ᑖᑯᓄᖓ ᓄᓇᕘᒥ ᐆᒪᔪᓕᕆᓂᕐᒧᑦ 
ᐊᐅᓚᑦᑎᓂᕐᒧᑦ ᑲᑎᒪᔨᓄᑦ ᐃᑲᔪᖅᑐᐃᔪᓂᒃ ᐊᖑᓇᓱᒃᑐᓕᕆᔨᐅᔪᑦ ᑐᒃᓯᕋᐅᑎᖏᓐᓂᒃ.     
   
  
ᖃᐅᔨᓴᕐᓂᖅ: ᑲᔪᓯᓗᓂ ᐊᕐᕌᒍᑕᒫᖅᓯᐅᒥ ᑲᑎᒪᓂᕐᒧᑦ ᓄᓇᖃᖃᑕᐅᔪᑦ ᑲᑎᒪᕝᕕᒋᔭᖓᓐᓂ   
 
 ᑐᑭᒧᐊᒃᑎᐅᓂᐊᖅᑐᑦ: ᐊᖑᓇᓱᒃᑐᓕᕆᔩᐅᔪᑦ  
 
ᐃᑲᔪᖅᑐᐃᓂᕐᒧᑦ ᐱᔭᒃᓴᖃᕐᓂᐊᖅᑐᑦ: ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ, NIWS-ᑯᑦ, ᓄᓇᕘᒥ ᒐᕙᒪᒃᑯᓐᓂ ᐊᕙᑎᓕᕆᔨᒃᑯᑦ   
 
 
3. ᓴᖅᑭᑦᑎᓗᑎᒃ ᑲᑎᓪᓗᒋᑦ ᖃᔅᓯᕌᕈᓐᓇᕐᓂᕐᒧᑦ ᐅᖃᖅᑕᕐᕕᖃᕆᐊᖃᕐᓂᕐᒧᑦ ᐱᓕᕆᐊᒥᒃ    
 
ᓇᓗᓇᐃᕈᑦ:  
ᑲᑎᓪᓗᒋᑦ ᖃᔅᓯᕌᕈᓐᓇᕐᓂᕐᒧᑦ ᓇᐅᑦᑎᖅᓱᕆᐊᖃᕐᓂᕐᒧᑦ ᐊᒻᒪᓗ ᑐᒃᑐᑦ ᖃᓄᐃᓐᓂᖏᓐᓄᑦ ᓇᐅᑦᑎᖅᓱᕐᓂᖅ ᓇᓗᓇᐃᖅᑕᐅᓯᒪᔪᑦ 
ᐸᕐᓇᐅᑎᒥ ᐱᒻᒪᕆᐅᓪᓗᑎᒃ ᐊᐅᓚᑦᑎᔪᓐᓇᕈᒪᓂᕐᒧᑦ ᐃᓱᒪᓕᐅᕐᓂᐅᓇᔭᖅᑐᓄᑦ. ᓄᐊᑦᑎᓂᖅ ᖃᔅᓯᕋᕐᓂᕐᒧᑦ ᑎᑎᖅᑲᖁᑎᒋᔭᐅᔪᓂᒃ 
ᐊᒻᒪᓗ ᖃᓄᐃᓕᖓᓂᐅᔪᓄᑦ ᐃᒪᐃᓕᖓᔾᔪᑕᐅᓂᐊᕐᒪᑕ ᐃᓄᐃᑦ ᐃᓚᐅᑎᑕᐅᓗᑎᒃ ᐃᓄᑐᐃᓐᓇᖅᑐᑦ ᓇᓕᒧᒃᓲᑎᓗᑎᒃ.   
  
ᖃᓄᐃᔾᔪᑎᒧᑦ ᐅᖃᕆᐊᕈᑦ:   
ᒫᓐᓇ ᖃᔅᓯᕌᕈᓐᓇᕐᓂᕐᒧᑦ ᓇᐅᑦᑎᖅᓱᕐᓂᖅ ᐊᑐᖅᑕᐅᓪᓚᑦᑕᙱᒻᒪᑦ ᐅᕝᕙᓘᓐᓃᑦ ᐋᕿᑦᑎᐊᖅᓯᒪᓇᓂ.     
  
ᑐᕌᒐᕆᔭᑦ:  

1. ᐱᓕᕆᓂᐊᕐᓂᕋᕈᑎᒥᒃ ᓄᓇᖃᖃᑕᐅᔪᓂᑦ ᓴᖅᑭᑦᑎᔾᔪᑎᒃᓴᓂᒃ ᖃᔅᓯᕌᕈᓐᓇᕐᓂᕐᒧᑦ ᐅᖃᖅᑕᕐᕕᖃᕆᐊᖃᕐᓂᕐᒧᑦ ᐱᓕᕆᐊᒥᒃ   
2. ᖃᔅᓯᕌᕈᓐᓇᕐᓂᕐᒧᑦ ᐅᖃᖅᑕᕐᕕᖃᕐᓂᖅ ᐃᓚᖃᕐᓂᐊᖅᑐᖅ ᑐᓂᓯᖃᑦᑕᕆᐊᖃᕐᓂᕐᒥᒃ ᐲᖅᑕᐅᔪᓂᒃ ᓂᕐᔪᑎᐅᑉ ᐃᓚᖓᓂᒃ 

ᖃᐅᔨᓴᖅᑕᐅᔪᒃᓴᓂᒃ ᐃᑲᔫᑎᐅᓂᐊᕐᒪᑕ ᑐᒃᓯᔾᔪᑕᐅᓇᓱᖕᓂᕐᒧᑦ ᐅᒥᖕᒪᒐᓴᐃᑦ ᐋᕿᒃᓯᒪᓂᖏᓐᓄᑦ ᐊᒻᒪᓗ ᐊᑐᖁᔨᓂᕐᒧᑦ 
ᐃᓱᒪᓕᐅᕈᑎᒃᓴᓄᑦ.   

  
ᐱᓕᕆᔾᔪᓰᑦ:  

ᓯᕗᓪᓕᖅᐹᖅᓯᐅᑦ ᐊᐅᓚᑦᑎᓂᕐᒧᑦ ᐸᕐᓇᐅᑦ ᐅᑭᐅᖅᑕᖅᑐᒥ ᖁᑦᑎᒃᑐᒦᓐᓂᖅᓴᓄᑦ ᐅᒥᖕᒪᐃᑦ ᐱᓪᓗᒋᑦ ᕿᑭᖅᑖᓗᖕᒥ ᐊᕕᒃᓯᒪᓂᐅᔪᒥ   
 
 



ᒪᒃᐱᖅᑐᒐᖅ 20- 21-ᐅᓪᓗᑎᒃ 
 

1. NIWS-ᑯᑦ, ᓄᓇᕗᑦ ᑐᙵᕕᒃᑯᑦ ᐊᒻᒪᓗ ᓄᓇᕘᒥ ᒐᕙᒪᒃᑯᓐᓂ ᐊᕙᑎᓕᕆᔨᒃᑯᑦ ᐃᑲᔪᕐᓂᐊᕐᓗᑎᒃ ᕿᑭᖅᑖᓗᖕᒥ ᐆᒪᔪᓄᑦ 
ᑲᑎᒪᔨᓂᒃ ᓴᖅᑭᑦᑎᔭᕆᐊᖃᕐᓂᕐᒧᑦ ᓇᓗᓇᐃᖅᓯᕕᒃᓴᓕᕆᓂᕐᒧᑦ ᐱᓕᕆᐊᒥᒃ     

2. ᓄᓇᕗᑦ ᑐᙵᕕᒃᑯᑦ ᐊᒻᒪᓗ ᓄᓇᕘᒥ ᒐᕙᒪᒃᑯᑦ ᐊᕙᑎᓕᕆᔨᖏᑦ ᑐᓂᓯᓗᓂᒃ ᑎᑎᖅᑲᓂᒃ ᐃᑲᔪᖅᑐᐃᓂᕐᒧᑦ     
 
ᐊᑐᖅᑕᐅᕙᓪᓕᐊᓂᐊᖅᑐᓄᑦ ᑎᑎᖅᑲᖁᑎᒋᔭᐅᔪᑦ:  
ᓈᒻᒪᒋᔭᐅᓚᐅᖅᑎᓪᓗᒍ ᐸᕐᓇᐅᑦ – ᖃᐅᔨᓗᑎᒃ ᖃᔅᓯᕌᕈᓐᓇᕐᓂᐅᔪᓂᒃ ᐊᒻᒪᓗ ᖃᐅᓯᓴᒐᒃᓴᓄᑦ ᑲᑎᑦᑎᓂᕐᒧᑦ ᐱᔭᐅᔭᕆᐊᓖᑦ ᐊᒻᒪᓗ 
ᐋᖅᑭᒡᓗᒍ ᐅᖃᖅᑕᕐᕕᖃᕆᐊᖃᕐᓂᕐᒧᑦ ᖃᓄᐃᓕᖓᓂᐅᓇᔭᖅᑐᑦ   
 
ᖃᐅᔨᓴᕐᓂᖅ: ᑲᔪᓯᓗᓂ ᐊᕐᕌᒍᑕᒫᖅᓯᐅᒥ ᑲᑎᒪᓂᕐᒧᑦ ᓄᓇᖃᖃᑕᐅᔪᑦ ᑲᑎᒪᕝᕕᒋᔭᖓᓐᓂ   
 
ᑐᑭᒧᐊᒃᑎᐅᓂᐊᖅᑐᑦ:  
ᕿᑭᖅᑖᓗᖕᒥ ᐆᒪᔪᓄᑦ ᑲᑎᒪᔩᑦ / ᐊᖑᓇᓱᒃᑐᓕᕆᔨᐅᔪᑦ/ ᓄᓇᕘᒥ ᒐᕙᒪᒃᑯᓐᓂ ᐊᕙᑎᓕᕆᔨᒃᑯᑦ / ᓄᓇᕗᑦ ᑐᙵᕕᒃᑯᑦ 
ᐆᒪᔪᓕᕆᔨᒃᑯᖏᑦ 
  
4. ᓄᓇᕘᒥ ᐆᒪᔪᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᑦᑕ ᐃᓱᒪᓕᐊᖏᑦ ᐸᕐᓇᐅᒻᒥ ᓈᒪᒃᓴᕐᓂᕐᒧᑦ ᒃ ᐊᒻᒪᓗ 
ᐊᐅᓚᑦᑎᓂᕐᒧᑦ ᐊᓯᔾᔨᖅᑐᑦ    
ᓇᓗᓇᐃᕈᑦ:  
ᐊᐅᓚᑦᑎᔨᐅᑎᑕᐅᒃᑲᓐᓂᕐᓂᐊᖅᑐᑦ ᐱᓕᕆᖃᑎᒋᓂᐊᖅᑕᖏᑦ ᑲᒪᒋᔭᒃᓴᖃᖅᐳᑦ ᓴᐳᔾᔨᓯᒪᓇᓱᐊᕐᓂᕐᒧᑦ, ᐱᓗᐊᖅᑕᐃᓕᒪᑎᑦᑎᓂᕐᒧᑦ, 
ᐊᒻᒪᓗ ᐊᐅᓚᑦᑎᓂᕐᒧᑦ ᐅᒥᖕᒪᖕᓂᒃ ᑲᔪᓯᔪᓐᓇᑦᑎᐊᖅᑐᒃᑯ ᐱᓕᕆᓂᒃᑯ. ᑭᓯᐊᓂ, ᑖᒃᑯᐊ     ᓄᓇᕘᒥ ᐆᒪᔪᓕᕆᓂᕐᒧᑦ ᐊᐅᓚᑦᑎᓂᕐᒧᑦ 
ᑲᑎᒪᔨᖏᑦ ᐱᓕᕆᐊᒃᓴᖃᖅᐳᑦ ᐃᓱᒪᓕᐅᕈᓐᓇᕐᓂᕐᒧᑦ ᑖᔅᓱᒪ ᐊᑖᓂ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᓂ ᐱᔾᔪᑎᒋᓪᓗᒋᑦ 
ᐊᓯᔾᔨᕆᐊᓖᑦ ᑕᐃᑲᓂ ᐆᒪᔪᓕᕆᓂᕐᒧᑦ ᐱᖁᔭᓂ ᐊᒻᒪᓗ ᒪᓕᒐᕋᓛᖏᓐᓂ ᐊᒻᒪᓗᑦᑕᐅᖅ ᓈᒪᒋᔭᖃᕆᐊᖃᕐᓂᖅ ᐊᐅᓚᑦᑎᓂᐊᕈᒪᓂᕐᒧᑦ 
ᐸᕐᓇᐅᑎᓂᒃ. ᐸᕐᓇᐅᑦ ᐊᑐᕐᓂᐊᕐᒪᑦ ᑐᙵᕕᐅᓗᓂ ᐊᓯᔾᔨᕆᐊᓕᖕᓄᑦ ᐊᐅᓚᑦᑎᔪᓐᓇᕈᒪᓂᕐᒧᑦ ᐅᒥᖕᒪᖕᓂᒃ ᐃᓗᐊᓐᓃᒻᒪᑦ ᐱᖁᔭᕐᓂ.   
  
ᖃᓄᐃᔾᔪᑎᒧᑦ ᐅᖃᕆᐊᕈᑦ:   
ᓄᓇᕘᒥ ᐆᒪᔪᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᑦ  ᑐᑭᓯᐅᒪᔭᕆᐊᓖᑦ ᑕᐃᒃᑯᐊ ᑐᒃᓯᕋᐅᑕᐅᓯᒪᔪᑦ ᐊᐅᓚᑦᑎᔪᓐᓇᕈᒪᓂᕐᒧᑦ ᐸᕐᓇᐅᑦ, 
ᖃᓄᐃᓕᐅᕈᑎᖃᕈᒪᓂᕐᒧᑦ ᐸᕐᓇᐅᑦ ᐊᒻᒪᓗ ᐊᓯᔾᔨᖁᔭᐅᔪᑦ ᒪᓕᒐᕋᓛᓄᑦ ᐱᓯᒪᖕᒪᑕ ᐊᖏᖃᑎᒌᒍᑕᐅᓯᒪᓪᓗᑎᒃ ᑖᑯᓇᙵᑦ 
ᐊᐅᓚᑦᑎᔨᐅᒃᑲᓐᓂᖅᑎᑕᐅᔪᑦ ᐱᓕᕆᖃᑎᒋᔭᖏᓐᓂᑦ.   
  
ᑐᕌᒐᕆᔭᑦ:   
ᐊᐅᓚᑦᑎᔨᐅᒃᑲᓐᓂᖅᑎᑕᐅᔪᑦ ᐱᓕᕆᖃᑎᒋᔭᖏᑦ ᐱᓕᕆᓯᒪᓕᖅᑐᑦ ᑖᔅᓱᒥᖓ ᐊᐅᓚᑦᑎᔪᓐᓇᕈᒪᓂᕐᒧᑦ ᐸᕐᓇᐅᒻᒥᒃ ᐊᒻᒪᓗ 
ᖃᓄᐃᓕᐅᕈᑎᖃᕈᒪᓂᕐᒧᑦ ᐸᕐᓇᐅᑦ ᐊᒻᒪᓗ ᐱᔾᔪᑎᖃᖅᖢᑎᒃ ᓴᖅᑭᑦᑎᔭᕆᐊᖃᕐᓂᕐᒧᑦ ᐊᓯᔾᔨᖅᑕᐅᔪᓂᒃ ᐊᐅᓚᑦᑎᔪᓐᓇᕐᓂᕐᒧᑦ 
ᐅᒥᖕᒪᖕᓂᒃ. ᑐᕌᒐᕆᔮ ᐃᒪᐃᓕᐅᕆᐊᖃᖅᖢᑎᒃ ᐸᕐᓇᐅᑎᑦ ᓈᒪᒋᔭᐅᑎᓪᓗᒍ ᑖᑯᓄᖓ ᓄᓇᕘᒥ ᐆᒪᔪᓕᕆᓂᕐᒧᑦ ᐊᐅᓚᑦᑎᓂᕐᒧᑦ 
ᑲᑎᒪᔨᖏᓐᓂᑦ ᑕᐃᒃᑯᐊ ᐸᕐᓇᐅᑎᑦ ᓴᖅᑭᑕᐅᔪᓐᓇᖅᓯᓂᐊᕐᒪᑕ ᐊᒻᒪᓗ ᐋᕿᒃᓯᔾᔪᑕᐅᓗᑎᒃ ᖃᓄᐃᓕᖓᔾᔪᑕᐅᓂᐊᖅᑐᓄᑦ 
ᐊᐅᓚᑦᑎᓂᕐᒧᑦ ᐊᓯᔾᔨᐊᕆᐊᓖᑦ.     
  
ᐱᓕᕆᔾᔪᓰᑦ: 

1. ᐊᑎᓕᐅᖅᑎᐅᓂᐊᖅᑐᑦ ᑲᑐᔾᔨᓗᑎᒃ ᑐᓂᓯᓂᐊᖅᑐᑦ ᐸᕐᓇᐅᒻᒥᒃ ᑖᑯᓄᖓ ᓄᓇᕘᒥ ᐆᒪᔪᓕᕆᓂᕐᒧᑦ ᐊᐅᓚᑦᑎᓂᕐᒧᑦ 
ᑲᑎᒪᔨᖏᓐᓄᑦ ᐃᓱᒪᓕᐅᕈᑎᒃᓴᐅᓂᐊᖅᑐᓄᑦ.   

 
ᐊᑐᖅᑕᐅᕙᓪᓕᐊᓂᐊᖅᑐᓄᑦ ᑎᑎᖅᑲᖁᑎᒋᔭᐅᔪᑦ:  
ᐱᐊᓂᓚᐅᖅᑎᓪᓗᒋᑦ ᓈᒪᒋᔭᐅᔭᕆᐊᓖᓪᓗ ᓯᕗᓪᓕᖅᐹᖅᓯᐅᑎᑦ ᐸᕐᓇᐅᑎ – ᑐᓂᓯᓗᑎᒡᓗ ᐊᐅᓚᑦᑎᔪᓐᓇᕈᒪᓂᕐᒧᑦ ᐸᕐᓇᐅᒻᒥᒃ, ᐊᒻᒪᓗ 
ᐅᖃᐅᓯᐅᓂᐊᖅᑐᑦ ᐅᓂᒃᑳᕌᕐᔪᒃᓯᒪᔪᑦ ᑖᑯᓄᖓ ᓄᓇᕘᒥ ᐆᒪᔪᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ ᓯᕗᓪᓕᖅᐹᖑᓂᐊᖅᑐᒧᑦ 
ᐱᔪᓐᓇᕈᑎᒃ ᑲᑎᒪᓂᑐᐃᓐᓇᐅᓂᐊᖅᑐᒧᑦ   
ᓯᑎᐱᕆ 2012 –ᑐᓐᓂᖅᑯᑎᒋᓗᒋᑦ ᐅᖃᐅᓯᐅᓂᐊᖅᑐᑦ ᐅᓂᒃᑳᕌᕐᔪᒃᓯᒪᔪᑦ ᐊᒻᒪᓗ ᑎᑎᖅᑲᑦ ᑖᑯᓄᖓ ᓄᓇᕘᒥ ᐆᒪᔪᓕᕆᓂᕐᒧᑦ 
ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ   
 
ᓯᕗᓪᓕᖅᐹᖅᓯᐅᑦ ᐊᐅᓚᑦᑎᓂᕐᒧᑦ ᐸᕐᓇᐅᑦ ᐅᑭᐅᖅᑕᖅᑐᒥ ᖁᑦᑎᒃᑐᒦᓐᓂᖅᓴᓄᑦ ᐅᒥᖕᒪᐃᑦ ᐱᓪᓗᒋᑦ ᕿᑭᖅᑖᓗᖕᒥ ᐊᕕᒃᓯᒪᓂᐅᔪᒥ   

ᖃᐅᔨᓴᕐᓂᖅ: ᐊᕐᕌᒍᑕᒫᖅᓯᐅᒥ ᓄᓇᖃᖃᑕᐅᔪᑦ ᑲᑎᒪᓂᖓᑦ   
  
ᑐᑭᒧᐊᒃᑎᐅᓂᐊᖅᑐᑦ: ᓄᓇᕘᒥ ᐆᒪᔪᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᑦ / ᓄᓇᕘᒥ ᒐᕙᒪᒃᑯᓐᓂ ᐊᕙᑎᓕᕆᔨᒃᑯᑦ / ᓄᓇᕗᑦ 
ᑐᙵᕕᒃᑯᑦ ᐆᒪᔪᓕᕆᔨᒃᑯᖏᑦ/ ᐊᖑᓇᓱᒃᑐᓕᕆᔨᐅᔪᑦ 

 
5.0 ᐊᕐᕌᒍᑕᒫᖅᓯᐅᑦ ᓄᓇᖃᖃᑕᐅᔪᑦ ᑲᑎᒪᓂᖓᑦ 
ᓇᓗᓇᐃᕈᑦ:  
ᐊᐅᓚᑦᑎᔨᐅᒃᑲᓐᓂᖅᑎᑕᐅᔪᑦ ᐱᓕᕆᖃᑎᒋᔭᖏᑦ ᐃᒪᐃᑦᑕᕆᐊᓖᑦ ᖃᐅᔨᒪᔭᐅᔪᓕᒫᑦ ᑲᑎᑕᐅᔪᑦ ᐊᕐᕌᒍᒥ ᐅᒥᖕᒪᐃᑦ ᒥᒃᓵᓄᑦ, 
ᓲᕐᓗ ᖃᔅᓯᕌᕐᓃᑦ ᐊᒻᒪᓗ ᖃᐅᔨᓵᓂᒃᓯᒪᓕᖅᑎᓪᓗᒋᑦ ᖃᐅᔨᔭᐅᔪᑦ, ᑕᒪᕐᒥᒃ ᖃᐅᔨᔭᐅᑎᓪᓗᒋᑦ ᐊᒻᒪᓗ ᕿᒥᕐᕈᔭᐅᓗᑎᒃ 
ᑲᑐᔾᔭᐅᓗᑎᒃ ᐱᔾᔪᑎᒋᓪᓗᒍ ᖃᓄᐃᓕᐅᕈᑕᐅᓂᐊᖅᑐᑦ ᐱᔭᕆᐊᖃᓕᕈᑎᒃ. ᑖᓐᓇ ᖃᓄᐃᓕᐅᕈᑎᒃᓴᓄᑦ ᐸᕐᓇᐅᑦ 
ᐃᒪᐃᑕᐅᓂᐊᖅᐳᖅ ᐊᕐᕌᒍᑕᒫᖅᓯᐅᑎᑦ ᕿᒥᕐᕈᔭᐅᓕᖅᐸᑕ  ᕿᒥᕐᕈᔭᐅᖃᑕᐅᓗᓂ ᑕᐃᑲᓂ ᑲᑎᒪᓂᕐᒥ ᐊᒻᒪᓗ ᐋᖅᑭᒋᐊᖅᑕᐅᓗᓂ 
ᐱᖁᔨᒃᐸᑕ.   
 
ᖃᓄᐃᔾᔪᑎᒧᑦ ᐅᖃᕆᐊᕈᑦ: 
ᐋᖅᑭᒃᓱᐃᓂᖅ ᐊᒻᒪᓗ ᑮᓇᐅᔭᓄᑦ ᑲᑎᒪᓂᖅ ᓄᓇᓕᕋᓛᖑᓂᖅᓴᓂ ᓄᓇᕘᒥ ᐊᒃᓱᕈᕐᓇᕐᒪᑦ. ᐃᑲᔪᖅᑐᖅᑕᐅᓂᖅ 
ᐱᑕᖃᕆᐊᖃᖅᐳᖅ ᑕᒪᐃᓐᓂᑦ ᐊᐅᓚᑦᑎᔨᐅᒃᑲᓐᓂᖅᑎᑕᐅᔪᑦ ᐱᓕᕆᖃᑎᒋᓂᐊᖅᑕᖏᓐᓂᑦ ᐃᒪᐃᑦᑎᐊᖁᓪᓗᒋᑦ ᑖᒃᑯᐊ 
ᐱᓕᕆᖃᑎᒌᑦ ᑲᑎᓐᓂᐊᕐᒪᑕ ᐊᒻᒪᓗ ᐅᖃᓪᓚᑲᑕᒡᓗᑎᒃ, ᖃᓄᑐᐃᓐᓇᖅ ᐱᔪᓐᓇᖅᑕᖏᑦᑎᒍᑦ, ᒫᓇ ᖃᐅᔨᔭᐅᓯᒪᔪᑦ ᐱᑕᓖᑦ 
ᐱᓪᓗᒋᑦ.  
  
ᑐᕌᒐᕆᔭᑦ:   
ᐃᒪᐃᑦᑎᐊᖁᓪᓗᒋᑦ ᑕᐃᒃᑯᐊ ᐃᓚᐅᔪᑦ ᐃᑲᔪᖅᑐᖅᑕᐅᑦᑎᐊᖁᓪᓗᒋᑦ ᐃᓚᐅᔪᓐᓇᕐᓂᕐᒧᑦ ᐊᕐᕌᒍᑕᒫᖅᓯᐅᒥ ᓄᓇᖃᖃᑕᐅᔪᑦ 
ᑲᑎᒪᓂᖓᓐᓄᑦ.  
 
ᐱᓕᕆᔾᔪᓰᑦ:  

1. ᐊᐅᓚᑦᑎᔨᐅᒃᑲᓐᓂᖅᑎᑕᐅᔪᑦ ᐱᓕᕆᖃᑎᒋᔭᖏᑦ ᕿᓂᕐᓂᐊᖅᐳᑦ ᐸᕐᓇᖕᓂᐊᕐᓂᕐᒧᑦ ᐊᒻᒪᓗ ᑮᓇᐅᔭᓂᒃ ᐊᑐᖅᑐᒃᓴᓂᒃ 
ᓈᒪᒃᑐᓂᒃ ᐃᑲᔫᑎᒃᓴᓂᒃ ᐃᓚᐅᖃᑕᐅᓂᐊᖅᑐᓄᑦ ᐃᓚᐅᑦᑎᐊᖁᓪᓗᒋᑦ ᐊᕐᕌᒍᑕᒫᖅᓯᐅᒻᒥ ᑲᑎᒪᓂᕐᒥ.     

2. ᐃᒪᐃᑦᑐᓐᓇᕐᓂᕈᑎᒃ ᐃᓚᐅᔪᑦ ᑲᑎᙵᓪᓗᑎᒃ ᐃᓚᐅᖃᑕᐅᕌᓂᒃᓯᒪᓕᖅᑐᒃᓴᐅᔪᑦ ᐊᓯᖏᓐᓂ ᑲᑎᒪᓂᕐᓂ ᐊᒻᒪᓗ 
ᐱᕚᓕᕈᑕᐅᓪᓗᓂ.   

 
ᐊᑐᖅᑕᐅᕙᓪᓕᐊᓂᐊᖅᑐᓄᑦ ᑎᑎᖅᑲᖁᑎᒋᔭᐅᔪᑦ: 
ᐊᕐᕌᒍᑕᒫᖅᓯᐅᑦ ᑲᑎᒪᓂᑐᐃᓐᓇᖅ ᐱᓂᖃᕐᓂᐊᖅᐳᖅ ᐊᖏᖃᑎᒌᒡᓗᑎᒃ ᓈᒻᒪᒋᔭᖓᓐᓄᑦ ᐱᕕᖃᕐᕕᒋᔪᓐᓇᖅᑖᖓᓐᓄᑦ 
ᑎᑎᖅᑲᓂᒃ ᑲᑎᑦᑎᓂᕐᒧᑦ ᐊᕐᕌᒍᓄᑦ ᐱᓂᕕᓂᐅᔪᓄᑦ ᖃᐅᔨᒋᐊᖅᑕᐅᓇᔭᖅᑐᓄᑦ ᐊᒻᒪᓗ ᕿᒥᕐᕈᔭᐅᓗᑎᒃ 
ᐊᑐᖅᑕᐅᔪᓐᓇᕐᓂᐊᕐᒪᑕᓗ ᐊᐅᓚᑦᑎᔨᐅᒃᑲᓐᓂᖅᑎᑕᐅᔪᑦ ᐱᓕᕆᖃᑎᒋᔭᖏᓐᓄᑦ.   
 
ᖃᐅᔨᓴᕐᓂᖅ: ᑲᔪᓯᓗᓂ ᐊᕐᕌᒍᑕᒫᖅᓯᐅᒥ ᑲᑎᒪᓂᕐᒧᑦ ᓄᓇᖃᖃᑕᐅᔪᑦ ᑲᑎᒪᕝᕕᒋᔭᖓᓐᓂ 
 
ᑐᑭᒧᐊᒃᑎᐅᓂᐊᖅᑐᑦ: ᕿᑭᖅᑖᓗᖕᒥ ᐆᒪᔪᓄᑦ ᑲᑎᒪᔩᑦ  / ᓄᓇᕘᒥ ᒐᕙᒪᒃᑯᓐᓂ ᐊᕙᑎᓕᕆᔨᒃᑯᑦ/ ᓄᓇᕗᑦ ᑐᙵᕕᒃᑯᑦ 
ᐆᒪᔪᓕᕆᔨᒃᑯᖏᑦ/ ᐊᖑᓇᓱᒃᑐᓕᕆᔨᐅᔪᑦ 
 

ᓯᕗᓪᓕᖅᐹᖅᓯᐅᑦ ᐊᐅᓚᑦᑎᓂᕐᒧᑦ ᐸᕐᓇᐅᑦ ᐅᑭᐅᖅᑕᖅᑐᒥ ᖁᑦᑎᒃᑐᒦᓐᓂᖅᓴᓄᑦ ᐅᒥᖕᒪᐃᑦ ᐱᓪᓗᒋᑦ ᕿᑭᖅᑖᓗᖕᒥ ᐊᕕᒃᓯᒪᓂᐅᔪᒥ   

